
INTRODUCCIÓN

As unidades didácticas que compoñen este terceiro módulo do ámbito tecnolóxico-
matemático denominado Industria e mercado, están estructuradas ó redor dun bloque
temático, a industria da confección, que durante os últimos anos alcanzou un grao de
desenvolvemento moi importante, tanto na nosa Comunidade Autónoma como no resto
de España. 

Os contidos tecnolóxicos incluídos no módulo agrúpanse en torno a catro grandes
bloques:

- A planta industrial: unidades de operación, liñas de montaxe e cadeas de
producción; os sectores industriais en Galicia: asentamentos fabrís e
polígonos empresariais.

- Fabricación, distribución  comercialización: a función técnica, o control de
calidade, factores que interveñen no custo dun producto, distribución e
comercialización, oferta e demanda, documentos utilizados na actividade
comercial e dereitos o consumidor.

- A industria da confección: fibras, fíos e tecidos, acabado e etiquetado téxtil,
funcións do vestido, deseño e confección dunha colección, a moda.

- Representación gráfica: delineado, acoutación, perspectiva: sistema diédrico,
perspectiva axonométrica, cabaleira e cónica.

Os contidos matemáticos están estructurados, así mesmo, ó redor dos cinco bloques
seguintes:

- As funcións: representación, características das gráficas, funcións lineais e
funcións afíns.

- Igualdades alxebraicas: identidades e ecuacións, resolución de ecuacións de
primeiro grao e aplicación das ecuacións á resolución de problemas.

- Figuras semellantes: propiedades, teoremas de Tales, de Pitágoras, do cateto
e da altura.

- Áreas e volumes de figuras e corpos xeométricos.

- A linguaxe estatística: recollida, organización e análise de datos, gráficos e
parámetros estatísticos.

Mención á parte merece o estudio do método de proxectos, xa iniciado no módulos
primeiro e segundo, afondando no coñecemento de cada unha das súas fases.

Ó longo dos distintos apartados proponse a realización dunha serie de exercicios e
actividades. Na Clave de corrección que se inclúe ó final do libro aparecen as solucións
da maior parte delas, pero non se deben consultar sen tratar de resolvelas previamente
para coñecer os propios avances no proceso de aprendizaxe. Nalgúns casos a
resposta non é única senón que se trata dunha resposta totalmente persoal.

Agardamos que este módulo che resulte útil para comprender mellor a estreita relación
existente entre os procesos de fabricación industrial e o mercado.

A INDUSTRIA
Desde a máis remota antigüidade as distintas civilizacións, baixo o
impulso das crecentes necesidades materiais, desenvolveron un
conxunto de coñecementos e habilidades que foron a orixe dos procesos
de elaboración artesanais.

Durante séculos, aprendices, oficiais e mestres artesáns das máis
diversas especialidades aprenderon, descubriron e transmitiron os seus
coñecementos. Moitas destas técnicas evolucionaron notablemente e,
coa revolución industrial e os grandes avances experimentados durante
a segunda metade do século XX, industrializáronse e automatizáronse
ata un nivel que nos fai chegar a esquecer as súas orixes. 

UNIDADE DIDÁCTICA 1

1. As orixes da industria

Os oficios artesáns

A orixe da maior parte das industrias haina que buscar
nos antigos oficios artesáns. Un dos máis antigos é o de
oleiro, baseado na propiedade da arxila e a auga para
formar unha pasta branda e maleable que endurece coa
cocción. Á parte de proporcionar os recipientes axeitados
para preparar e almacenar os alimentos, fomentou a
creación dunha ampla gama de obxectos de arte, como
porcelanas e outros artículos de cerámica. 

A forxa ou moldeado dos metais por deformación
mecánica ó golpear o material quente fixo posible a
fabricación de ferramentas e utensilios de gran dureza e
durabilidade.

O ser humano primitivo utilizou as peles dos animais
para cubrir o corpo e protexerse do frío. O coñecemento
dalgunhas técnicas sinxelas de preparación das peles
contribuíu a mellorar a súa vestimenta. 

Na época do Imperio Romano existían talleres artesáns
que producían cristalería, artigos de bronce e outros
productos semellantes elaborados tanto para o consumo
interno como para a exportación. 

O liño, a la e o algodón foron as primeiras materias
primas utilizadas na preparación de fíos e tecidos. Os
teares manuais cos que se elaboraron os primeiros
tecidos foron evolucionando pouco a pouco, chegando a
utilizarse ata que foron substituídos polos teares
mecánicos.

Na Idade Media e nas cidades sirias de Antakya e Tiro
existían grandes fábricas de seda. En Europa, na Baixa
Idade Media, existían tamén importantes fábricas textís en
varios países.

Os avances científicos experimentados na época do
Renacemento estimularon a actividade comercial e a
demanda de bens manufacturados, promovendo deste
xeito a industrialización.

Na Inglaterra dos séculos XVI e XVII construíronse
fábricas para a producción de papel, armas de fogo,
pólvora, ferro colado, vidro, cervexa, xabrón, etc., que eran
como grandes talleres nos que cada traballador operaba
de forma independente segundo un sistema artesanal,
chegando mesmo a traballar na súa casa. 

Os inicios da industria actual

O sistema industrial que reemprazou ó artesanal
converteuse no mecanismo de producción das economías
modernas. Comezou a desenvolverse durante o século
XVIII trala aplicación dunha serie de inventos que
transformaron a industria téxtil británica, marcando así o
inicio da denominada Revolución Industrial.

Algúns inventos que contribuíron ó desenvolvemento da
industria téxtil foron os seguintes:

- A lanzadeira volante, patentada en 1733 por John Kay.

- A fiadora Jenny, nome da muller de James Hargreaves.

- A fiadora hidráulica, de Richard Arkwright en 1769.

- A fiadora, de Samuel Crompton en 1771.

- O tear mecánico, de Edmund Cartwright en 1785. 

Estes inventos mecanizaron parte dos procesos
manuais de fiado e tecido, facilitando a elaboración de
productos textís máis baratos e en menos tempo. 

Sen embargo, as novas máquinas eran excesivamente
grandes e caras para o seu uso doméstico polo que toda
a producción se trasladou ás fábricas. Ó principio estas
máquinas funcionaban con enerxía hidráulica, pero en
1785, trala invención da máquina de vapor, instalouse a
primeira destas máquinas nunha fábrica de algodón,
revolucionando así o proceso de producción na industria
téxtil.

A aplicación da máquina de vapor ó ferrocarril e ó
transporte marítimo a comezos do século XIX fixo posible
a distribución dos productos manufacturados a mercados
moi afastados de forma rápida e económica, favorecendo
así a industrialización. 

A invención da máquina de vapor
supuxo unha auténtica revolución
na industria e no transporte nos

séculos XVIII e XIX.

Fiadora Jenny, de James
Hargreaves (1768).

Fiadora hidráulica de Richard
Arkwright (1769).

Fiadora mecánica de Samuel
Crompton (1771).



En 1814, nunha fábrica de algodón de Massachusetts
(EE. UU.), combináronse por primeira vez tódolos pasos
dun proceso industrial. Nesta fábrica o algodón chegaba
como fibra en bruto e saía en forma de bens
manufacturados preparados para a venda.

Durante todo o século XIX seguiron a inventarse novas
máquinas e técnicas que permitiron estender o sistema
fabril a outros tipos de industria. Eli Whitney inventou a
desmontadora en 1793, contribuíndo a estender a idea de
utilizar partes recambiables para as armas. Isto permitiu
desenvolver a técnica da producción en cadea,
reparando as armas rapidamente ó substituír as pezas
inutilizadas por pezas prefabricadas. Esta idea de pezas
recambiables aplicouse tamén á producción de reloxos a
partir de 1820, de xeito que na década de 1840 se
utilizaron por primeira vez máquinas automáticas para a
producción en serie de reloxos nunha única fábrica.
Comezou así a desenvolverse o aspecto máis caracte-
rístico do sistema de producción moderno: a fabricación en
masa de productos homoxéneos. 

A industria da confección experimentou un gran cambio
trala invención da máquina de coser. Durante a década
de 1860 a urxente demanda de uniformes con motivo da
guerra civil norteamericana favoreceu o desenvolvemento
do sistema de producción por talles, requisito indispen-
sable para a producción en serie das prendas de roupa. Ó
mesmo tempo a demanda militar de zapatos favoreceu a
invención dunha máquina de coser zapatos que fixo
posible a producción en cadena do calzado.

A comezos do século XX o sistema de producción fabril
é o predominante en Estados Unidos e en parte de Europa
Occidental. En 1913 Henry Ford, pioneiro fabricante de
motores, fixo unha gran contribución á difusión do sistema
fabril ó introducir a técnica da cadea de montaxe na
producción de automóbiles.

Co tempo o sistema fabril estendeuse a Oriente onde o
Xapón, que iniciara a súa industrialización a finais do
século XIX, se converteu nunha das principais potencias
industriais do mundo.

Antiga industria téxtil. 

Tear mecánico do século XVIII.

Na actualidade as tendencias da industria son as de
dispoñer de instalacións moi automatizadas, dotadas de
ordenadores e robots, e que precisan de grandes
investimentos de capital por traballador. Outra tendencia
importante é a de encomendar a xestión das industrias a
técnicos especializados que analizan a organización e o
funcionamento das fábricas desde unha óptica científica,
utilizando medios técnicos moi sofisticados. 

2. O proceso industrial

O concepto de proceso industrial, nun sentido técnico,
abarca tódalas instalacións, recursos e técnicas adicadas
á transformación dos materiais para a obtención de
productos manufacturados ou de materias básicas en
disposición de seren utilizadas en posteriores procesos ou
no consumo directo.

Podemos dicir tamén que un sistema ou proceso industrial
é un acordo laboral no que un conxunto de persoas, cuns
determinados recursos, cooperan para producir bens de
consumo en masa nun grande establecemento. 

Nun sentido amplo a industria inclúe tódolos procesos,
desde a obtención da materia prima ata a súa distribución
en forma de producto transformado e rematado. Por iso é
preciso dispoñer dos medios físicos e da estructura
organizativa necesaria para levar adiante e coordinar
axeitadamente cada unha das fases do proceso,
procurando a eficacia propia e parcial de cada unha delas
en función da totalidade. 

Loxística industrial 

No eido da organización industrial a loxística
comprende o conxunto de medios e procedementos que
teñen por obxecto o estudio e implantación de métodos
organizativos no seo dunha empresa.

A loxística comprende tres categorías de actividades: o
mantemento, o transporte e o acondicionamento. A súa

1. Pescuda cómo tivo lugar o proceso de industrialización en Galicia.
2. Elabora un resumo dos inicios da Revolución Industrial.



característica común é a de permitir que os diferentes
procesos teñan lugar de forma interrelacionada, xa que o
transporte require do mantemento, os productos e as
materias primas precisan ser acondicionados en
determinados momentos do proceso con vistas ó seu
transporte e mantemento, etc. En consecuencia todo
proceso industrial comprende:

- A obtención das materias primas, que poden ser de
orixe natural, obtidas por diferentes procesos
extractivos ou de cultivo, e de orixe artificial ou
sintética, obtidas a partir de productos naturais
transformados.

- A transformación das materias primas, que se realiza
en instalacións provistas de maquinaria axeitada ó tipo
de transformación de que se trate, subministrando os
productos elaborados a outras industrias para a
confección dos productos manufacturados.

- A distribución e comercialización dos productos
elaborados para saír ó mercado e posibilitar o seu
coñecemento e adquisición polos consumidores. Para
iso precísase unha boa programación da producción e
un sistema de transporte que permita atender a
demanda.

Mapa de estradas de Galicia.

A planta industrial é o lugar no que ten lugar a
fabricación do producto. Normalmente consta de varias
unidades de operación, aínda que este número varía
segundo a organización da fábrica e os obxectos que
produce. Cada unidade de operación está especializada
na realización dunha operación específica para a
fabricación do producto.

3. Explica a diferencia entre productos artificiais e productos sintéticos.

4. Indica a qué fase do proceso industrial pertenece cada unha destas operacións:

a) Obtención de táboas nunha serrería.
b) Pesca de peixe para a industria conserveira.
c) Transporte de productos elaborados ata os puntos de venda.
d) Extracción de lousa nunha canteira.
e) Elaboración dunha barra de pan.
f ) Venda dun producto por un axente comercial.

5. Indica as fases de obtención dun producto industrial transformado. 



Liñas de montaxe e cadeas de producción 

Lembra que ó comezo da unidade mencionabamos a
producción en cadea como forma de organizar o traballo
para acadar unha alta rendibilidade. Deste xeito toda a
cadea de producción se dedica a producir en grandes
cantidades un só tipo de producto. Os traballadores
efectúan sempre a mesma tarefa na que son expertos,
aproveitando o tempo ó máximo e economizando esforzos. 

Unha cadea de producción consta normalmente de
varias liñas de montaxe, cada unha delas especializada
na realización dunha parte das operacións necesarias
para a fabricación do obxecto.

A fabricación de obxectos en serie é diferente segundo
o obxecto a producir e as fases do proceso de producción
do mesmo. Así, para confeccionar unha camisa existen
varias liñas de montaxe principais: corte, cosido,
planchado, etc. 

Seguidamente describiremos unha destas liñas,
especializada en coser as partes dunha camisa. A
confección total da camisa precisa da súa manipulación
noutras liñas, tanto antes como despois da liña de cosido.

A materia prima en parte xa está elaborada e procede
da industria téxtil, como por exemplo os fíos, e doutras liñas
como a de cortado das pezas. Primeiro é preciso separar
as partes da camisa por talles e cores xa que no proceso
industrial primeiro confecciónanse as prendas dun talle e
unha cor e logo os outros talles da mesma cor, efectuando
as regraxes e axustes necesarios na maquinaria. Unha vez
rematada unha serie de cor, é preciso cambiar os fíos das
máquinas para pasar a outra cor.

As operacións realízanse na seguinte secuencia: 

Liña principal 

1. Repasado dos dianteiros: un operario repasa
tódolos dianteiros un a un cun ferro de pasar
industrial entregándollos ó seguinte operario. 

2. Cosido dos dianteiros cunha máquina de coser
industrial.

3. Repasado dos petos dándolles forma coas dobras
correspondentes.

4. Os petos preparados chegan a outro operario que
os cose ós dianteiros na posición marcada.

5. Os dianteiros coas costuras e os petos pasan á
máquina para facerlle os ollais no dianteiro
correspondente. A distancia entre un ollal e outro
debe ser calculada con precisión. 

6. No seguinte posto cósense o canesú e mailas
costas, que deben encaixar perfectamente.

7. Ós dianteiros, costas e canesús xa cosidos fánselle
os pespuntes cunha máquina adecuada para este fin.

8. Noutra máquina de coser únense as costas ós
dianteiros polos ombros.

9. Faise unha tapeta e móntanse as mangas cos seus
correspondentes pespuntes.

10. Móntase o colo xa confeccionado e procedente
doutra liña de producción. 

11. Péchase a camisa enteira cosendo seguidamente a
parte dianteira, a posterior e as mangas.

12. Cosido dos baixos da camisa.

13. Cosido automático dos botóns cunha máquina
específica para esta operación.

14. Cortado dos fíos que sempre quedan de resto.

15. Repasado, dobrado e encartado. 

16. Colocación de etiquetas. A posición pode ser
distinta segundo os fabricantes. As etiquetas de
talle e as de composición e marca recórtanse dun
rolo de tea no que veñen impresas e cósense á
camisa nos laterais ou no colo. 



Liña de montaxe de colos e puños 

O proceso é semellante ó descrito anteriormente pero
estas operacións realízanse antes, de xeito que os colos
estean preparados para a súa entrada na liña de montaxe
principal.

1. Na máquina termofixadora péganse as entreteas ós
puños e os colos para dotalos de máis rixidez e
resistencia.

2. Cosido das teas que forman o colo. 

3. Cunha máquina de voltear a moita temperatura
voltéanse os colos e fanse ben as puntas que
quedan como almidonadas.

4. Noutra máquina de coser pespuntéase o canuto.

5. Pespuntéanse tamén as tiras.

6. Unir a pala coa tira e xa temos os colos e puños que
deben estar preparados antes de comezar a
funcionar a outra liña.

Repasado dos
dianteiros

Cosido dos
dianteiros

Repasado dos
petos

Facer pespuntes
Unir canesú

e costas
Ollais nun
dianteiro

Coser petos
ós dianteiros

Liña principal de montaxe nunha fábrica de camisas. 

6. A dirección dunha empresa vai da asemblea de accionistas ó consello de
administración e de aquí á dirección xeral ou xerencia, distribuíndose horizontalmente
noutras direccións. ¿Cales son estas?

7. Completa esta frase:

No departamento de producción dunha empresa téxtil existen o taller mecánico e a
................................... que se ramifica en ......................................

3. As funcións

En máis dunha ocasión terás oído afirmacións coma
estas:

- A área dun círculo depende ou é función da lonxitude
do radio da circunferencia.

- O consumo de gasolina dun coche depende ou está
en función da velocidade do mesmo.

- A rendibilidade dun negocio depende ou está en
función da súa xestión.

- O prezo dun producto depende ou está en función da
cantidade demandada do mesmo.

- A escala de gravame do I.R.P.F. depende ou está en
función da renda do declarante.

Como ves, en tódalas frases anteriores existe unha
referencia a unha dependencia entre cantidades ou
magnitudes variables. Esta relación pode vir dada por
medio de táboas, gráficas ou fórmulas. 

A linguaxe das funcións

Imaxina a seguinte situación práctica:

Instalar unha determinada fábrica en Ourense custa
dous millóns de euros. Segundo estudios de mercado,
agárdanse uns ingresos netos anuais de un cuarto de
millón de euros. Calcular o tempo que tarda esta
industria en obter beneficios.

Podemos elaborar unha táboa e anotar nela os
beneficios obtidos ó cabo de 1 ano, 2 anos, etc.

Como ves, o beneficio depende do tempo transcorrido.
O tempo é a variable independente e o beneficio obtido,
que depende do tempo, a variable dependente.

O tempo transcorrido varía desde 0 anos, cando
comeza a funcionar a fábrica, ata 20 anos, tempo de vida
previsto destas instalacións. Este intervalo de 0 a 20 anos
recibe o nome de dominio ou campo de existencia da
función, mentres que os valores correspondentes da
columna de beneficios son o percorrido da función.

Nº de anos
Beneficios

(miles de
euros)

0 – 2 000

1 – 1 750

2 – 1 500

3 – 1 250

... ...



Se representamos por x o número de anos transco-
rridos desde o inicio da actividade da fábrica e por f(x) ou
y os beneficios obtidos en miles de euros, podemos
escribir:

f(x) = 250 x – 2 000

Esta expresión alxebraica é a regra que nos permite
calcular o beneficio f(x), correspondente a un determinado
período de tempo x transcorrido. Esta expresión
denomínase ecuación da función.

Logo de coñecida a ecuación da función é doado
calcular inmediatamente o valor que lle corresponde por
esta función a calquera valor de x. Así, no exemplo
anterior é inmediato calcular o beneficio acumulado nun
ano calquera x.

3º ano x = 3 
Beneficio acumulado: f(3) = 250 3 – 2 000 =
750 – 2 000 = – 1 250

4º ano x = 4
Beneficio acumulado: f(4) = 250 4 – 2 000 =
1 000 – 2 000 = – 1 000

5º ano x = 5
Beneficio acumulado: f(5) = 250 5 – 2 000 =
1 250 – 2 000 = – 750

…

8º ano x = 8
Beneficio acumulado: f(8) = 250 8 – 2 000 =
2 000 – 2 000 = 0

En consecuencia, a partir do 8º ano a empresa comezará a
ter beneficios.

Polo tanto, podemos definir:

Unha función f é unha relación de dependencia que
asigna a cada valor da variable independente x un único

valor da variable dependente y = f(x).

x y = f (x)

Para que unha función estea completamente determi-
nada é preciso coñecer:

a) O conxunto de valores da variable independente,
denominado dominio ou campo de existencia da
función.

b) O conxunto de valores que toma da variable
dependente, denominado percorrido da función.

c) A ecuación ou regra que permite asociar a cada valor
de variable independente un único valor denominado
imaxe. Tamén se pode expresar por medio dunha
táboa de valores ou dunha gráfica.

Unha función pode relacionar máis de dúas variables.
Nesta unidade estudiaremos unicamente funcións que
relacionan dúas variables. 

As fórmulas que habitualmente utilizamos en
Xeometría, Física e outras ciencias son xeralmente
funcións que relacionan diferentes magnitudes xa que,
desde o punto de vista matemático, a forma máis exacta
de expresar esta relación é por medio dunha fórmula ou
relación alxebraica. 

O custo dunha prenda y é función,
entre outros, dos custos do proceso

de producción x, é dicir: y = f (x) 

8. Para pintar unha nave industrial precisamos utilizar botes de pintura que custan 10
euros cada un. Completa a seguinte táboa:

a) ¿Cales son as variables do problema? ¿Existe algunha relación de dependencia
entre elas?

b) ¿Cal é a variable dependente? ¿E a independente?

c) Se representamos por x o número de botes de pintura e por y o seu custo en euros,
expresa por medio dunha fórmula o custo total segundo o número de botes
comprados.

d) ¿É posible que a un valor de x lle correspondan dous valores diferentes de y?

Nº de botes de pintura Custo (euros)

5 5 · 10 = 50

8

10

20



As funcións son útiles en moitas ocasións para
representar leis que rexen fenómenos da natureza. Unha
multitude de leis físicas pódense expresar por medio de
funcións.

Outras veces non existe unha correspondencia exacta
entre dúas magnitudes aínda que estean relacionadas,
como sucede en moitas informacións procedentes das
Ciencias Sociais, da Economía, dos Deportes, etc. Nese
caso a relación non se pode expresar por medio dunha
fórmula senón que se establece mediante táboas ou
gráficas de tipo estatístico.

4. Coordenadas cartesianas 

Para situar ou identificar puntos nun plano cómpre
utilizar un sistema de referencia. Se queremos localizar en
qué punto do plano se atopa unha determinada
poboación, podemos cuadricular o plano e identificar cada
punto mediante un par de números.

Supón que queremos identificar os puntos A, B, C...
sinalados no plano anterior.

O sistema de referencia que imos utilizar denomínase
sistema de coordenadas cartesianas e consta de dúas
rectas perpendiculares graduadas chamadas eixes de
coordenadas. O eixe horizontal denomínase eixe de
abscisas ou eixe X e o vertical denomínase eixe de
ordenadas ou eixe Y. O punto no que se cortan ambos
eixes é a orixe de coordenadas e represéntase pola letra O.

Os eixes cartesianos dividen o plano en catro rexións
denominadas cuadrantes. Os cuadrantes numéranse en
sentido contrario ás agullas do reloxo. 

Para graduar os eixes debemos ter en conta de que a
orixe de coordenadas divide cada eixe en dous semieixes.
Tomamos como positivos o semieixe dereito de abscisas e
o semieixe superior de ordenadas, e como negativos os
outros dous semieixes. 

Tomando unha unidade de medida graduamos os eixes
escribindo en cada un os números enteiros de xeito que

coincida o número 0 coa orixe O de coordenadas, tendo
en conta os sentidos positivo e negativo indicados
anteriormente. Tódolas marcas deben quedar á mesma
distancia en cada eixe. 

Volvendo ó problema inicial, para identificar cada un dos
puntos A, B, C... sinalados no plano procederemos así: 

a) Debuxamos sobre o plano unha recta horizontal e
outra vertical que se corten no centro da cuadrícula.
A recta horizontal será o eixe de abscisas X e a
vertical o eixe de ordenadas Y. O centro onde se
cortan será a orixe de coordenadas O.

b) Graduamos os eixes facendo coincidir a orixe de
coordenadas co número 0 e tomando como unidade
de medida a cuadrícula. No eixe de abscisas
situamos os números enteiros positivos cara á
dereita e os negativos cara á esquerda. No eixe de
ordenadas colocamos os números positivos cara a
arriba e os negativos cara a abaixo.

Logo de establecido o sistema de referencia, é doado
obter as coordenadas de cada punto. Determinemos, por
exemplo, as coordenadas do punto A.

- Trazamos unha recta vertical polo punto A. O punto no
que esta recta corta ó eixe de abscisas é a abscisa do
punto, 1.

- Trazamos unha recta horizontal polo punto A. O punto
no que esta recta corta ó eixe de ordenadas é a
ordenada do punto, 2.

Polo tanto, as coordenadas do punto A son (1, 2). 

Procedendo do mesmo xeito podemos obter as
coordenadas dos outros puntos:

B (–1, 3) C (–2, 1) D (–3, –3)

E (0, –2) F (2, –3)

Y

XO

Primeiro
cuadrante

Segundo
cuadrante

Terceiro
cuadrante

Cuarto
cuadrante

B Y

O X

A

C

D

E

F

Y

O X

A
2

1

9. a) Debuxa no teu caderno uns eixes de coordenadas cartesianas e representa neles
os puntos A (–3, 0); B (0, 5); C (0, 0); D (3, 4); E (–3, 4); F (–3, –4); G (3, –4).

b) Nos eixes tamén se poden representar puntos con coordenadas non enteiras.
Representa os puntos H (–0,5, 2,5); I (1/2, –5/2); J(3/2, –2/3).



5. Representación gráfica dunha función 

Como vimos anteriormente, unha función pode estar
expresada en forma de ecuación, de táboa ou de gráfica.
Moitas veces é suficiente coñecer a ecuación da función
ou unha táboa de valores da mesma para extraer
conclusións acerca do fenómeno que representa, pero ás
veces é preciso coñecer a forma da súa gráfica.

Consideremos a función y = 20 – x e supoñamos que
nos proporciona a temperatura dun conxelador en función
do tempo trancorrido, sendo x o tempo expresado en
minutos e y = f (x) a temperatura. A variable independente
será x e a variable dependente y ou f (x).

Obteñamos a táboa de valores desta función para os
primeiros 10 minutos.

Para representala graficamente procederemos así:

a) Debuxamos uns eixes de coordenadas cartesianas.

b) Sobre o eixe de abscisas trazamos unha escala
numérica para representar os valores da variable
independente x = -2, -1, 0, 1, 2, 3, ... Neste caso temos
só valores positivos a partir de x = 0, 1, 2, 3, ...

c) Sobre o eixe de ordenadas trazamos unha escala
numérica para representar os valores da variable
dependente f (x) obtidos.

d) Sobre este sistema representamos os puntos de
coordenadas (x, y) determinados por cada un dos pares
de valores da táboa anterior: (0, 20), (1, 19), (2, 18)...

e) Unimos por medio dunha liña os puntos obtidos e diremos
que a recta obtida é a gráfica da función y = 20 – x.

Como podes observar:

A gráfica dunha función f está formada por tódolos
puntos (x, y) que verifican a ecuación y = f(x).

d) e)

10. Nuns grandes almacéns lemos un cartel coa seguinte oferta referida a un determi-
nado producto. Representa a gráfica da función definida por esta táboa. ¿Ten sentido
unir os puntos obtidos?

11. A área dun círculo en función do seu radio vén dada pola expresión: 

A = 2 π R

Trátase dunha función expresada por unha fórmula ou ecuación na que π é un valor
fixo igual 3,1415..., a variable independente é o radio R e a variable dependente a
área A. Elabora unha táboa desta función para algúns valores de R e represéntaa
graficamente. ¿Ten sentido unir os puntos representados?

Nº. de artigos Valor en euros

1
2
3
4
5

2
3
4
5
6



6. Características das gráficas 

Imaxina a seguinte situación práctica:

Unha traballadora sae da súa casa para ir á fábrica e
detense a tomar un café. Continúa o seu camiño e
atópase cun compañeiro. Os dous séntanse nun banco
do parque. Ó cabo dun intre, María decátase de que
esqueceu a tarxeta identificativa na casa e regresa a
buscala.

¿Cal dos seguintes gráficos cres que representa mellor
situación relatada? 

A representación gráfica dunha función, infórmanos cunha
gran claridade da evolución e do comportamento da mesma
e permítenos obter de forma inmediata os valores da función. 

12. Logo de determinadar a gráfica correspondente, contesta ás seguintes cuestións
sobre a mesma:

a) ¿A que distancia se atopa a cafetería da casa desta traballadora?

b) ¿Canto tempo pasa tomando café?

c) ¿Canto tempo tarda en volver á casa desde o parque?

d) ¿Cal é a distancia total percorrida ata chegar ó parque?

Crecemento e decrecemento

Resolvamos seguidamente esta nova situación práctica.

A xunta de accionistas dunha sociedade industrial,
acorda incrementar un 10 % cada ano a aportación
inicial de 100 000 euros para a provisión de recursos de
futuros investimentos. Esta función vén dada pola
seguinte táboa:

Observa que a aportación acumulada cada ano é igual
á do ano anterior aumentada nun 10%.

Se representamos graficamente esta función obtemos a
gráfica que aparece á marxe.

Observemos o que variou a aportación de capital duns
anos a outros. ¿Canto variou a aportación do 1º ó 2º ano?
Para calcular esta variación basta restar as aportacións
realizadas nos anos citados, restándolle á aportación do
2º ano a aportación do 1º ano:

Variación (1º ó 2º ano) =
121 000 – 110 000 = 11 000 euros

¿Canto variou a aportación de capital entre o principio
(ano 0) e o 4º ano? Como no caso anterior, restamos as
aportacións realizadas en ambas ocasións:

Variación (comezo ó 4º ano) =
146 410 – 100 000 = 46 410 euros

Cada unha destas variacións recibe o nome de taxa de
variación. Neste caso as taxas de variación son todas
positivas.

Ano (x)
Aportación acumulada

en euros (y)

0
1
2
3
4
5

100 000
110 000
121 000
133 100
146 410
161 051



Tamén na gráfica podes observar que a taxa de
variación é sempre positiva xa que a medida que aumenta
a variable independente x (anos), aumenta a variable
dependente y (aportación ó fondo de capital).

Unha función na que taxa de variación e sempre
positiva recibe o nome de función crecente.

Consideremos agora outro exemplo:

A función que expresa a depreciación da maquinaria
dunha determinada empresa vén dada pola seguinte
táboa (suponse que a depreciación ten lugar a un ritmo
do 15 % anual, polo que o valor da maquinaria é igual ó
85% do valor da mesma o ano anterior):

Elaboremos a gráfica desta función:

¿Canto variou neste caso o valor da maquinaria ó cabo
dun ano?

A variación ó cabo de un ano foi a seguinte:

425 000 – 500 000 = – 75 000 euros

¿Canto variou o valor da maquinaria ó cabo de 5 anos?

Para calculala debemos restarlle ó valor da maquinaria
logo de transcorridos 5 anos, o valor que tiña no momento
da compra:

221 853 – 500 000 = – 278 147 euros

Como ves, neste caso a taxa de variación sempre é
negativa, como tamén se pode apreciar na gráfica, xa que ó

Anos transcorridos
desde a compra (x)

Valor e euros (y)

0
1
2
3
4
5
6

500 000
500 000 x 0,85 = 425 000
425 000 x 0,85 = 361 250
361 250 x 0,85 = 307 062
307 062 x 0,85 = 261 003
261 003 x 0,85 = 221 853
221 853 x 0,85 = 188 575

aumentar o valor da variable independente (tempo), diminúe
o valor da variable dependente (valor da maquinaria).

Unha función que ten unha taxa de variación negativa
recibe o nome de función decrecente.

Observa seguidamente a gráfica dos beneficios obtidos
por unha certa empresa ó longo de un ano. 

Da simple observación da gráfica podemos deducir de
forma aproximada os beneficios e as perdas rexistrados
nos distintos meses do ano. 

- No intervalo comprendido entre o 1 de xaneiro e finais
de marzo e entre o 1 de agosto e o 31 de decembro,
obtéñense beneficios, mentres que no intervalo
comprendido entre o 1 de abril e finais de xullo
obtéñense perdas.

- O beneficio máis elevado é de 500 000 euros, e
obtense a principios de decembro. Diremos que o
punto de coordenadas (12, 500000) é o máximo
absoluto desta gráfica.

- A maior perda é de 300 000 euros e prodúcese a
comezos de maio. Diremos que o punto (5, -300000) é
o mínimo absoluto desta gráfica.

- Os beneficios aumentan durante os meses de xaneiro,
maio, xullo, agosto, outubro e novembro. Nestes
intervalos diremos que a gráfica é crecente.

- Os beneficios diminúen durante os meses de, marzo,
abril, setembro e decembro. Nestes períodos diremos
que a gráfica é decrecente.

- Durante os meses de febreiro e xuño os beneficios
non experimentan ningunha variación. Neste período
diremos que a gráfica é constante.

Unha función continua
presenta un máximo nun
punto se á esquerda dese
punto a función crece e á
dereita a función decrece.

Unha función continua
presenta un mínimo nun
punto se á esquerda dese
punto a función decrece e á
dereita a función crece.



Continuidade e discontinuidade

A seguinte gráfica describe a conta de resultados dunha
empresa téxtil creada en 1991. 

Nesta gráfica podes observar que existe un “salto” entre
os anos 1995 e 1997. Este tipo de gráficas denomínanse
discontinuas, e as gráficas que carecen de “saltos”,
continuas.

Periodicidade

Observa esta gráfica que corresponde a unha
determinada función. Se te fixas nos valores que toma
podes ver que se repiten periodicamente, de xeito que a
función acada sempre os mesmos valores que se van
repetindo indefinidamente. Esta función recibe o nome de
función periódica.

13. Observa a gráfica desta función e contesta ás seguintes preguntas.

a) ¿En que períodos de tempo creceron, decreceron e se mantiveron constantes as
ganancias?

b) ¿En que anos non houbo perdas nin ganancias?

c) ¿En que anos non tivo actividade esta empresa? 

d) ¿En que ano foi máximo o beneficio?

Outro exemplo de función periódica é a que expresa a
distancia da Terra ó Sol. A Terra xira ó redor do Sol
seguindo unha órbita elíptica. A función que expresa a
distancia da Terra ó Sol ó longo do tempo é unha función
periódica e o tempo que tarda en repetirse recibe o nome
de período. Neste caso o período da función é 1 ano.



7. Estudio conxunto de gráficas

Con frecuencia é preciso comparar varias gráficas
do mesmo tipo, como por exemplo, a evolución dos
ingresos e gastos dunha empresa durante un ano, a
evolución dos prezos de dous ou máis productos, etc. 

Nestes casos, as gráficas que son obxecto de
estudio represéntanse sobre os mesmos eixes,
quedando patentes os resultados da súa
comparación. Os puntos de corte das gráficas son
moi importantes na análise realizada.

En moitas ciencias como a Economía, a Física, a
Química, a Medicina, a Psicoloxía, etc., o estudio
comparativo de varias gráficas relativas ó mesmo
asunto, pode proporcionar unha información moito
máis clara que se a análise e efectúa por separado.

14. As gráficas que indican a evolución dos gastos e ingresos dunha empresa creada en
1990 son as seguintes: 

a) ¿En que ano se produciron os maiores ingresos? ¿E os maiores gastos?
b) ¿En que anos se obtiveron beneficios? ¿E perdas?
c) ¿En que anos non houbo nin perdas nin beneficios?
d) ¿En que anos se produciron os maiores beneficios?

8. Asentamentos fabrís e polígonos
empresariais

Na actualidade os asentamentos fabrís non se consi-
deran só un conglomerado de elementos económicos,
organizativos ou empresariais, senón que tamén inclúen
elementos sociais. Coa implicación das distintas
administracións nos mesmos, constitúen unha forma
básica de organización das economías locais. 

Os asentamentos fabrís son intensas aglomeracións de
empresas que fabrican o mesmo producto ou que gravitan
ó redor dunha producción típica, sendo moi importante o
grao de autonomía tanto comercial como tecnolóxica e
financieira.

Pódense considerar como complexos productivos de
pequenas e medianas empresas nos que o seu
funcionamento se leva a cabo mediante unha combinación
de normas de mercado e regras preestablecidas
socialmente admitidas. Estes asentamentos xorden como
combinación entre unha determinada organización do
proceso productivo e as características socioculturais dun
certo núcleo de poboación, cristalizando lentamente ó
longo do tempo. Un asentamento fabril é, polo tanto, unha
entidade socioterritorial constituída pola presencia activa
dunha poboación de persoas e dunha comunidade de
empresas nun espacio xeográfico concreto.

Para unha boa localización dun asentamento fabril é
preciso ter en conta algúns datos cuantitativos acerca do
mercado de traballo local, e que son os seguintes:

- Que exista unha rama da actividade que sobrepase o
10 % do emprego total da cunca de emprego.

- Que a actividade da cunca represente polo menos o 5 %
do emprego nacional desa rama.

- Que a rama ocupe 10 establecementos de máis de 10
traballadores cada un. 



En Galicia existen tres modalidades de solo para uso
empresarial:

a) Parques empresariais. Prolongan no tempo os
anteriores polígonos industriais pero préstanlle maior
atención á calidade ambiental e á dotación de
infraestructuras de telecomunicacións.

b) Parques tecnolóxicos. Son espacios con servicios e
infraestructura de vangarda, para agrupar empresas e
institucións de alto nivel tecnolóxico e innovador. 

c) Parques de reserva empresarial. Son grandes
extensións de terreo que permanecen en mans públicas
para satisfacer iniciativas empresariais de gran
envergadura. Actualmente existen parques de reserva
empresarial en Curtis, O Porriño, A Pobra de Brollón e
Xinzo de Limia.

15. Localiza un parque empresarial situado cerca da zona na que vives e cubre esta
táboa cos datos das tres empresas principais do mesmo.

16. ¿Cal é a diferencia fundamental entre parques empresariais e parques tecnolóxicos?

Nome Localización Producción Maquinaria Nº de traballadores

9. A industria galega 

Galicia está pouco industrializada. O minifundismo, as
infraestructuras anticuadas, a escasa relación entre os
diversos sectores industriais e unha localización pouco
equilibrada producen este resultado. 

Os sectores industriais máis dinámicos son a
automoción, a pesca, a confección, a minería e o aluminio.
Son tamén importantes a producción de enerxía eléctrica,
a construcción naval, a industria conserveira, a da
madeira, a cárnica e a láctea. 

A industria agroalimentaria 

Esta industria ten en Galicia un carácter estratéxico, xa
que constitúe un elemento clave para o desenvolvemento
do sector agropecuario mediante un sistema agroindustrial
moderno ligado ás demandas do mercado. 

A súa base principal son as industrias lácteas, cárnicas
e de alimentación animal, que supoñen o 90 % da
actividade económica do sector. Existen outras actividades
de menor volume amparadas por denominacións de
calidade entre as que destacan as industrias vinícolas.

A INDUSTRIA AGROALIMENTARIA GALEGA

Número de empresas              700

Emprego directo
(número de traballadores)

          8 000

Facturación anual
(millóns de pesetas)

       250 000



Pesca, marisqueo e acuicultura 

As primeiras industrias relacionadas co sector
pesqueiro, as industrias conserveiras, aséntaronse nas
costas galegas a finais do século XVIII e foron fundadas
por empresarios cataláns.

Hoxe en día, tanto a pesca como o marisqueo e a
acuicultura, son actividades moi importantes como
xeradoras de emprego directo e como motor da actividade
industrial en Galicia. Os complexos pesqueiros ocupan un
alto nivel no procesamento e manipulación dos productos
do mar, principalmente pola súa capacidade frigorífica 

En 1994 traballaban na pesca en Galicia 41 600
persoas, o 4,5% da poboación activa.

Existen 71 fábricas de conservas en Galicia das que só
10 concentran o 50% da producción.

EMPREGO XERADO POLO SECTOR PESQUEIRO GALEGO

Actividade Nº de empregos

Pesca extractiva   41 600

Comercialización da pesca     6 730

Marisqueo     9 200

Acuicultura   13 422

Industria conserveira   18 000

Industria de productos conxelados     2 922

Industria auxiliar relacionada   15 000

Servicios directamente relacionados   13 000

TOTAL 119 874

PRODUCCIÓN DO SECTOR PESQUEIRO GALEGO

PIB de Galicia (millóns de ptas.) 3 700 000

Valor da producción pesqueira (millóns de ptas.) 132 000

A industria da madeira 

Esta industria goza de grandes posibilidades xa que o
monte arborado ocupa a terceira parte do territorio galego.
Está constituído por especies nobles como carballos,
castiñeiros, nogueiras, freixos e faias, aínda que predo-
minan os piñeiros e os eucaliptos de repoboación.

A industria de primeira transformación está concen-
trada nun reducido número de empresas de gran tamaño
que están presentes nos mercados internacionais.
Destacan as de serraxe, as de producción de taboleiros
aglomerados, contrachapeados, etc., e a de pasta de
papel, que consume anualmente 1000 000 m3 de madeira
de eucalipto.

17. Cita algúns productos que se elaboran nas industrias agroalimentarias.

18. Observa o mapa e indica os principais caladoiros nos que faenan a flota galega de
pesca.

Principais bancos e caladoiros nos que faenan os pesqueiros galegos.

Complexo de Celulosas de
Pontevedra.



A industria de segunda transformación está
fragmentada nun gran número de pequenas e medianas
empresas familiares e xeograficamente dispersas, con
dificultade de acceso ós mercados de capitais, baixo
poder de negociación, custos elevados e ausencia de
investigación.

O granito e a lousa 

Son rochas ornamentais moi abundantes en
Galicia. Estas industrias teñen unha forte
presencia nos mercados internacionais,
orientando o seu esforzo tecnolóxico á mellora
das técnicas de serraxe, cortado e pulido. Existen
posibilidades de crear unha próspera industria
con este recurso abundante pero esgotable.

A exportación de materias primas minerais
galegas acadou os 35 000 millóns de pesetas,
destacando a exportación de granitos, lousas,
cuarzos metalúrxicos e caolín.

A industria do automóbil 

Concéntrase fundamentalmente en Vigo e na súa
comarca, ó redor da empresa Citroën Hispania S.A. e das
industrias auxiliares da automoción. Existen varias
empresas dedicadas a fabricar carrocerías e vehículos
especiais asentadas en distintas localidades galegas. 

PRODUCCIÓN DA MINERÍA GALEGA (Millóns de ptas.)

Valor de producción antes da 1ª transformación 75 600

Peso na minería española 14%

Valor de producción despois da 1ª transformación 99 000

19. Elabora un resumo coas principais aplicacións da madeira como materia prima. 

20. Observa no mapa a distribución das rochas de explotación, e cita os lugares nos que
existen xacementos importantes de granito, lousa e mármore.

É a industria de maior crecemento na economía galega,
tanto polo emprego xerado como polo volume de vendas.

A industria navaI 

Existen tres estaleiros públicos con factorías en Galicia:
Astano en Fene, Bazán en Ferrol e Barreras en Vigo.
Desde os anos 70 atravesan unha grave crise da que se
están a recuperar na actualidade logo dunha difícil
reconversión e adaptación ás novas demandas do sector.

Zonas de localización da industria galega.



A industria téxtil

A confección de tecidos e xéneros de punto divídese en
fabricantes-comerciais e empresas centrais por un lado, e
por outro pequenos talleres e cooperativas de traballo a
domicilio, moi dependentes das grandes empresas. 

A innovación no deseño e a implantación de novas
tecnoloxías e estructuras de distribución fixeron posible que
a facturación global se multiplicarase por catro entre 1991
e 1996, acadando en 1997 o 13 % do total da producción
téxtil española, uns 360 000 millóns de pesetas. 

O sector téxtil industrial galego está integrado por
unhas 200 empresas comercializadoras e 460 talleres e
cooperativas que empregan a 28 000 traballadores, o que
significa o 17 % do emprego industrial da nosa comu-
nidade.

POLÍGONOS INDUSTRIAIS DE RECENTE CREACIÓN

Parques Provincia Superficie (m2) Nº de parcelas

Ordes A Coruña 71 877 907

Ribeira A Coruña 123 000 45

Vilalba Lugo 272 136 103

Lalín Pontevedra 307 734 105

Xinzo de Limia Ourense 133 971 36

Pontevedra Pontevedra 343 291 87

Espíritu Santo
(Cambre) A Coruña 387 867 1 500

Cervo Lugo 116 958 25

O Carballiño Ourense 116 241 40

As Pontes A Coruña 142 808 1 000

Pastoriza Lugo 44 190 39

A Granxa-Porriño Pontevedra 933 149 250

Somozas A Coruña 325 953 11

Silleda Pontevedra 101 230 87

Meira Lugo 75 708 34

Fonte: Suplemento Economía e Finanzas de La Voz de Galicia (18-06-1999)

ECONOMÍA

O grupo galego Inditex e
Reitmans Limited de Montreal
acadaron hoxe un acordo polo que
formarán unha sociedade para
impulsar e abrir tendas Zara en
Canadá, concretamente en
Montreal, Toronto e Vancouver.
Inditex é un dos meirandes grupos
de moda no mundo, con máis de
771 tendas en 22 países. O ano
pasado facturou máis de 266 000
millóns de pesetas e os seus
beneficios netos ascenderon a 25
400 millóns. Pola súa parte, Reit-
mans Limited é unha empresa
canadiense con 600 tendas nese
país e será accionista minoritario.

El Correo Gallego, 8 de xullo de
1999.

21. ¿Onde se concentra a industria do automóbil na nosa comunidade?

22. Clasifica os polígonos industriais da táboa por provincias e localízaos no mapa de
Galicia.

PRINCIPAIS EMPRESAS GALEGAS DE CONFECCIÓN

Empresa Expansión

Inditex
É con gran diferencia a primeira empresa galega de confección.
Posúe máis de mil tendas propias en todo o mundo con diferentes
marcas comerciais: Zara, Máximo Dutti, Berska, etc.

Adolfo Domínguez
É un caso avanzado de internacionalización. Posúe tendas no
estranxeiro, cotiza na bolsa e deseña e vende perfumes.

Caramelo
Está asentada na Unión Europea, países árabes e Oriente e posúe
puntos de venda en todo o mundo.

Roberto Verino A través de tendas propias e franquicias está presente na Unión
Europea, Xapón e EEUU.

Florentino
Destina unha parte importante da súa producción á venda no
exterior.

Mafecco
Está presente nalgúns países da Unión Europea e do Oriente Medio,
principalmente na confección de xéneros de punto.

Volvoreta Presente fundamentalmente en países da Unión Europea.

Pili Carrera Está especializada en roupa infantil.

Jealfer
Dedicada á fabricación de xéneros de punto, está en plena
expansión tecnolóxica.

Unicén Traballa na Unión Europea , EE.UU., Xapón e os Emiratos Árabes.

Toypes Iniciou a súa expansión en 1994 e está presente en Xapón e
Escandinavia.

Antonio Pernas
Posúe tendas propias. As súas vendas no extranxeiro
experimentaron un gran crecemento.

Vicente Romeo
Distribúe as súas prendas en España e en varios países da Unión
Europea e EE.UU., nos que posúe tendas propias.

Fonte: Suplemento Economía e Finanzas de La Voz de Galicia (18-06-99). 



10. Investigación e desenvolvemento (I+D) 

No aspecto puramente productivo, o proceso industrial
precisa dos seguintes elementos: 

- Medios materiais en forma de instalacións e maqui-
naria.

- Tecnoloxía que lle permita efectuar as operacións de
transformación.

- Capacidade de investigación e desenvolvemento para
manter o nivel de avance tecnolóxico preciso.

Galicia adica unha escasa porcentaxe do seu producto
interior bruto a actividades de investigación e
desenvolvemento, moi lonxe da media comunitaria neste
tipo de investimento.

No ano 1996 investiuse en Galicia un 0,48 % do VEB o
que supón o 3,2% dos gastos totais do estado nesta
materia. A maior parte do investimento corresponde ás
institucións de ensino superior e á Administración,
mentres que o resto corresponde a empresas privadas e a
institucións privadas sen fins de lucro (IPSFL). 

23. Pescuda a qué segmento de producción se adican estas empresas da Asociación
téxtil de Galicia e onde está ubicada cada unha.

Empresa Poboación Segmento de producción

Adolfo Domínguez

Roberto Verino

Caramelo

Florentino

Mafecco

Jealfer

Unicén

Antonio Pernas

As actividades relacionadas coa investigación e o
desenvolvemento daban traballo en Galicia a 3 160
persoas en 1995. Destes traballadores a maior parte eran
investigadores, profesionais do ensino superior, e o resto
da Administración e da empresa privada.

No eido da planificación e financiamento da innovación
e a investigación nos sectores productivos, existen
diversas institucións, tanto públicas como privadas, como
son o IGAPE, INESGA, SODIGA, FEUGA, etc.

INVESTIMENTOS EN INVESTIGACIÓN E DESENVOLVEMENTO NAS CC. AA. EN 1995. (*)

Comunidades Totais Administración Empresas Institucións de
Ensino Superior

IPSFL

Andalucía 57 350 064 12 266 388 15 288 849 29 617 761 177 066

Aragón 14 557 700 2 537 885 6 342 228 5 677 587 -

Asturias 9 599 872 1 722 944 2 109 225 5 751 932 15 772

Baleares 2 781 126 633 009 192 120 1 909 933 46 064

Canarias 11 922 027 3 268 847 1 481 699 7 171 481 -

Cantabria 5 023 245 1 109 957 737 498 2 784 859 390 931

Castela e León 22 332 907 2 098 963 7 064 011 12 978 558 191 375

Castela-A Mancha 11 081 418 1 187 980 7 255 214 2 638 223 -

Cataluña 124 307 766 12 913 009 76 115 697 33 762 238 1 516 822

Comunidade
Valenciana 34 757 044 5 477 280 10 233 534 18 711 422 334 808

Estremadura 3 557 987 930 234 487 653 2 140 100 -

Galicia 19 660 673 4 715 290 4 221 024 10 710 979 13 380

Madrid 200 716 370 56 697 048 103 851 303 38 437 239 1 730 780

Murcia 8 450 889 2 045 868 2 449 249 3 943 579 12 194

Navarra 9 219 066 413 049 5 160 203 3 645 814 -

País Vasco 53 412 283 1 702 047 40 813 560 8 696 486 2 200 190

A Rioxa 1 958 032 281 156 1 088 498 588 079 300

(*) En miles de pesetas.

As universidades desenvolven
importantes programas de

investigación.

24. Comenta a opinión que che merecen os datos da
táboa anterior relativos a Galicia. 



11. Funcións lineais 

Realiza a actividade que se indica seguidamente:

Se representamos nun sistema de coordenadas
cartesianas os pares de valores (x, y) obtidos ó completar
a táboa, obtemos a gráfica que aparece a marxe.

Como ves, a gráfica é unha recta que pasa pola orixe de
coordenadas.

Se chamamos x á cantidade de euros e y ó seu valor en
pesetas, a función asociada á táboa anterior, que expresa en
pesetas calquera cantidade de euros, expresarémola así:

y = 166,386 x

As funcións que teñen como gráficas liñas rectas que
pasan pola orixe de coordenadas, reciben o nome de
funcións lineais.

No exemplo anterior, as magnitudes euros e pesetas
son directamente proporcionais xa que a maior número de
pesetas, maior número de euros. As funcións lineais
denomínanse tamén funcións de proporcionalidade.

O número polo que multiplicamos a variable
independente x, neste caso 166,386, denomínase
constante de proporcionalidade.

En xeral, toda función lineal se pode expresar por medio
dunha ecuación da forma y = m x, na que m pode ser
calquera número, e que se denomina constante de
proporcionalidade.

Nesta táboa detállase a facturación das empresas
pertencentes á Asociación Téxtil de Galicia e o número de
empregos directos de cada unha en 1997.

26. Completa a seguinte táboa de conversión de pesetas en euros:

Euros (x) 1 2 3 6 ..... 25,5 1 000

Ptas. (y) 166,386 332,772 499,158 ..... 1 663,860 ..... .....

Podemos considerar que o nivel de facturación é unha
variable dependente do número de empregados, que é a
variable independente. Calculando o cociente entre a
facturación e o número de empregados de cada empresa,
obtemos o nivel m de facturación por empregado. Así,
temos que:

Procedendo do mesmo xeito, poderiamos obter o valor
de m en cada unha das empresas citadas na táboa anterior. 

Se designamos por x o número de empregados e por y
a facturación de cada empresa, a función que relaciona
ambas magnitudes será: 

y = m x

Empresa Poboación Facturación Plantilla

Adolfo Domínguez S. Cibrao das Viñas  10 500 525

Caramelo A Coruña 6 800 400

Roberto Verino Verín 4 000 400

Florentino Lalín 3 000 180

Mafecco Arteixo 2 200 250

Montoto Lalín 1 800 185

Bolboreta A Coruña 1 400 78

Pili Carrera Mos 1 200 100

Jealfer Boiro 1 000 220

Unicén Ferrol 940 85

Toypes Lalín 900 100

Antonio Pernas Arteixo 788 54

Adolfo Domínguez: m = 10 500 000 000 / 525 = 20 millóns/empregado

Caramelo: m = 6 800 000 000 / 400 = 17 millóns/empregado

Roberto Verino: m = 4 000 000 000 / 400 = 10 millóns/empregado



As expresións correspondentes ás anteriores son:

Adolfo Domínguez: y = 20 x
Caramelo: y = 17 x
Roberto Verino: y = 10 x

Representando graficamente as dúas primeiras
funcións anteriores obtemos: 

Como podes observar, a recta que representa a
primeira función e que ten unha constante de
proporcionalidade maior (20), está máis inclinada e é máis
“pendente” cá segunda, que ten unha menor constante de
proporcionalidade (17). De aí que este coeficiente reciba
tamén o nome de pendente da recta. 

En resumo, nunha función lineal ó asignar distintos
valores á variable independente x obtemos distintos
valores de y. Os pares de valores (x, y) recóllense nunha
táboa de valores e represéntanse nun plano de
coordenadas. Ó unir os puntos obtidos obtense a gráfica
da función lineal, que sempre é unha recta que pasa pola
orixe de coordenadas.

Observa que:

- A gráfica dunha función lineal é unha recta que pasa
pola orixe de coordenadas. Polo tanto para determinar
a súa gráfica basta coñecer un só punto da mesma e
unilo por medio dunha recta coa orixe de
coordenadas.

- Para obter a pendente da recta basta dividir calquera
valor da variable dependente polo valor correspon-
dente da variable independente. 

12. Funcións constantes

Fíxate no seguinte exemplo:

O xerente dunha cooperativa asiste a unha Feira de
Mostras na que se expón o seguinte gráfico que mostra
o prezo por persoa en función das horas de
permanencia no Pazo de Exposicións.

¿Varía o prezo ó variar o número de horas de asistencia?

¿Cal é a ecuación matemática que expresa esta relación?

Como podes ver, sexa cal sexa o número de horas de
permanencia, x = 1, 2, 3, ..., o prezo segue a ser o mesmo,
y = 10 euros. Polo tanto, a ecuación desta función é:

y = 10

Esta función asigna sempre o mesmo valor y = 10 á
variable independente x.

As funcións nas que para calquera valor da variable
independente x o valor da variable dependente y é sempre
o mesmo, denomínanse funcións constantes e a súa
representación gráfica é unha recta paralela ó eixe de
abscisas.

26. Representa graficamente as seguintes funcións lineais:

a) y = 2x

b) y = 6x

c) y = x/2

d) y = 4x

e) As gráficas das funcións anteriores son rectas que pasan pola orixe de
coordenadas. ¿Cal delas está máis inclinada con respecto ó eixe horizontal?
¿Observas algunha relación coa pendente da recta respectiva (constante de
proporcionalidade)?

¿Observas algunha relación entre as rectas que teñen a pendente do mesmo signo?



13. Funcións afíns 

Efectuando unha combinación das funcións lineais e
das funcións constantes, obtemos un novo tipo de
funcións denominadas funcións afíns.

Repara no exemplo seguinte:

A delegación da cooperativa que asiste á Feira de
Mostras, decide alugar un automóbil con conductor coa
seguinte tarifa: 50 euros de cuota fixa inicial máis 30
euros por día de aluguer.

Para calcular o custo do aluguer do automóbil durante
1, 2, 3... días, deberemos operar así:

Se designamos por x o número de días de aluguer e por
y o custo do mesmo, a expresión alxebraica que relaciona
ambas variables é a seguinte:

y = 50 + 30 x

Como ves, esta expresión consta de dous termos, un
sumando fixo de valor constante, 50, e un termo de valor
variable que depende de x como nas funcións lineais, 30 x.

A representación gráfica desta función é unha recta que
non pasa pola orixe de coordenadas senón que corta ó
eixe de ordenadas no punto (0, 50). 

Nº de días (x) Custo do aluger (y)

1
2
3
4
5

50 + 30 ⋅ 1 = 50 + 30 = 80
50 + 30 ⋅ 2 = 50 + 60 = 110
50 + 30 ⋅ 3 = 50 + 90 = 140
50 + 30 ⋅ 4 = 50 + 120 = 170
50 + 30 ⋅ 5 = 50 + 150 = 200

Este tipo de función recibe o nome de función afín e a
súa ecuación é da forma y = b + mx.

Observa que:

– A representación gráfica dunha función afín é unha
recta que pasa polo punto (0, b), na que m é a
pendente da recta e b é a ordenada na orixe, ou
punto de corte da recta co eixe de ordenadas.

– A pendente e a ordenada na orixe poden ser
calquera número, positivo, negativo, fraccionario ... 

– As gráficas de dúas funcións afíns coa mesma
pendente son paralelas, mentres que se teñen
distinta pendente, córtanse nun punto. 

27. Considera as seguintes funcións que fan corresponder:

- A cada número o seu triplo.

- A cada número o seu triplo máis dous.

- A cada número o triple da suma do número máis dous.

a) Para cada unha destas relacións elabora unha táboa de valores e debuxa a
gráfica respectiva.

b) ¿Cal é a pendente e a ordenada na orixen de cada unha das funcións anteriores?

c) ¿En que son semellantes e en que se diferencian as tres gráficas obtidas?

28. Representa graficamente as seguintes funcións, indicando previamente en cada
unha a pendente, a ordenada na orixe e se algunhas serán paralelas entre si.

a) y = 3x – 2

18. A alta tecnoloxía aplicada á industria:
a fabricación dun automóbil

O deseño

O deseño dun coche comeza coa fase de ideas, que se
van plasmando en bosquexos realizados inicialmente nun
papel calquera. A partir deles os estilistas realizan unha
gran variedade de bosquexos adaptados á idea inicial.
Entre eles selecciónanse os que mellor se adaptan ó
deseño buscado.

Seguidamente realízanse maquetas dos modelos
seleccionados ata encontrar a versión definitiva a fin de
realizar con ela o cálculo numérico da carrocería, que ha
de servir para o estudio da utillaxe e do estampado. 

Os estilistas do interior deberán colocar confortable e
agradablemente o conductor e os pasaxeiros, conxugando
ergonomía e elegancia. No interior xoga un papel

b) y = 5 – 2x

c) y = 0,5x – 1

d) y = 3x + 4

29. Representa as seguintes rectas e obtén a ecuación de cada unha:

a) Recta que pasa pola orixe de coordenadas e polo punto (3, 2).
b) Recta que pasa polo punto (0, –3) e que a súa pendente é 5.
c) Recta de pendente 0,5 e de ordenada na orixe 1.
d) Recta que pasa polos puntos (2, 0) e (0, 3).

30. O salario mensual dun vendedor é de 500 euros máis 5 euros por cada artigo
vendido.

a) Escribe a expresión alxebraica que relaciona o salario y co número de artículos
vendidos x. ¿Que tipo de función é?

b) Traza a gráfica da función tomando o número de prendas de 20 en 20 e o salario
en centos de euros. Lembra que nos eixes se poden considerar distintas escalas.

c) ¿Cantos artigos debe vender para gañar 1 000 euros? ¿E para gañar 2 000
euros?

importante a industria téxtil, xa que as tapicerías
do vehículo deberán considerar tecidos, cores e
texturas adecuados e resistentes. A tarefa dos
estilistas é complexa xa que nela coinciden a arte
e maila industria. 

Outro aspecto importante a salientar na
fabricación dun automóbil é o seu perfil
aerodinámico. Un deseño adecuado permite
economizar enerxía e perfeccionar o rendemento
do vehículo. Unha carrocería aerodinámica
permite circular a máis velocidade cun consumo
de combustible máis baixo ou consumir menos á
mesma velocidade. 

Os estudios aereodinámicos teñen tamén por
finalidade observar os fenómenos acústicos para
eliminar os ruídos e os asubíos aerodinámicos.
Todos estes estudios teñen lugar nos túneles de
aire, equipados con modernos sistemas de
medición por láser.

O deseño asistido e a fabricación asistida por
ordenador son medios altamente sofisticados que
ata hai pouco tempo non utilizaba ninguna
empresa. Hoxe en día non se concibe a
fabricación de calqura obxecto sen a axuda do
ordenador.

Na actualidade o proxectista ou o técnico
sentados fronte á pantalla dun ordenador poden
debuxar en tres dimensións, realizar imaxes de
síntese, simular o movemento de calquera peza y
comprobar as vibracións ás  que está sometida
para ver en qué lugar da mesma se produce un
desgaste anormal, etc.

A producción de vehículos en serie fai posible
que unha fábrica poida producir de 1 500 a 2 000
coches ó día. 

O obxectivo do proceso de fabricación é o de
acadar “cero” defectos. Calidade é sinónimo de
control. Sen embargo, un controlador que examina

un vehículo ó final dunha cadea de montaxe só pode
descubrir unha parte dos defectos visibles. En
consecuencia é conveniente efectuar un control de
calidade de cada un dos compoñentes que se van
montando para que o propio operario poida sinalar e
corrixir a falta. Este autocontrol supón un incremento da
responsabilidade do operario e unha revalorización do seu
traballo.

A fabricación

Estampado

A chapa chega á factoría en forma de bobinas de aceiro
cun peso de varias toneladas, revisándose rigorosamente
a súa calidade. O taller que recibe as bobinas,
desprégaas, recórtaas e estámpaas en prensas
mecánicas. O proceso de estampado consiste en
redondear e curvar unha plancha de forma complexa.
Precísanse entre tres e seis operacións consecutivas para
obter a peza final. A carga das prensas, así como as
operacións de recortado e punzonado, que son traballos
penosos e molestos, están totalmente mecanizados e
robotizados.

As planchas estampadas, perforadas e conformadas, son
posteriormente ensambladas e soldadas para convertelas
en portas, capós, plataformas e, finalmente, en coches.

Ensamblaxe

O sector de ensamblaxe-carrocerías, denominado
tamén taller de “ferraxe”, ensambla e solda os elementos
procedentes do taller de estampado.

A “ferraxe” dos vehículos adoita realizarse en unha ou
en varias liñas totalmente robotizadas. Tódolos útiles dos
robots son intercambiables e reprogramables, en función
dos traballos a realizar, empregándose nalgunhas
operacións os chamados “robots escravos”, dirixidos por
un robot principal. As máquinas sobrepoñen e soldan as
diferentes pezas elementais do puzle ata obter un
conxunto coherente e complejo que é a carrocería.

A totalidade do taller é seguido a través dun sistema
informático de toma e tratamento de datos. Cada carrocería
rematada é transportada sobre “zorras” que son capaces de
memorizar as informacións recibidas e acumuladas entre
unha e outra etapa. No taller de “ferraxe” é maior o número
de robots e automátas có de traballadores.

No eido da soldadura realizáronse grandes progresos, o
que garante unha solidez e unha homoxeneidade de
emsamblaxe case que perfectos. As liñas das cadeas de
montaxe dispoñen  de soldadores autómatas nos que os
operarios axustan a intensidade da soldadura en función
do espesor das chapas e do estado dos electrodos,
asegurando a posición das pezas cunha precisión duns
poucos milímetros.

O número de puntos de soldura necesarios para a
emsamblaxe dun coche oscila entre 2 000 e 4 000,
segundo o tamaño do vehículo. 

Cada certo período de tempo (unha hora, dúas horas,
etc.) elíxese ó chou unha carrocería e mídese cunha
máquina automática, transmitindo os resultados ós puntos
sensibles da líña de producción para asegurar as
necesarias  correccións das cotas de fabricación a fin de
que non excedan os límites de tolerancia admitidos. Isto
garante o control de calidade na xeometría da caixa.

Pintura

A imaxe de calidade  dun vehículo depende tanto do
aspecto da súa pintura como da perfecta resistencia da
carrocería ós axentes externos e á corrosión. As carrocerías
están sometidas a catro operacións sucesivas: a
fosfatación, a cataforesis, a estanqueidade e, finalmente, o
apresto e a pintura. O tempo medio necesario para o
tratamento dun vehículo é de sete a oito horas.

Logo de lavadas, desengraxadas e recubertas cunha
capa de fosfato de cinc, as carrocerías sécanse no forno a
1600C. A fosfatación asegura unha boa protección e é unha
base excelente para a aplicación das capas posteriores.

A cataforesis é un procedemento electrolítico que
permite que tódalas partes do vehículo reciban unha capa

uniforme de pintura anticorrosión dun espesor de 30
micras. A carrocería, que actúa como polo negativo,
somérxese nun recipiente de pintura, que é o polo positivo.
A adhesión entre a chapa e a pintura é perfecta,
protexendo contra a ferruxe e a corrosión tódolos lugares
que resultan inaccesibles á pulverización: rebordos,
reforzos, escuadras, etc.

A estanqueidade, o tratamento antigravilla e a
insonorización teñen a misión de impedir que a agua, os
olores e o lixo penetren no habitáculo. Permiten, así
mesmo, protexer as unións de chapa dos ataques da
oxidación e a base da carrocería e os gardabarros contra
a proxección de gravilla.

Antes de recibir as capas de laca que lle darán a súa
cor definitiva, a carrocería é revestida dunha capa de
apresto. Este producto, á parte da súa función protectora,
asegura unha mellor adhesión sobre o seu soporte. O
apresto, a laca e os vernices aplícanse en forma de
pulverización electrostática, procedemento polo que as
partículas de pintura cargadas de electricidade se
depositan sobre a carrocería cargada dun potencial
eléctrico máis elevado. 

O pintado das carrocerías realízase automaticamente,
sen intervención de operarios. Logo de pintadas por lotes
de cores, as carrocerías cócense en fornos a 1400C. Os
coches das gamas altas son pintados cunha laca especial
de custo superior, que ofrece unha mellor resistencia ás
pequenas agresións e un aspecto superficial máis atractivo
cá laca chamada “de brillo directo”.

Nas cadeas de pintura, que miden ata 180 m de
lonxitude, a temperatura, a presión do aire e a higrometría
son rigorosamente controlados, así como a limpeza e a
presencia de lixo. 

Montaxe

A montaxe é o conxunto de operacións que transforman
un habitáculo baleiro nun automóbil. Podemos resumir o
proceso de montaxe do xeito seguinte. 

Normalmente o taller componse dunha liña principal
dividida en varias seccións de máis de 200 m de lonxitude
cada unha, con varios talleres de preparación que a
aprovisionan de subconxuntos totalmente montados. Por
exemplo, as portas, o portón traseiro, o posto de
conducción, o frontal, o grupo motopropulsor, etc. Estes
subconxuntos cárganse previamente co maior número
posible de pezas. Así, o cadro de instrumentos contén o
bloque de climatización, o volante e o conxunto dos
pedais, pesando en total máis de 60 kg, polo que se
precisa colocalo por medio de robots.

A sincronización das operacións é fundamental. Por iso,
aínda que a programación e o seguimento da fabricación
son dirixidos por ordenador, a execución esixe un persoal
moi cualificado. 

A liña de montaxe está equipada coas denominadas
“zonas automáticas” nas que as carrocerías se deteñen
para permitir que os robots fixos monten os subconxuntos
construídos previamente sobre unha liña paralela. No
momento exacto reúnense co vehículo en construcción na
liña principal e móntanse no mesmo. Cada conxunto
recibe os equipamentos adecuados en función da
demanda do cliente correspondente. 

Estas zonas están unidas a “zonas manuais” nas que os
operarios traballan sobre as carrocerías que desfilan a
ritmo constante. 

O encauzamento dos subconxuntos e das pezas soltas
efectúase por medio de carros guiados. Estes carros
autónomos reciben as súas instruccións directamente do
ordenador. Desprázanse polo taller, cotexan as pezas
entregadas polos proveedores e colócanas sobre a líña de
montaxe. Nunca confunden as pezas, por moi parecidas que
sexan.

As rodas móntanse por medio de robots asistidos por
un sistema tridimensional, raios láser e cámaras que
permiten medir os ángulos de xiro e os calados.

Catrocentos minutos despois de entrar no taller de
montaxe, o habitáculo baleiro está convertido nun automóbil.



Cada vehículo é verificado antes da entrega.
Contrólanse tódolos seus circuítos eléctricos e próbase no
túnel de estanqueidade e na pista do interior da fábrica.

Probas de resistencia e probas especiais

As probas de resistencia dos vehículos desenvólvense
en circuítos especiais que reproducen a maior parte das
dificultades que un conductor pode atopar ó longo das
estradas europeas, tanto desde o punto de vista do firme
como das curvas. Nestas pistas póñense a proba o motor,
a estructura e a adherencia ó chan. As probas de
resistencia son levadas a cabo por probadores. Nesas
condicións 100 000 km equivalen a máis de 300 000 km
dunha conducción normal. 

As probas especiais teñen lugar sobre pistas especí-
ficas coa finalidade de poñer a proba os diferentes
órganos do vehículo: freos, caixa de velocidades, etc.
Estas pistas dispoñen de barreiras automáticas situadas a
intervalos regulares. Esta pista supón un duro castigo para
a caixa e os freos. Existen outras pistas con diferentes
pavimentos e condicións meteorolóxicas: empedrados
disxuntos, chorro de auga salgada, vados, chuvia artificial
intensa, vento lateral, costas, chapa ondulada e barro.

A PRODUCCIÓN DE TECIDOS

Os fíos e tecidos que se empregan na confección de prendas de vestir
son producidos pola industria téxtil. 

As materias primas utilizadas na industria téxtil na antigüidade eran de
orixe natural: pel, la, seda liño, etc. Miles de anos a. C. xa se elaboraban
fíos e tecidos con fusos e teares primitivos.

A partir da Revolución Industrial dos séculos XVIII e XIX este sector
experimentou un gran avance coa utilización de máquinas fiadoras e
teares mecánicos, accionados por medio de máquinas de vapor, e a
automatización dos procesos na planta industrial.

A partir de finais do s. XIX e durante todo o s. XX obtivéronse novas fibras
téxtiles de orixe sintética e química, utilizadas tanto na industria da
confección como na fabricación doutros productos industriais. 

1. As fibras téxtiles

As fibras son a materia prima da industria téxtil. A partir
delas obtéñense os fíos cos que se fabrican os tecidos
utilizados na confección de prendas de vestir e outros
productos téxtiles como sabas, cortinas, tapicerías, etc.

Unha fibra é cada un dos filamentos que, dispostos en
forma de feixe, forman os fíos dos tecidos, sexan de orixe
animal, vexetal ou mineral. As características dunha fibra
téxtil concrétanse na súa flexibilidade, finura e gran
lonxitude respecto ó seu tamaño.

As primeiras fibras que se utilizaron foron as que a
propia natureza ofrecía. Aínda que a variedade de fibras
naturais é moi ampla, moi poucas se poden utilizar
industrialmente porque non se poden fiar, nin tódolos tipos
de pelo e fibras orgánicas son aproveitables para seren
convertidos en tecidos. 

A utilidade téxtil dunha materia vén determinada pola
súa resistencia, elasticidade, lonxitude, aspecto, finura,
etc. Agás da seda, as fibras naturais teñen unha lonxitude
limitada que oscila entre 1 mm nalgunha fibra mineral e 35
cm nalgúns tipos de la. Quimicamente pódense obter
fibras ou filamentos de lonxitude indefinida, semellantes ó
fío producido polo verme da seda. Os filamentos pódense
cortar para asemellarse máis ás fibras naturais.

Clasificación das fibras téxtiles segundo a súa orixe

1. Indica as principais características das fibras téxtiles. 

2. Cita o nome dalgunhas fibras naturais de orixe mineral.



2. Os sectores da industria téxtil

Segundo o tipo de fibra utilizada as industrias téxtiles
divídense nos seguintes sectores:

Algodón: camisería, vaqueiro, panas, infantil e roupa de
verán en xeral. 

– La: estame e la cardada. 

– Seda: sedaría para señora, forros e entreforros. 

– Punto: prenda exterior, interior e deportiva. 

– Xéneros non tecidos: entreforros e reforzos. 

Debido á gran demanda existente o consumo mundial
de fibras foi evolucionando cara ás fibras químicas xa que
é posible a súa producción continua segundo as
necesidades do mercado, teñen unha calidade uniforme e
non dependen do crecemento natural do animal ou da
planta e resultan xeralmente máis baratas. 

O consumo mundial de fibras téxtiles, en peso, é o
seguinte:

3. ¿Cales son as fibras téxtiles máis utilizadas en todo o mundo? ¿A que se debe que
as fibras de orixe química sexan cada vez máis utilizadas?



3. Fibras naturais de orixe animal

A la

A la é o pelo suave e rizado que recobre o corpo das
ovellas e carneiros. Está formada a base dunha proteína
chamada queratina, que representa ó redor do 20-25% da
proporción total. O seu tamaño varía entre 12 y 120
microns de diámetro, segundo a raza do animal e a rexión
do seu corpo, e entre 20 y 350 mm de lonxitude. 

Os filamentos son de forma ondulada, de aí que o seu
aspecto sexa esponxoso e cálido, o que lle proporciona
unha gran elasticidade. En xeral o rizado da fibra está en
relación directa coa calidade da la. A mellor é a de ovella
de raza merina.

Corte transversal dunha fibra de la.

A maior parte das ovellas productoras de la proceden
da raza merina, traída a España polos árabes a comezos
do século XIV. A pel do año merino é o famoso mouton,
utilizado na confección de pel con pelo. Os países de
maior producción de la son Arxentina, Australia, Nova
Celandia, Sudáfrica e Gran Bretaña.

Características da fibra de la

A fibra de la é alongada e está formada por cadeas de
células que se unen en forma de resorte, o que lle
proporciona elasticidade, é dicir, a capacidade de
deformarse recuperando a forma orixinal ó cesar a forza
que a deforma. 

As principais características morfolóxicas da fibra de la
son as seguintes:

– É rizada, o que lle proporciona volume ó fío de la e
ós tecidos confeccionados con el.

– É longa, aínda que a súa lonxitude varía segundo a
raza.

– Presenta escamas na superficie, polo que se pode
amazocar.

Propiedades físicas da la

– Higroscopicidade: A la pode reter ata o 40 ou 45% do
seu peso de auga. A auga introdúcese na fibra, sufrindo
unha poderosa retención que dificulta o secado.

– Illante térmico: O volume do tecido dificulta o
intercambio térmico entre unha e outra cara. Pode
albergar unha gran cantidade de aire retido nos
intersticios das fibras, dificultando a conducción
térmica. Outro factor illante é a superficie esponxosa
do tecido, que non se pega á pel. 

Debido a estas propiedades a la posúe as seguintes
características:

– Retén o calor producido pola pel, proporcionando ó
corpo unha sensación cálida. 

– Atrae e retén a humidade da pel, en evaporación
constante cando a temperatura exterior é suficiente-

As características da la
proporcionan tecidos e xéneros
de punto de calidade e longa

duración.

Tipos de las 

Existen seis tipos de la:

Pura la virxe, obtida directa-
mente da ovella, sen mestura
algunha.

Rica la virxe, que contén entre
o 60 % e o 80 % de pura la
virxe.

La rexenerada, obtida mediante
a recuperación de retais ou
desperdicios xa utilizados.

La peiteada, composta por
fibras longas de máis de 7 cm,
obténdose un fiado fino e
regular.

La cardada, de fibras curtas e
longas mesturadas, con fíos
grosos e voluminosos.

La clorada, cun tratamento
que evita que encolla de
forma permanente.



mente alta, o que produce no corpo a sensación de
frescor.

– Absorbe a transpiración, impedindo ou atrasando a
fermentación da suor da pel e o seu cheiro
característico.

– Repele a auga na súa superficie debido á graxa
natural que forma parte da súa constitución.

– Non é inflamable nin funde, polo que non se pega á
pel en caso de incendio. 

– É elástica, característica derivada do seu rizo natural. 

– É estable, non se deforma en puntos de roce
continuo, como cóbados e xeonllos.

– Enrúgase pouco e posúe un gran poder de
recuperación da forma orxinal. 

– Permite a fixación da forma cunha combinación
adecuada de humidade + presión + temperatura,
mediante plisado, por exemplo. 

– Posúe a capacidade de amazocarse, o que significa
que mediante unha combinación adecuada de
fricción + presión + humectación, as fibras
entrelázanse de xeito irreversible. Adoita ocorrer ó
lavar as prendas de la na lavadora. 

– É resistente ós ácidos, mais non as lixivias. 

– Pódese apolillar, aínda que os eficaces tratamentos
actuais conseguen que isto deixe de ser preocupante
á hora de fabricar ou adquirir unha prenda de la. 

– Non almacena electricidade estática.

Instruccións de conservación

Lavar en auga tibia, con
precaucións: xabrón neutro,
sen frotar nen retorcer.

Secar en posición horizontal.

Pódese limpar en seco.

Pasarlle o ferro a baixa
temperatura e cun pano
húmedo para evitar brillos.

Só as prendas “superwash” se
poden lavar na lavadora con
programa de la.

4. Enumera as principais propiedades da la.

5. Cita os coidados que precisan as prendas de la.



A seda

A seda é unha sustancia de consistencia viscosa
formada por unha proteína chamada fibroína, que é
segregada polas glándulas do verme da seda, que en
contacto co aire se solidifica en forma de fibra. 

Aínda que esta especie é orixinaria do oriente asiático,
desde hai máis de dous mil anos foise estendendo a
outras rexións do mundo e hoxe en día vive en todo o
ámbito subtropical do planeta. Foi introducida na península
ibérica coa chegada dos árabes no século VIII.

Durante a Idade Media existían tres rotas principais de comercio da

seda entre os extremos oriental e occidental de Asia.

Os tecidos de seda foron desde tempos remotos un
poderoso vehículo de difusión da moda, ademais dun
valioso obxecto comercial. 

Historicamente existen bastantes tecidos nos que se
emprega o fío de seda como compoñente básico. 

– Os brocados de seda, que son tipicamente
bizantinos.

– As sedas tártaras, tecidas a raias de ouro e que os
italianos seguiron a tecer, foron incorporadas por
Marco Polo á moda veneciana.

– O crepé en seda é orixinario de China. Os europeos
non comezan a fabricalo ata mediados do s. XIX.

Segundo unha tradición

oriental, unha princesa chinesa
de nome Xi-Ling-Shi tomaba
prácidamente o té no seu xardín

sentada á sombra dunha morei-
ra, cando lle caeu dentro da
taza un raro capullo desprendi-

do da póla da moreira. Ó remo-
llarse despegáronse as fibras
que formaban o capullo e a

princesa tirou e tirou daquela
fibra finísima descubrindo por
casualidade o fío de seda.

As rotas da seda

Os vestixios encontrados permi-
ten supoñer que a seda saíu da
China rica e poderosa do século
V, durante a dinastía dos Wei,
estendéndose cara a
Occidente.

Na época do imperio de
Bizancio, ó redor do ano 555,
dous monxes viaxaron ó
Extremo Oriente por encargo do
emperador Xustiniano.
Efectuaron a viaxe pola rota do
Cáucaso, evitando Persia,
traendo de alí ovos do verme da
seda.

Posteriormente os sogdianos,
un pobo de Asia Central,
asinaron tratados con outros
pobos da zona permitindo o
establecemento de rotas
comerciais entre o norte de
China e as ricas nacións de
Asia Occidental. 



– O schappe, obtido de residuos e fíos de mediana
calidade, incrementa a utilización da seda salvaxe,
que comeza a elaborarse en Xapón e axiña se
estende ó resto do mundo. 

– O último tipo de tecido histórico de seda é a seda
francesa, nome que se lle deu ó tecido de seda
elaborado na fábrica de Lyon.

Coa implantación da moderna industria da moda
reaparecen de novo os sedeiros de Lyon. A crise orixinada
polas guerras mundiais, coa conseguinte desaparición do
mercado das teas máis caras, axiña foi superada tanto
pola recuperación industrial como pola moda da lencería,
na que a seda ocupa un lugar importante. 

O desenvolvemento dos transportes abaratou os custos
de importación ata o punto de que a codiciada seda do
Extremo Oriente está ó alcance de calquera empresa téxtil
e sexa esta a que siga a abastecer a confección sedeira
en todo o mundo.

A caída periódica dos prezos, o mercado de man de
obra, o consumo mundial crecente e a alta tecnoloxía téxtil
son os elementos que inflúen, en sentidos opostos, na
producción de seda na actualidade. 

Características da fibra de seda 

As principais características da fibra de seda son as
seguintes:

– É brillante e fina.
– É lisa e suave ó tacto.

– Non arde.
– É elástica.
– Retén un 40 - 45 % do seu peso en auga.
– Enrúgase bastante.
– Non é atacada polos insectos.

6. Enumera os diferentes tipos de seda.

7. Infórmate acerca doutras propiedades da seda, ademais das indicadas anteriormente. 

Instruccións de conservación

Débese lavar a man, con
auga fría, sen frotar nin
retorcer.

No utilizar lixivias, xa que
atacan a seda.

Pasar o ferro con precaución,
sen exercer moita presión nin
durante moito tempo.

Pódese limpar en seco con
calquera disolvente, aínda
que con precaución.

Capulo do verme
da seda.



A pel 

As peles máis utilizadas en peletería proceden de
animais mamíferos tales como becerros, cabras, ovellas,
coellos, chinchillas, raposos, nutrias, visóns, etc., pero
tamén se utilizan as peles dalgúns reptís. A maioría destas
peles procede de criadeiros. Só unha pequena proporción
procede da caza de animais salvaxes.

Segundo a finalidade á que se dediquen, as peles
cúrtense conservando o pelo, como en abrigos e
chaquetóns, ou sen conservalo, como en bolsos, zapatos,
guantes, pantalóns, etc. 

O curtido de peles finas non se diferencia moito do do
coiro. As peles sintéticas constitúen un recurso axeitado
para cubrir o desequilibrio entre unha alta demanda e
unha producción limitada. As peles sintéticas elabóranse a
base de cloruro de polivinilo, confeccionándose con
polímeros de poliuretano, conseguindo así unha maior
flexibilidade e un tacto semellante ó das peles naturais. 

Algunhas variedades do coiro son o charol, a gamuza,
o ante, a napa e o marroquín.

8. Elabora un cadro coma este resumindo o estudiado sobre as principais fibras téxtiles
de orixe animal.



O pelo

Na industria téxtil tamén se emprega o pelo dalgúns
animais. No cadro seguinte inclúense os tipos de pelo
máis utilizados.

A la e o pelo apenas se diferencian na composición
química pero a súa estructura física é diferente, xa que
mentres que a la é rizada os pelos son lisos. Ademais a la
forma vellóns, é dicir, pelotas de fibras; sen embargo o
pelo cae solto.

4. Fibras naturais de orixe vexetal 

Existen moitas especies vexetais das que se aproveita
algunha parte da planta para obter fibras de aplicación na
industria téxtil. Segundo a parte da planta da que
proceden, as máis importantes son as seguintes:

– Da semente: algodón.

– Do tallo: liño, cáñamo, iute…

– Da folla: abacá, sisal.

– Do froito: coco...

– Outras: esparto, banana… 

O algodón 

O algodón é unha planta orixinaria de Oriente Próximo
da que existen unha gran variedade de especies. O seu
tallo é verde e mide entre 0,80 m e 1,50 m de altura. O
algodón obtense a partir das fibras brancas ou vermellas
que envolven a semente desta planta. 

As características da fibra dependen do clima onde se
cultiva e da especie da que procede. As de América son
plantas de talla media e producen fibras brancas, finas e
longas. As de Asia son plantas de maior envergadura , de
fibras curtas de cor amarela e que resultan máis ásperas
ó tacto. As de Exipto e o resto de África son as de mellor
calidade xa que producen unha fibra moi branca, longa e
suave.

9. ¿Cál é a diferencia fundamental entre a la e o pelo?

10. Indica a fibra adecuada para fabricar cada unha destas prendas:

a) Manta de la 100%. La clorada.

b) Xersei inencollible. Pura la virxe.

c) Prenda impermeable. Pel de camello.



O algodón é a fibra mais utilizada na industria téxtil. Con
el confecciónanse todo tipo de fíos e tecidos, tanto os
aptos para prendas de calidade como outros máis bastos
e rudimentarios.

O algodón xa foi utilizado polos hebreos para a
fabricación de tecidos, como consta nalgunhas pasaxes
bíblicas. Tralas conquistas de Alexandre Magno o seu uso
estendeuse á Grecia clásica e ó norte de África. Durante a
conquista de América, Hernán Cortés atopou campos de
algodón cultivado en México. Era unha planta que os
indíxenas chamaban coyuche e que aínda se segue a
cultivar na actualidade.

O primeiro productor mundial de algodón na
actualidade é EE. UU., país no que este cultivo cobrou
unha gran importancia gracias á man de obra dos
escravos de raza negra. En 1970 produciu máis de 2 000
000 de toneladas de algodón en rama. 

Características da fibra de algodón

As fibras de algodón teñen forma de tubo microscópico,
aparentemente retorto e lixeiramente aplastado.
Xeralmente son de cor branca, de lonxitude comprendida
entre 20 e 40 mm e de 5 a 20 µm de diámetro.

Comercialmente os algodóns clasifícanse pola calidade
da fibra e pola súa lonxitude, e estas dependen
fundamentalmente da rexión de procedencia.

– Retén entre o 45 - 50% do seu peso en auga.

– É fresco e o uso de prendas desta fibra resulta
confortable.

– Sometido ó proceso de mercerización, pódese fiar
moi fino. Este tratamento foi inventado en 1884 polo
tintoreiro inglés John Mercer, en Lancashire. 

– Non conserva a forma polo que é preciso conferirlla
mediante tratamentos mecánicos ou químicos, como
o sanforizado, encollemento previo por aplicación de
altas temperaturas, presión e humidade no sentido
da urdime. 

Fibra de algodón.



– Enrúgase, aínda que existen tratamentos químicos
para evitalo. 

– É máis barata cás fibras animais. 

– É combustible. 

– Resiste ben o uso das lixivias.

O liño 

O liño é unha herba moi ramificada que mide entre 20 e
60 cm de altura. A planta cultivada con fins téxtiles
prospera en terreos arxilosos e húmidos. Seméntase no
outono ou na primavera e nace en poucos días. Cando
madurece, ségase, deixando o tallo enteiro. Seguidamente
o tallo mergúllase en auga para remollalo ata que a fibra
quede solta. Cando a fibra está limpa e seca entra nas
fiaturas, seguindo un proceso semellante ó de fiado de
tódalas fibras téxtiles.

Polas características de cultivo, producción e por
permitir unha colleita e premanufactura moi mecanizada,
adoita cultivarse de forma extensiva, en grandes
superficies. Nunha hectárea de cultivo poden conseguirse
ata 500 kg de fibra. 

Historicamente o liño foi unha das primeiras fibras
utilizadas. Comezouse a cultivar cando os primitivos seres
humanos cazadores se converteron en pastores durante o
Neolítico, entre os anos 3 000 e 1 000 a. de C. O seu
cultivo experimentou un notable incremento no s. XIX
como materia prima para a confección de roupa interior, de
cama, de mesa, toallas e prendas delicadas de uso
externo.

Instruccións de conservación

É moi resistente ó lavado,
podéndose frotar e escorrer.

Permite o uso do ferro de
pasar aínda que é mellor que
o tecida estea húmedo.

Pódese limpar en seco. 

11. Indica para qué serve o proceso de merceración.

12. ¿Que diferencias observas no coidado das prendas de algodón en relación coas de la?



Características da fibra de liño 

– No proceso de fiatura utilízanse fibras de 20 a 40 cm
de lonxitude, o que permite conseguir unha fiatura
moi fina. 

– É unha fibra lisa e resistente á tracción, máis forte e
ríxida có algodón, 

– A consistencia do tecido permite realizar sobre el
calquera tipo de bordado.

– Absorbe e retén a auga, entre un 50 - 60 % de seu
peso, polo que o tecido resulta moi fresco. 

– Posúe unha grande afinidade polos productos
colorantes, polo que é un tecido moi apropiado para
a estampación.

– Segundo a urdime, os tecidos de liño poden ser
desde moi finos ata bastos como a lona. 

As instrucciones de conservación das prendas de liño
son iguais cás do algodón.

Na actualidade o liño goza de gran aceptación para a
confección de prendas frescas para o verán. Foi a materia
prima obxecto dunha liña de moda creada polo deseñador

galego Adolfo Domínguez co lema “La arruga es bella”.

5. Fibras naturais de orixe mineral

As máis importantes indícanse no cadro seguinte:

13. Clasifica as fibras do cadro anterior segundo a parte da planta da que se obteñen.



6. Fibras de orixe química

Utilízase esta denominación para designar un gran
número de fibras elaboradas artificialmente por
procedementos químicos a partir de compoñentes de orixe
natural ou sintética. Debido á forma de fabricación, a súa
lonxitude é indefinida. Comezaron a elaborarse durante o
s. XIX co fin de substituír ás fibras de orixe natural pero a
un menor custo.

Segundo a orixe natural ou artificial as fibras químicas
pódense clasificar en:

– Fibras artificiais, obtidas a partir de productos
procedentes basicamente da celulosa da madeira.

– Fibras sintéticas, obtidas a partir de compostos
químicos unidos por polimerización, para formar
cadeas moleculares moi longas. Así se obteñen os
polímeros sintéticos cos que se elaboran tecidos de
gran resistencia e durabilidade.

Fibras artificiais 

As máis utilizadas son as manufacturadas a base de
polímeros da celulosa e entre elas destacan a viscosa, o
acetato, o triacetato e o raión.

Viscosa

Inventada a comezos do s. XX, a súa materia prima é a
pulpa de madeira ou a pelusa de algodón, que se disolve en
lixivia de sosa, a partir da que se obteñen as fibras téxtiles.

É unha fibra semellante ó algodón pero de inferior
calidade. É máis elástica cás fibras vexetais pero menos
cás animais. Posúe un gran poder de absorción da auga,
producindo hinchamento das fibras e reducindo a
elasticidade do tecido. É sensible ós ácidos e ós álcalis. En
estado húmido é pouco resistente e as cores son pouco
sólidas.

Acetato

É unha fibra composta de acetato de celulosa e pode
fabricarse cun aspecto brillante, moi parecido ó da seda.
Practicamente no se enruga. É sensible ós ácidos e ós
álcalis. É máis elástico cás fibras vexetais pero menos cás
animais e retén entre un 20 e un 25% do seu peso en
auga. Arde producindo un cheiro característico a vinagre,
formando gotas que se solidifican ó deixar de arder. 

O triacetato ten unha composición parecida ó acetato
pero posúe mellores propiedades: máis resistente ós
axentes agresivos e ás altas temperaturas, menos
absorción de auga, máis estabilidade ó lavado e
posibilidade de plisado.

Raión

É a denominada seda artificial descuberta polo francés
Chardonet a finais do s. XIX. Obtense a partir da pasta de
celulosa tratada con sosa cáustica, pero segundo a súa
composición existen distintas variedades:

a) Raión nitrocelulosa ou seda Chardonet obtida
empregando como disolventes alcohol e éter.

Instruccións de conservación

Ten pouca estabilidade fronte
ós tratamentos acuosos, polo
que é mellor limpala en seco.

Ten pouca estabilidade fronte
ó ferro de pasar.

Lavar con moita precaución
se se utiliza lixivia.

Pasar o ferro cun pano húmi-
do e a temperatura moderada.

Instruccións de conservación

A temperatura moderada re-
siste os tratamentos acuosos.

Empregar a lixivia coa máxi-
ma precaución.

Pasar o ferro a baixa tempera-
tura xa que é unha fibra
termoplástica.

Pódese limpar en seco, sen
cloroetileno.

Non limpar con acetona, ácido
acético ou ácico fórmico.



b) Raión cuproamoniacal, que se obtén a partir da
celulosa procedente do algodón. Os seus filamentos
son agradables á vista e ó tacto e máis finos cá seda
natural.

c) Raión viscosa, inventado en 1892 polos ingleses
Cros e Bevan. É o que presenta máis aplicacións
substituíndo á seda natural na fabricación de medias,
lencería e prendas exteriores.

d) Raión acetato. Existe desde 1894 e obtense a base
de restos de algodón convertidos en acetato de
celulosa por tratamento con anhídrido e ácido
acético. É moi agradable ó tacto e á vista.

e) Raión de alto módulo. Posúe mellores propiedades
de resistencia e elasticidade.

Fibras sintéticas 

As fibras sintéticas obtéñense por unión de compo-
ñentes químicos simples chamados monómeros, para
conseguir novos compostos químicos complexos,
denominados polímeros. As diferencias entre as distintas
fibras sintéticas son debidas ós compoñentes químicos
utilizados, á forma en que se unen formando polímeros e
ó método de fiatura empregado. 

Nalgúns casos obtivéronse en laboratorio fibras
artificiais e sintéticas de características semellantes ás
fibras naturais existentes. Noutros casos a química
proporcionoulle á industria téxtil fibras totalmente novas,
de características especiais, apropiadas a determinados
usos e demandas do mercado. 

As fibras sintéticas máis utilizadas son as poliamidas, o
poliéster, as acrílicas, as polietilénicas, o polipropileno e o
poliuretano.

14. ¿Que vantaxes presenta a fibra de triacetato en relación co acetato?

15. Enumera os diferentes tipos de raión.

Prendas de raión.



Poliamidas

Foron as primeiras fibras sintéticas utilizadas industrial-
mente, obtidas por policondensación. Son resistentes e
elásticas pero producen alerxias e só se poden tintar con
colorantes especiais. En xeral empréganse mesturadas
con fibras naturais para aumentar a súa resistencia. A
máis coñecida é o nilón.

Poliéster

Son fibras resistentes, de tintura difícil, e non precisan o
ferro de pasar. Atraen o po e fan bólas co rozamento. Pese
a estes inconvenientes teñen boa aceptación. As máis
coñecidas son o tergal e a terlenka.

Acrílicas

Teñen propiedades semellantes ó poliéster pero menor
resistencia. Utilízanse na fabricación de xéneros de punto e
mantas debido ás brillantes cores coas que poden ser
tintadas. As máis coñecidas son o orlón, o leacril e a crilenka.

Polietilénicas

Presentan unha gran resistencia á abrasión polo que se
empregan en tapicerías e moquetas.

Polipropileno

Resisten os tratamentos e axentes químicos. Empré-
ganse na fabricación de tapicerías, artigos de uso
industrial e prendas de traballo. 

Poliuretano

A cualidade máis importante destas fibras é a súa
elasticidade. Utilízanse na confección de prendas de
corsetería, bañadores e prendas deportivas. A máis
coñecida e a licra.

Propiedades das fibras sintéticas 

– Son sensibles á calor.

– Son resistentes á maioría dos axentes químicos e á
luz solar.

Fibra de poliéster.



– Cárganse de electricidade estática con facilidade.

– Son resistentes á polilla. 

– Posúen baixa absorción de auga.

A causa de que as fibras sintéticas se carguen de
electricidade estática con facilidade radica na polaridade
que presenta a súa estructura molecular e favorécena a
existencia de humidade ambiental, o quentamento e o
rozamento con outras fibras.

Esta propiedade dificulta os procesos de fiatura e
teceduría xa que os fíos péganse ás máquinas, atraendo
o po e a suciedade sobre eles. As prendas cunha
importante proporción destas fibras na súa composición
péganse ó corpo e producen pequenas descargas
eléctricas.

7. Expresións alxebraicas

Cando descoñecemos o valor numérico dunha ou
varias magnitudes, podemos utilizar letras para
representalas.

Lembremos, por exemplo, as fórmulas das áreas
dalgunhas figuras xeométricas sinxelas:

A = a ⋅ b                A = (b ⋅ h) / 2               A = r 2

UNIDADE 2

79

16. ¿Que diferencias existen entre o proceso de obtención das fibras artificiais e as fibras
químicas?



A fórmulas anteriores son expresións alxebraicas que
representan a áreas dun rectángulo, un triángulo e un
círculo, respectivamente, en función das súas dimensións
expresadas mediante letras.

Unha expresión alxebraica é aquela na que
aparecen números e letras combinados

mediante operacións aritméticas.

A álxebra é unha parte das matemáticas na que se
utilizan expresións con unha ou varias magnitudes
descoñecidas, denominadas incógnitas, e que se
representan por letras.

A utilización de letras non se circunscribe soamente ás
fórmulas. En moitas situacións problemáticas pódense
denominar con letras as magnitudes descoñecidas e
indicar as operacións a realizar con elas como se se tratase
de númros. Por exemplo, ó mercar un producto calquera
debemos abonar o seu valor máis o imposto sobre o valor
engadido (I.V.E.) correspondente. Se denominamos coa
letra x o valor do producto e o tipo de I.V.E. aplicado é o
16%, a expresión alxebraica que representa o importe total
a aboar polo producto é a seguinte:

Importe a aboar = x + 16 x / 100

17. Expresa na linguaxe alxebraica as seguintes frases:

a) O triple dun número, máis cinco.

b) O valor de x pares de calcetíns a 3 euros cada par.

c) O valor de x compactos musicais a 18 euros cada un e de y vídeos a 12 euros a
unidade.

d) O dobre dun número, menos 5.

e) Tres números consecutivos calquera.

f) A idade de Pedro dentro de 8 anos, se a súa idade actual é x.

g) O número de empregados dunha empresa téxtil se por cada executivo (X) se
contratan 3 secretarias (S) e 25 operarios (O).



Valor numérico dunha expresión alxebraica

Continuando co exemplo da cantidade anterior,
considera que o valor, x, do producto a mercar é de 250
ptas. A expresión alxebraica que nos proporciona o
importe total a aboar en función de x, incluíndo o I.V.E. é:

Importe a aboar = x + 16x / 100

Neste caso sabemos que x = 250. Podemos calcular o
importe a aboar substituíndo nesta expresión o valor de x
por 250 e efectuando as operacións indicadas:

Importe a aboar = 250 + 16 ⋅ 250 / 100 = 

250 + 4 000 / 100 = 250 + 40 = 240 ptas.

(Lembra que se non existen parénteses, efectúanse
primeiro as multiplicacións e divisións e, seguidamente, as
sumas e restas).

Vexamos outro exemplo:

Tres persoas compran accións dunha empresa na
seguinte proporción: por cada acción que compra o
primeiro, o segundo compra a terceira parte e o terceiro a
metade có segundo. Se representamos por y o número de
acccións que compra o primeiro, as expresións que
representan o número de accións que compran os outros
dous son:

Primeiro: y

Segundo: A terceira parte do 1º: y / 3

Terceiro: A metade có 2º: 1 / 2 (y / 3) = y / 6

18. Escribe o enunciado correspondente a cada unha destas expresións alxebraicas:

a) x – 3

b) 2x + 3y

c) 5 – x 2

d) x/2 + y/3



Así podemos calcular o número de accións que compra
cada persoa coñecendo as que compra a primeira, y. Por
exemplo:

Acabamos de calcular o valor numérico das anteriores
expresións alxebraicas para y = 6, y = 18 e y = 30.

O valor numérico dunha expresión alxebraica é o
número obtido ó substituír as letras polo valor asignado a
cada unha delas e efectuar as operacións indicadas.

Termos dunha expresión alxebraica

Denomínanse termos dunha expresión alxebraica cada
unha das partes da mesma que están separadas polos
signos de sumar e restar. Por exemplo, a expresión
alxebraica:

3 x 2 + 2 y + 5

19. Calcula o valor numérico das seguintes expresións alxebraicas, substituíndo cada
letra polo valor indicado.

a) 3 x + 7, para x = 3.

b) 5 x + 2 y, para x = –1, y = 2.

c) 4 a – 6 b + 3 c, para a = 3, b = –2, c = –1.

d) 5 (x + 3) para x = 13.

e) 3 (x –3 y) + 2 (–2 x – 4 y), para x = 2, y = –2.

f ) 2 x 2 + 3 y 2 – 3 z, para x = 2, y = 3, z = –4.



consta de tres termos: 3 x 2, 2 y, 5.

Cada termo consta de dúas partes: unha parte
numérica, chamada coeficiente, e unha parte literal,
formada polas letras e os seus expoñentes. Así, no termo
3 x 2, temos:

Coeficiente: 3

Parte literal: x 2

Os termos que teñen a mesma parte literal reciben o
nome de termos semellantes.

20. Indica o coeficiente e a parte literal de cada termo.

a) 3/2 x d)  3 t

b) y e) u 2 / 2 

c) –z t f)  – 3 v / 4

21. Relaciona con frechas os termos semellantes de ambas columnas.

a) –7 x 2 y z 23 x 2 y

b) 15 a t 2 –2 a b

c) x 2 y 567 x 2 y z

d) 2 x y 2 9,8 a t 2

e) 0,8 a b 2 x y 2



8. Igualdades alxebraicas: identidades e
ecuacións

En matemáticas utilízase o = para expresar que as
cantidades indicadas á esquerda e á dereita deste signo
son iguais. Estas expresións reciben o nome de
igualdades. Velaí algúns exemplos de igualdades:

5 ⋅ 4 = 20

x + 5 = 8

A = π r 2

A primeira destas igualdades é unha igualdade
numérica xa que está formada por números. As demais
son igualdades alxebraicas ou literais porque inclúen
tamén letras.

Cada parte da igualdade recibe o nome membro da
igualdade. O primeiro membro é o situado á esquerda do
signo = e o segundo membro o situado á dereita. Así, nas
igualdades anteriores temos:

Primeiro membro Segundo membro
5 ⋅ 4 = 20 5 ⋅ 4 20
x + 5 = 8 x + 5 8
A = π r 2 A π r 2

Consideremos a seguinte igualdade: 2 (x 3) = 2x 6.
Calculemos o valor dos seus membros para algúns
valores de x:

Acabamos de comprobar que o valor numérico de
ambos membros da igualde é o mesmo sexa cal sexa o
valor asignado a x. O mesmo sucedería se lle
asignásemos a x calquera outro valor .

Este tipo de igualdades alxebraicas que se cumpren
para calquera valor das súas letras reciben o nome de
identidades.

Unha identidade é unha igualde alxebraica
que se cumpre para calquera valor numérico

das letras que aparecen na mesma.

Consideremos agora a igualdade: 7 x – 8 = 5 x e proceda-
mos como no exemplo anterior:

Neste caso o valor numérico de ambos membros da
igualde só é igual para x = 4 e neste caso cúmprese a
igualdade. Para calquera outro valor de x a igualdade non
se cumpre porque o valor númerico de ambos membros é
distinto.

Este tipo de igualdades alxebraicas que se cumpren só
para algún calquera valor das súas letras reciben o nome
de ecuacións.

Unha ecuación é unha igualde alxebraica
que se cumpre só para algún valor numérico

das letras que aparecen na mesma.

A letra ou letras que aparecen na ecuación denomínanse
incógnitas e os valores das letras para os que se verifica a
igualdade denomínanse solucións da ecuación.

UNIDADE 2

85



Resolver unha ecuación consiste en obter o valor ou
valores das incógnitas para os que se verifica a igualdade.

O maior expoñente ó que está elevada a incógnita é o
grao da ecuación. Así, existen ecuacións de primeiro grao
(expoñente 1), segundo grao (expoñente 2), etc.

9. Resolución de ecuacións de primeiro
grao con unha incógnita

En xeral a obtención das solucións dunha ecuación non
se pode efectuar cun simple cálculo mental, polo que é
necesario utilizar algún método sistemático para a súa
resolución. Vexamos seguidamente o método a seguir
para a resolución de ecuacións de primeiro grao, tamén
chamadas lineais, con unha incógnita.

Consideremos as seguintes ecuacións:

x = 3, x + 2 = 5,    2 x + 5 (x –7) = 1 –5 x,
x –6 x + 12 = x – 6

Si substitúes a incógnita x por 3 podes comprobar que
se verifican tódalas igualdades, e dicir x = 3 é solución das
catro ecuacións. Neste caso diremos que estas ecuacións
son equivalentes.

Dúas ou máis ecuacións son equivalentes se
teñen as mesmas solucións.

22. Completa o cadro seguinte.



O método de resolución de ecuacións de primeiro grao
consiste na busca de sucesivas ecuacións equivalentes á
dada, cada vez máis sinxelas e doadas de resolver. 

Este método baséase nas seguintes propiedades das
igualdades:

A) Se sumamos ou restamos un mesmo número ou
expresión alxebraica a ambos membros dunha
igualdade, obtemos outra igualdade equivalente á
dada.

B) Se multiplicamos ou dividimos por un mesmo número
ou expresión alxebraica, distintos de cero, ambos
membros dunha igualdade, obtemos outra igualdade
equivalente á dada.

Resolvamos a ecuación 3 x + 8 = 2 (3 x – 2) facendo
uso das propiedades anteriores.

– Eliminamos as parénteses multiplicando cada termo
que aparece dentro das parénteses polo coeficiente
que os precede:

3 x + 8 = 2 (3 x – 2)

3 x + 8 = 2 ⋅ 3 x – 2 ⋅ 2

3 x + 8 = 6 x – 4

– Sumamos (–8) a ambos membros da ecuación
anterior:

3 x + 8 + (–8) = 6 x – 4+ (– 8)
3 x +   0   = 6 x – 4 – 8

– Como ves, ó efectuar no primeiro membro a
operación 8 + (–8) ambos termos se anulan porque o
resultado é 0 e no segundo membro aparece o termo
+ 8 cambiado de signo. Para simplificar a ecuación
eliminamos o 0, que carece de valor, e reducimos os
termos (–4) e (–8) efectuando a operación –4 – 8 =
–12:

3 x = 6 x – 12

– Restamos 6 x ós dous membros da ecuación
anterior:

3 x – 6 x = 6 x – 6 x – 12

3 x – 6 x =    0    –12

Agora desaparece o termo 6x do segundo membro e
aparece no primeiro membro cambiado de signo.
Para simplificar a ecuación eliminamos o 0 e
efeectuamos a operación 3 x – 6 x = – 3 x e obtemos:

– 3 x = – 12

– Dividimos os membros da ecuación anterior entre
– 3:

– 3 x      – 12
—–— = ——–
– 3        – 3

– 12
x = —–—

– 3

Efectuando a operación do primeiro membro
obtemos como resultado x. O coeficiente – 3 que
aparecía multiplicando a x no primeiro membro,
aparece dividindo no segundo membro. Este paso
recibe o nome de despexe da incógnita.

Se efectuamos a operación do segundo membro
obtemos o valor da incógnita:

– 12
x = —–— = 4

– 3

x = 4

Polo tanto x = 4 é a solución da ecuación dada.

– Substituíndo na ecuación inicial x por 4, e realizando
as operacións indicadas en cada membro,
comprobamos que o valor obtido é solución da
ecuación xa que se cumpre a igualdade:

3 x + 8 = 2 (3 x – 2)

3⋅4 + 8 = 2 (3⋅4 – 2)

12 + 8 = 2 (12 – 2)

20 = 2⋅10

20 = 20

Obteriamos o mesmo resultado substituíndo x por 4
en calquera das ecuacións obtidas tralas sucesivas
transformacións elementais efectuadas. É dicir,
tódalas ecuacións obtidas son equivalentes á dada
porque teñen a mesma solución.

En xeral, o procedemento a seguir para resolver unha
ecuación calquera de primeiro grao é o seguinte:

a) Eliminación de parénteses.

En caso de existir, suprímense as parénteses
multiplicando todos termos que figuran no seu interior polo
coeficiente que os precede, como aplicación da
propiedade distributiva do producto respecto da suma.

b) Transposición de termos semellantes.

Consiste en agrupar os termos con x nun membro e os
termos independentes, que carecen de parte literal, no
outro membro. Os termos pasan dun membro ó outro
cambiados co signo cambiado. Os termos que non
cambian de membro manteñen o seu signo.

c) Reducción de termos semellantes.

Logo de agrupar os termos semellantes, é dicir, os
termos en x nun membro e os independentes no outro,
sumamos os termos de cada membro para reducilos a un
só. Como os coeficientes poden ser negativo debemos
efectuar a suma tendo en conta o signo de cada termo.

Así obtemos unha expresión do tipo a x = b, sendo a e
b dous números calquera.

d) Despexe da incógnita.

Na expresión anterior pasamos o coeficiente a de x ó
segundo membro efectuando a operación inversa, neste
caso dividindo. Así temos a incógnita x despexada. O seu
valor é o resultado da operación do segundo membro a/b.

ax = —–
b

e) Comprobación.

Substituíndo o valor da incógnita x obtido na ecuación
inicial comprobamos que se verifica a igualdade. 

23. Elabora un cadro coma este e segue os pasos indicados para resolver as ecuacións
dadas.

24. Resolve as seguintes ecuacións de primeiro grao utilizando o método descrito ante-
riormente.

a) –3 (2 x –8) – (2 x + 7) = 5 (–x + 3) + 2 x

b) 3 x – (2 x –8) = 2 x –(7 – 2 x + 6 – 5 x)

c) 2 + 3 (x + 2) –3 (2 –2 x) = 3 x + 1

d)  2x
—— = 8

3



Resolución de ecuacións con denominadores

Para resolver unha ecuación de primeiro grao con
denominadores é preciso transformala noutra equivalente
que careza deles.

Para eliminar denominadores multiplicaremos ambos
membros da ecuación polo mínimo común múltiplo dos
tódolos denominadores (m. c. m.).

Observa cómo resolvemos esta ecuación:

2 x x + 9
—— + 1 = ——–

3               4

O mínimo común múltiplo dos denominadores é:
m.c.m. (3, 4) = 3 ⋅ 4 = 12.

Multiplicamos ambos membros da ecuación por 12.
Lembra que para multiplicar unha fracción por un número
se multiplica só polo numerador. 

2 x x + 9
12 ( —— + 1) = 12 ( —–— )

3                       4

12 ⋅ 2 x 12 (x + 9)
———– + 12 ⋅ 1 = –————

3                           4

24 x 12 x + 108——– + 12 = —–———–
3                       4

Observa que agora tódolos numeradores das fraccións
se poden dividir entre o seu respectivo denominador,
desaparecendo así os denominadores da ecuación:

8 x + 12 = 3 x + 27

Agora xa podemos resolver a ecuación como nos
exemplos anteriores:

8 x – 3 x = 27 – 12

5 x = 15

x = 15 / 5

x = 3

Se a ecuación ten forma de proporción, é dicir, de
igualdade entre dúas fraccións, podemos transformala
nunha equivalente máis sinxela utilizando a propiedade
das fraccións equivalentes: producto de medios igual a
producto de extremos.

Fíxate como podemos eliminar os denominadores
nesta ecuación:

x + 2      2
——– = —–
8 – x 3

Multiplicando en cruz, obtemos:

3 (x + 2) = 2 (8 – x)

3 x + 6  = 16 – 2 x

3 x + 2 x = 16 – 6

5 x = 10

x = 10 / 5

x = 2

En xeral, para resolver unha ecuación de primeiro grao
deberanse seguir estes pasos:

a) Eliminación de parénteses.

b) Eliminación de denominadores.

c) Transposición de termos semellantes.

d) Reducción de termos semellantes.

e) Despexe da incógnita.

f ) Comprobación do resultado.

Outros métodos de resolución de ecuacións

Método das iteracións

Consiste en obter sucesivas aproximacións da solución,
partindo dun valor inicial calquera.

Observa cómo obtemos a solución da seguinte
ecuación:

x
3 x + 1  =  –– + 3

2

– Despexamos unha das  x  da ecuación, por exemplo
a do primeiro membro:

x3 x   =  –– + 3 – 1
2

x
–– + 2
2

x   =  ––––– (1)
3

– Asignámoslle un valor calquera a  x, por exemplo 
x = 6, e substituímolo na expresión anterior:

x 6
–– + 2       –– + 2
2 2 3 + 2        5

x   =  –––––  =   –––––  =  –––––  =  ––  =  1,666
3 3 3 3

25. Resolve as seguintes ecuacións:

a) b)

c) d)



– Tomamos o valor anterior como segunda
aproximación e substituímolo de novo no segundo
membro da expresión (1): 

1,666 0,833
––––– + 2   ––––– + 2

2 2               0,416 + 2     2,41
x   =  –––––––  =  –––––––  =  –––––––  =  –––  =  0,805

3 3 3             3

– Repetimos o proceso obtendo así sucesivas
aproximacións da solución:

Primeira aproximación: x  =  6

Segunda aproximación: x  =  1,66

Terceira aproximación: x  =  0,805

Cuarta aproximación: x  =  0,8008

Quinta aproximación: x  =  0,8001

Observamos que estes valores se aproximan cada vez
máis ó valor 0,8, polo que tomaremos o valor  x  = 0,8
como solución da ecuación.

Método do tenteo

Consiste en aproximarnos á solución da ecuación
tomando un valor inicial e modificándoo nas sucesivas
aproximacións en función do resultado obtido ó substituílo.

Observa cómo resolvemos a ecuación: 2x =  25

– Comprobamos coa calculadora que a solución debe
ser un número comprendido entre 4 e 5, xa que:

24 =  16  <  25          (    2 xy 4 = 16  )

25 =  32  >  25          (    2     xy 5 = 32  )

– Probamos co número intermedio entre 4 e 5, é dicir,
x = 4,5:

2 4,5 =  22,62  <  25 (  2 xy 4,5 = 22,62  )

– Como o resultado aínda debe ser maior tomamos
como aproximación x = 4,6:

2 4,6 =  24,25  <  25 (  2 xy 4,6 = 24,25  )

– O resultado aínda é menor polo que 25, polo que
tomamos como aproximación x = 4,65:

2 4,65 =  25,1  >  25 (  2 xy 4,65 = 25,1  )

– Como agora o resultado é maior que 25, probamos
cun valor algo menor, x = 4,64:

24,64 =  24,93  <  25 (  2 xy 4,64 = 24,93  )

Polo tanto, a solución da ecuación debe ser un valor
comprendido entre 4,64 e 4,65. Podemos tomar como
solución o valor  x = 4,645.

Resolución gráfica 

No proceso de resolución dunha ecuación de primeiro
grao obtense unha expresión da forma a x = b. Se nesta
igualdade pasamos tódolos termos a un só membro a
expresión presenta a forma a x + b = 0.

Asignando valores a x na expresión a x + b obtense
unha función na que a cada x lle corresponde o valor da

26. Resolve a seguinte ecuación polo método das iteracións tomando como valor inicial
x = 3.

x       x + 2 
––  =  ––––
5          9

27. Resolve a seguinte ecuación por tenteo.

x2 =  15



expresión a x + b para ese valor de x. Esta función vén
dada pola ecuación:

y = a x + b

Como sabes, esta é a ecuación dunha función afín e a
súa representación gráfica é unha liña recta.

Vexamos como se obtén a solución dunha ecuación da
forma a x + b = 0 mediante a representación gráfica da
función y = a x + b.

Consideremos a seguinte ecuación da que queremos
obter a solución:

2 x + 4 = 0

Para iso representemos graficamente a función
y = 2 x + 4 que, como sabes, é unha recta.

A pendente desta recta é o coeficiente de x, m = 2 e a
ordenada na orixe é o termo independente, b = 4. É dicir,
a representación gráfica desta función afín é unha recta
que corta o eixe de ordenadas no punto (0, 4). Se
elaboramos unha táboa de valores desta función para
valores próximos a 0 obtemos:

Se representamos estes puntos nun sistema de
coordenadas cartesianas e os unimos, obtemos a recta
seguinte:

Como podes observar, a recta corta o eixe de abscisas
no punto (–2, 0), o que significa que ó valor da abscisa x =
–2 correspóndelle o valor da ordenada y = 0. En
consecuencia, x = –2 é a solución da ecuación 2 x + 4 = 0.

Polo tanto, para obter graficamente a solución dunha
ecuación de primeiro grao procederemos así:

a) Transformar a ecuación dada noutra ecuación da
forma a x + b = 0 pasando tódolos termos a un
membro e reducindo os termos semellantes.

b) Construír a función afín y = a x + b, substituíndo na
ecuación anterior 0 por y.

c) Debuxar a gráfica correspondente á función
anterior.

d) A primeira coordenada do punto (x, y) no que a
recta corta o eixe de abscisas é a solución da
ecuación dada. Se a gráfica non corta o eixe de
abscisas, a ecuación carece de solución.

28. Resolve graficamente a ecuación:

2 (x+3) – 5 = 3 (x –1)



10. O fíos 

Os fíos están formados por un conxunto de fibras
téxtiles que se retorcen xuntas ata alcanzar unha gran
lonxitude e que se empregan directamente na fabricación
de tecidos ou no cosido dos mesmos.

Características dos fíos 

Son as cualidades definitorias dos mesmos e que, unha
vez cuantificadas, serven para designalos. No cadro
seguinte aparecen resumidas as súas características
principais.

11. A fiatura 

A fiatura é o proceso industrial no que as fibras téxtiles
son sometidas a operacións máis ou menos complexas
para producir un fío. 

A orixe histórica da fiatura está no descubrimento polo
ser humano da utilidade das fibras naturais. As primeiras
ferramentas de fiado foron as mans, ó retorcer unha
manchea de fibras para manufacturar un fío simple
subsceptible de ser trenzado ou empregado na fabricación
de tecidos. 

A fiatura é a manufactura básica da industria téxtil que
basea parte do seu desenvolvemento no perfecciona-
mento da mesma. Na actualidade esta operación realízase
con máquinas cada vez máis complexas e precisas, que
proporcionan fíos dunha gran perfección técnica.

Fases da fiatura 

As fases do proceso de fiatura abarcan desde que a
masa de fibras chega á fábrica de fiado ata qu o fío
producido sae cara ó seu destino, o cosido ou a
fabricación de tecidos. As principais son as seguintes:
desempacado, cardado, mechado, estirado, peiteado e
paralelización, trenzado, fiatura propiamente dita e
operacións finais. 

Desempacado: É a primeira tarefa a realizar sobre a
fibra cando entra na fábrica de fiaturas. Unha vez desatada
ou aberta a bala de algodón, de la, etc., realízanse as
operacións de disgregación e limpeza. 

Cardado: Consiste nun novo proceso de disgregación
no que se logra que cada fibra quede tan solta que poida
recuperar a súa forma natural: rizado, ondulado, etc., aínda
que sen perder proximidade das fibras entre si. Despois do
cardado a materia prima está completamente limpa e ten a
forma adecuada para pasar ó proceso de fiado. 

Mechado: Consiste no adelgazamento da masa de
fibras ata formar unha trama delgada chamada mecha ou
cinta cardada. A máquina que efectúa esta operación

Torsión en Z e torsión en S.

Fiadora de roca.



consta esencialmente de dous cilindros entre os que se fai
pasar a masa de fibras. 

Estirado: A mecha de fibra sae dos rolos anteriores e
pasa a outros cilindros que xiran cada un a unha
velocidade algo superior ó anterior, obrigando á mecha de
fibras a adelgazar. 

Peiteado e paralelización: Cando a estreita mecha de
fibras é suficientemente fina, as fibras ordénanse e
oriéntanse segundo a dirección do fío, eliminando as fibras
moi curtas. Desta fase saen as fibras en posición paralela.

Trenzado ou primeira torsión: Consiste no
entrelazado mecánico das fibras para darlle cohesión o fío
resultante. Reduce o volumen do fío e perfecciona o
paralelismo das fibras, aumentando a tenacidade e a
suavidade do fío.

Fiatura propiamente dita: Consiste no estirado e
torsión cando se trata de fío dun só cabo ou na unión de
filamentos e posterior torsión se se trata de fíos do
filamento. Existen varios procedementos de fiatura
segundo o tipo de fibras e de fíos a obter: múltiple,
cableado, con texturas, etc.

Operacións finais: Consisten principalmente no
acabado e devanado en carretes en forma de cono, de
onde se desenvolven mellor que en cilindros. Tamén pode
ser sometido a outros tratamentos mecánicos segundo o
tecido a elaborar con el: vaporizado, texturizado, rizado,
ondulado, etc. 

A fiatura de cabo aberto
realízase facendo pasar a mecha
de fibras nun recipiente que xira a

gran velocidade, no que circula
unha corrente de aire que arrastra
a mecha ó colector, por onde sale

o fío cunha primeira torsión.

29. ¿Cal é a diferencia entre a industria propiamente téxtil e a da confección?

30. Explica os tipos de fiatura existentes.



12. Os tecidos

Recibe o nome de tecido o corpo obtido en forma de
lámina mediante o cruzamento e enlace de dúas series de
fíos, unha lonxitudinal e outra transversal. No tecido
común, que é o máis abundante, a serie lonxitudinal
denomínase urdime e a transversal, trama. Cada unha das
unidades da trama recibe o nome de pasada. Os fíos de
cada serie son paralelos entre si. 

Existen tecidos que se elaboran cun so fío que se
enlaza consigo mesmo como son os xéneros de punto por
trama, o ganchillo, etc. Outros están formados por unha
serie de varios fíos, como algúns tipos de encaixe. 

En xeral, chamamos tea a toda obra feita con tear,
existindo teas que non son tecidas. 

Existen dous tipos básicos de teas: as teas tecidas e as
non tecidas. Entre as tecidas as máis importantes son os
tecidos de calada e os xéneros de punto. 

O gráfico indica que o fío 1
pasa por riba das pasadas 1, 3 e 5
e por debaixo das 2, 4 e 6. O fío 2
pasa por riba das pasadas 2, 4 e 6

e por debaixo das 1, 3 e 5, etc.

Cadro esquemático de fíos.



Tecidos de calada 

Son os tecidos máis comúns e abundantes. Están
formados por unha serie de fíos lonxitudinais entrecruzada
con outra serie de fíos transversais, é dicir, a base de
urdime e trama, seguindo unha pauta que depende do tipo
de tecido de que se trate.

– Urdime: É a serie de fíos lonxitudinal. 

– Trama: É a serie transversal que se cruza coa
urdime.

– Ligamento: É a norma ou maneira de entrecruzarse
os fíos de urdime e trama en cada pasada para
formar un tecido determinado. Pódese representar
graficamente nun papel cuadriculado.

Repara no gráfico representado á marxe. Cada columna
é un fío e cada fila representa unha pasada. Para indicar
que un fío pasa por riba dunha pasada, sinálase con X o
cadro no que se cruzan e para indicar que pasa por
debaixo déixase en branco. Modificando o ligamento
obtéñense os diferentes tecidos de calado.

Tipos de tecidos de calada

– Tecidos sinxelos, formados por 1 urdime e 1 trama.

– Tecidos a dúas caras, compostos por 2 urdimes e 1
trama ou 2 tramas e 1 urdime.

– Tecidos dobres, formados por dúas teas sinxelas
superpostas, é dicir, por 2 urdimes e 2 tramas, que
poden estar unidas de distintas formas. 

– Tecidos múltiples, compostos por varias teas simples
unidas entre si. 

– Terciopelos e panas, formados por unha tea simple
que forma o corpo do tecido e outra urdime e outra
trama que, ó ser cortada, produce unha superficie
velluda.

– Tecidos de rizo, formados por unha tea simple e unha
urdime que forma o rizo.

Características dos tecidos

de calada

Son os datos que serven para

definir un tecido. Os máis

importante son os seguintes:

Peso por metro lineal ou por
m 2.

Densidade de fiado: fíos e
pasadas por cm.

Tipos de fío.

Ligamentos utilizados.

Deformacións.

Rixidez.

Resistencia á perforación,
rachado, tracción, abrasión,
etc.

Formación de pilling.

Tafetán

Sarga

Raso

Ligamentos básicos



O tear de calada é a máquina empregada para fabricar os tecidos de

calada. Existen múltiples variantes desta máquina segundo o tipo de
ligamento e a velocidade de inserción da trama.

Xéneros de punto 

Tricotar ou facer punto consiste basicamente en facer
pasar un lazo de fío a través doutro lazo utilizando dúas
agullas.

A base do xénero de punto é a malla, que pode
formarse por dous procedementos: 

– En sentido transversal: xénero de punto por trama.

– En sentido lonxitudinal: xénero de punto por urdime.

Xéneros de punto por trama

Un ou varios fíos xuntos van formando a malla en
sentido transversal. Son bastante elásticos e empréganse
para suéters, prendas deportivas, roupa interior, medias,
etc. Se se rompe un fío tenden a formar “carreira”,
desfacéndose a malla de arriba a abaixo. 

Xéneros de punto por urdime

A malla vaise formando por varios fíos en sentido
lonxitudinalmente, podendo levar ademáis outros fíos en
ambos sentidos sen que formen mallas. Estes xéneros de
punto denomínanse “indesmallables” e nel non se poden
facer carreiras. Utilízanse en lencería e corsetería.

31. Explica cómo se obteñen os tecidos de calada e os xéneros de punto.



As primeiras máquinas de tricotar apareceron no século
XIX. Hoxe en día o xénero de punto é unha industria de
gran producción fabricándose unha gran variedade de
prendas con distintos tipos de fibras. 

A máquina de tricotar pode ser de disposición rectilínea
ou circular, obténdose con elas xénero aberto ou tubular,
ademais de pezas de formas determinadas.

13. O acabado das teas 

A industria téxtil comprende unha gran variedade de
procesos e tratamentos específicos para proporcionarlle
ós tecidos unhas propiedades determinadas. Recibe o
nome de acabado o proceso realizado sobre un tecido
para modificar a súa apariencia, tacto ou comportamento. 

Os acabados máis utilizados son os seguintes:

Limpeza: As teas débense limpar antes de aplicar
calquera acabado xa que, ademais de po, as fibras naturais
teñen engomados que dificultan a absorción de líquidos. 

Branqueo: Emprégase para eliminar a cor das teas. Pode
danar o tecido polo que se debe utilizar con precaución.

Mercerizado: Consiste na aplicación de sosa cáustica.
Empr´gase no algodón e no liño para aumentar o lustre, o brillo
e a suavidade. Provoca un encollemento do 25 %, aumenta a
resistencia e produce unha maior afinidade ós colorantes. 

Rasurado: Consiste na eliminación das fibras soltas e
os extremos dos fíos, nós e outros defectos semellantes.
As teas de pelo rasúranse para controlar a lonxitude do
pelo ou para producir un debuxo sobre elas. 

Fixado: Utilízase para obter a denominada la lavada,
mergullándoa en auga quente, logo en auga fría, e
facéndoa pasar finalmente por uns rodillos. As prendas
confeccionadas con esta la soportan o lavado doméstico. 

Maceado: Consiste en facer pasar a tea sobre un gran
tambor e batelo con pequenas mazas de madeira, facendo
que a tea semelle menos aberta, con máis lustre e suavidade.

Rameado: Consiste en endreitar e secar ó mesmo
tempo a tea. Se a tea non entra dereita, o secarse quedará
desviada de fío.

Apergaminado: Este tratamento realízase con ácido
sulfúrio e debe controlarse coidadosamente. Con el
pódense lograr efectos de apergaminado total ou parcial e
efectos plissé.

Almidonado: O efecto que produce é semellante ó
doméstico, pero no acabado industrial mestúrase o
almidón con ceras e aceitas que actúan como suavizantes.

Acabados superficiais de látex, resinas e uretano:
Empréganse para aumentar a resistencia das teas á
abrasión, para darlles lustre ou para incrementar o seu
grao de impermeabilización.

Perchado: Consiste na separación sobre a superfciie
da tea dunha parte das fibras, sen que cheguen a
romperse, formando unha capa de pelusa que cambia o
aspecto e a textura da tea. Ten o inconveniente da
formación de pilling.

Calandrado: É un acabado mecánico que se efectúa
pasando a tea a través dun conxunto de rodillos. Existen
varios procedementos de calandrado segundo o efecto
que se queira conseguir na superficie da tea: incremento
do brillo, efecto tornasolado, etc. 

Estampación: Consiste na aplicación sobre os tecidos
de colorantes ou pigmentos por medio de máquinas
especiales. As teas estampadas adoitan ter os bordos do
debuxo ben definidos e a cor non penetra nelas o
suficiente para tinguir o seu revés.

Tipos de estampados

Estampados directos. Son
os máis frecuentes. As cores
aplícanse directamente sobre
a tea por medio de diversos
instrumentos: bloques de
madeira, rodillos, por
transferencia de calor, por
serigrafía, por aerografía, por
corrosión, por urdime (sobre
os fíos da urdime, antes do
tecido), etc. 

Estampados por reservas.
Consisten en protexer con
productos especiais as partes
da tea que non se van
estampar (reservas) e aplicar
as cores sobre o resto da tea.
Finalmente elimínanse con
disolvente os productos da
reserva.

Existen ademais outros tipos

de estampado menos utiliza-

dos: electrostático, diferencial,
policromo, etc.

32. Explica en que consiste a estampación por tampón, aerografía, cilindros, serigrafía,
transfer.

33. Fíxate nas camisetas dos teus fillos ou veciños, cecáis nalgunha túa fíxate na
estampación e averigua de que tipo é.



A técnica da estampación require:

a) A preparación das cores. En ocasións é preciso
espesar as cores con aditivos especiais para evitar
que os contornos se difuminen por capilaridade.

b) A aplicación das cores sobre o tecido.

c) A fixación das cores, operación que pode reali-
zarse por aire quente ou ó vapor.

14. O etiquetado téxtil

Os productos preparados para o consumo deben levar,
ademais de etiquetas identificativas, información impres-
cindible para o consumidor. 

O primeiro que debemos comprobar é o talle que preci-
samos. Este dato debe figurar nunha etiqueta cosida á
prenda e pode estar indicado con números ou letras que
varían dun fabricante a outro. Tamén é importante fixarse
na composición do tecido xa que dela dependen a maior
parte das propiedades da prenda e mesmo o seu prezo. 

34. Observa varias prendas de vestir, mídeas, compara os seus talles segundo os
fabricantes e o xeito de nomealos, e cubre unha ficha coma esta cos datos obtidos. 

35. Completa unha táboa semellante a esta coa composición das prendas da actividade
anterior.



Símbolos e tratamentos

Para prolongar a duración das prendas é fundamental o
coidado das mesmas. Para que éste sexa adecuado é
preciso coñecer as súas características e os tratamentos
ós que poden ser sometidas sen risco de perder algunha
das súas cualidades. Con esta finalidade os fabricantes
utilizan símbolos específicos incluídos no etiquetado das
prendas.

As normas internacionais da industria esixen que no
etiquetado de cada prenda fabricada se indiquen a
natureza e composición do tecido e as instruccións
elementais de tratamento e conservación. Deben constar
ademais a razón social, o enderezo e o C.I.F. do fabricante
para evitar o comercio de prendas de imitación. Algúns
fabricantes inclúen tamén publicidade do seu nome ou
marca comercial.

A seguir aparece unha relación dos símbolos
empregados polos fabricantes para referirse ás operacións
de lavado, emprego de lixivia, pasado de ferro, lavado en
seco e secado das prendas, explicándose o significado de
cada símbolo.

Lavado

O lavado en auga pódese realizar manualmente ou a
máquina.

O número indica a temperatura máxima de lavado en
graos centígrados.

Prohibición de lavado.

Temperatura máxima 95 0C, para roupa branca de
algodón e resistente a temperaturas elevadas.

Temperatura máxima 95 0C e axitación mecánica
reducida, para roupa branca de algodón delicada.



Lixiviado

Repasado

Temperatura máxima de 40 0C e centrifugado curto, para
prendas de la e sintéticas de cor que non encollen.

Temperatura máxima de 30 0C, para prendas delicadas
de fibra sintética.

Temperatura alta, 200 0C, para algodón e liño.

Temperatura media, 150 0C, para la e mesturas de
poliéster.

Temperatura baixa, 110 0C, para seda natural, raión,
acetato, acrílicos, etc.

Pódese lavar con lixivia.

Non se pode lavar con lixivia.

No branqueo con lixivia non se indican graduacións;
soamente SI ou NON.

O subliñado da cubeta indica axitación mecánica
reducida.

Lavar so a man.

Temperatura máxima 60 0C e acción mecánica reducida,
para prendas de poliéster–algodón.

Temperatura máxima 60 0C, para prendas de cores
sólidas.



Lavado en seco

Secado

O subliñado do círculo indica precaución ou restriccións.

Limpeza posible con tódolos disolventes, incluso
tricloroetileno.

Limpeza con percloroetileno, disolventes fluorados ou
esencias minerais.

Pódese secar na secadora.

Non se pode secar na secadora.

Secar a prenda tendida nunha corda.

Non pasar o ferro.

Limpeza só con esencias minerais: gasolina, bencina,
augarrás.

Prohibición total de lavado en seco.

Tender sen escorrer.

Secar en posición horizontal, sen tender.



15. Resolución de problemas por medio de
ecuacións

Lembra que para resolver un problema por medio de
ecaucións debes seguir estes pasos:

1. Comprensión do enunciado, efectuando unha
lectura atenta do mesmo e identificando os datos
coñecidos e os descoñecidos.

2. Elección da incógnita, que normalmente será o
valor que queremos calcular ou que nos permitirá
obtelo de forma inmediata. Representarémola por
unha letra calquera: x, y, z, t...

3. Formulación da ecuación traducindo á linguaxe
alxebraica as condicións do enunciado en función da
incógnita elixida. Para isto resulta de utilidade:

– Anotar os datos coñecidos e os descoñecidos.

– Utilizar figuras ou esquemas gráficos nos que
aparezan os datos e as incógnitas, sobre todo
cando se trata de problemas xeométricos.

– Traducir á linguaxe alxebraica as condicións do
enunciado.

4. Resolución da ecuación para determinar o valor da
incógnita que verifica a ecuación formulada.

5. Comprobación do resultado, verificando que o
valor obtido cumpre tódalas condicións do
enunciado.

Vexamos, a modo de exemplo, cómo resolver un
famoso problema por medio dunha ecuación de primeiro
grao.

Diofanto de Alexandría, foi un famoso matemático grego
do s. III d.C., considerado o pai da álxebra. A súa fama
como persoa capaz de resolver problemas foi tal que
nunha antoloxía grega do s. VI figura un texto que
supostamente é o epitafio da súa tumba e que proporciona
algúns detalles da súa vida.

Camiñante, esta é a tumba de Diofanto.
Os números poden mostrar,
¡oh maravilla!, a duración da súa vida,

A sexta parte da mesma ocupou
a súa infancia.

Transcurrira ademais unha duodécima
parte da súa vida cando a cara
se cubreu de barba.

A partir de aquí, a sétima parte da
súa existencia discorreu nun 
matrimonio estéril.

E cinco anos despois púxoo ledo
o nacemento do seu primoxénito.

Este entregou o seu corpo e a súa
fermosa existencia á terra logo de
alcanzada a metade da idade de seu pai.

Pola súa parte Diofanto descendeu á
sepultura con profunda pena
despois de sobrevivirlle catro anos.

Dime, camiñante, cantos anos viviu
Diofanto.



Comprensión do enunciado

Neste caso a identificación da incógnita é doada:
trátase da idade á que finou Diofanto. Esta idade
podémola expresar como suma de tódalas etapas da súa
vida, expresadas en función da súa duración total.

Elección da incógnita

Logo de identificala, representamos a incógnita por
calquera letra. Neste exemplo utilizaremos a letra x.

Formulación da ecuación

Para escribir a ecuación que nos ha de permitir resolver o
problema, deberemos expresar tódolos enunciados parciais
do mesmo en función da incógnita x, ou directamente en
forma numérica se é posible. Observa no recadro situado á
dereita do enunciado a traducción de cada un dos
enunciados do problema á linguaxe alxebraica. A condición
que deben cumprir é que a idade x, debe ser igual á suma
de tódalas etapas da vida indicadas no problema.

Polo tanto, a ecuación resultante é a seguinte:

x x x xx = — + — + — + 5 + — + 4 
6 12 7 2

Resolución da ecuación

Para resolvela, o primeiro paso consiste en suprimir as
parénteses que, neste caso, non existen. Seguidamente
procederemos a eliminar os denominadores para o que
multiplicaremos tódolos termos da ecuación polo mínimo
común múltiplo dos denominadores: 

m.c.m. {2, 6, 7, 12} = 84

84 x 84 x 84 x 84 x84 x = —— + —— + —— + 84⋅5 + —— + 84⋅4
6        12 7                   2

Efectuando a división dos termos de cada fracción,
obtemos:

84 x = 14 x + 7 x + 12 x + 420 + 42 x + 336

Observa que os coeficientes de cada termo fraccionario
tamén os poderiamos determinar dividindo o m.c.m. entre
o denominador e multiplicando o resultado polo respectivo
numerador.

Seguidamente transpoñemos termos para agrupar os
termos en x no primeiro membro e os termos
independentes no segundo, cambiando de signo os
termos que cambian de membro e mantendo o signo dos
termos restantes:

84 x – 14 x – 7 x – 12 x – 42 x = 420 + 336

Reducimos os termos semellantes efectuando a suma
enteira en ambos membros:

9 x = 756

Xa podemos despexar a incógnita x:

x = 756 / 9

x = 84

Como x é a incógnita do problema, ó resolver a
ecuación xa obtivemos directamente a resposta. En
consecuencia podemos afirmar Diofanto finou ós 84 anos.

Comprobación do resultado

Comprobemos que se verifican os datos do problema:

Duración de cada etapa 

– A infancia representa a sexta parte da súa vida: 84 : 6 = 14 anos
– Logo dunha duodécima parte da súa vida a súa

cara cubriuse de barba: 84 : 12 = 7 anos
– O matrimonio ocupaou a sétima parte da súa

existencia: 84 : 7 = 12 anos
– Cinco anos despois naceu o seu primoxénito: 5 anos
– Este finou logo á metade da idade de seu pai: 84 : 2 = 42 anos
– Diofanto finou despois de sobrevivirlle catro anos: 4 anos

A suma da duración de tódalas etapas debe ser a
idade total: 84 anos



Polo tanto, comprobamos que o problema está ben resolto
xa que a idade obtida verifica as condicións do enunciado.

Vexamos outros exemplos de problemas que se poden
resolver facendo uso das ecuacións de primeiro grao.

Problema 1

Nun taller de confección catro modistas confeccionan
semanalmente 98 traxes. Alba confecciona 7 traxes máis
que Tareixa; ésta 8 traxes máis que Luísa e ésta 5 traxes
máis que Felisa. Calcula os traxes que confecciona
semanalmente cada unha.

– Lectura do enunciado:

Decatámonos de que o número total de traxes que
confeccionan á semana é igual á suma dos que
confecciona por separado cada modista. Ademais,
sabendo os que confecciona Felisa é posible determinar
os que confecciona cada unha das outras modistas.

– Elección da incógnita:

Designamos coa letra x o número de traxes confec-
cionados á semana por Felisa:

x = Nº de traxes confeccionados por Felisa á semana.

– Formulación do problema:

Datos:

Luísa confecciona 5 traxes máis que Felisa:

x + 5

Tareixa confecciona 8 traxes máis que Luísa:

x + 5 + 8 = x + 13

Alba confeciona 7 traxes máis que Tareixa:

x + 13 + 7 = x + 20

Condición:

A suma dos traxes confeccionados entre as catro
modistas é 98. Polo tanto, a ecuación resultante será:

x + 20 + x + 13 + x + 5 + x = 98

– Resolución da ecuación:

Agrupando os termos semellantes en cada membro
obtemos:

x + x + x + x = 98 – 20 – 13 – 5

Reducindo termos semellantes:

4 x = 60

Polo tanto:

x = 60 / 4

x = 15

Sabendo que x = 15 é doado determinar o número de
traxes confeccionados por cada modista:

Felisa: x 15 traxes

Luísa: x + 5 = 15 + 5 = 20 traxes

Tareixa x + 13 = 15 + 13 = 28 traxes

Alba: x + 20 = 15 + 20 = 35 traxes

– Comprobación do resultado:

A suma dos traxes confeccionados polas catro
modistas debe coincidir coa producción semanal
total, é dicir, 98 traxes:

15 + 20 + 28 + 35 = 98 traxes

En consecuencia, o problema está ben resolto.

36. Expresa na linguaxe alxebraica as seguintes expresións:

a) Un número x diferénciase doutro número y en 5 unidades.
b) A idade a dun fillo é igual á terceira parte da idade b do pai menos 2 anos.

c) O valor de z quilos de peras a 120 ptas./kg.
d) O tempo empregado en percorrer e quilómetros a unha velocidade constante de 60

km/h.

37. Un metro de tea microfibra de poliéster custa 2,8 euros máis que un metro de
microfibra de poliéster e viscosa. Sabendo que 7 m da primeira e 13 m da segunda
custan en total 134 euros, calcula o prezo do metro de cada clase de tea.

38. Nunha caixa hai 20 moedas, unhas de 100 ptas. e outras de 25 ptas. ¿Cantas
moedas hai de cada clase se en total suman 575 ptas.?



Problema 2

¿Canto mide un rolo de tecido sabendo que os 5/6 do
mesmo se empregan para a confección de camisas, a
novena parte para panos e o resto, é dicir 20 m, se
desperdician no proceso?

– Lectura do enunciado:

Decatámonos de que, coñecida a lonxitude total do
rolo de tecido, tódalas cantidades indicadas no
enunciado se poden deducir a partir da mesma. 

– Elección da incógnita:

Designamos coa letra y a lonxitude total do rolo de
tecido.

y = lonxitude do rolo de tecido.

– Formulación do problema:

Datos:

Os 5/6 do rolo adícanse á confección de camisas:

5            5 y— de y = —–
6 6

A novena parte emprégase na confección de panos:

1 y— de y = —
9             9

Sobran 20 m de tecido que se desperdician.

Condición:

A lonxitude total do rolo será igual á suma das
lonxitudes dedicadas á confección de camisas, de
panos e desperdicios:

5 y y
x = —– + —

6 9

– Resolución da ecuación:

Eliminamos denominadores multiplicando tódolos
termos polo mínimo común múltiplo dos denomina-
dores:

m.c.m. {6, 9} = 18

5 y y18 y = 18 ( —– + —)
6 9

18⋅5 y 18 y18 y = ——–  + —— + 18⋅20
6 9

90 y 18 y18 y = ——  + —— + 360
6          9

Efectuando as divisións en cada fracción
desaparecen os denominadores:

18 y = 15 y + 2 y + 360

Traspoñendo os termos en y ó primeiro membro:

18 y – 15 y – 2 y = 360

Reducindo termos semellantes obtemos:

y = 360

Polo tanto a lonxitude do rolo é de 360 m.

– Comprobación do resultado:

A suma das partes do rolo dedicadas á confección de
camisas e panos, xunto cos 20 m desperdiciados,
debe ser igual á lonxitude total do rolo, 360 m.

Os 5/6 do rolo empréganse na confección de
camisas:

5 5 ⋅ 360
— de 360 = ——— = 300 m
6                   6

A novena parte empréganse na confección de
panos:

1 360— de 360 = —— = 40 m
9                  9

Desperdícianse 20 m.
En total: 300 m + 40 m + 20 m = 360 m. 

Polo tanto comprobamos que o problema foi resolto
correctamente.

Problema 3

A distancia entre unha empresa de confección e unha
tenda é de 600 km. Ás 8:00 h parte da fábrica un camión
en dirección á tenda a unha velocidade constante de 90
km/h. 2 horas máis tarde sae outro vehículo da tenda cara
á fábrica a unha velocidade constante de 120 km/h. ¿A
que hora se encontrarán?

– Lectura do enunciado:

Da lectura do enunciado dedúcese que o tempo de
viaxe empregado polo segundo vehículo é de 2 horas
menos có camión, xa que sae 2 horas máis tarde e
ambos vehículos se encontran ó mesmo tempo.

Ambos vehículos viaxan a velocidade constante polo
que, coñecendo os tempos que empregan na viaxe
ata que ambos se encontran, pódese calcular o
espacio percorrido por cada un utilizando a fórmula
do movemento uniforme:

espacio = velocidade ⋅ tempo

39. Tralo primeiro ano de actividade unha empresa decide repartir 30 300 euros de
beneficios entre os seus catro socios accionistas. Calcula o que lle corresponde a
cada socio sabendo que o segundo socio posúe a metade de accións có primeiro, o
terceiro a terceira parte de accións có segundo e o cuarto a décima parte có terceiro.

40. A plantilla dunha empresa, entre homes e mulleres, é de 300 traballadores. Sabendo
que a un curso de especialización de 155 prazas asistiron o 40 % dos homes e o 60
% das mulleres da plantilla, calcula o número de homes e de mulleres que traballan
nesa empresa.



– Elección da incógnita:

Designamos coa letra t o tempo que tarda o camión
en cruzarse co outro vehículo:

t = tempo empregado polo camión ata cruzarse co
outro vehículo. 

Como o outro vehículo sae da tenda 2 h máis tarde, o
tempo que tardará en cruzarse co camión será: t – 2.

– Formulación do problema:

Datos:

Tendo en conta a fórmula do movemento uniforme,
podemos expresar así o espacio percorrido polo
camión a unha velocidade constante de 90 km/h:

espacio = velocidade ⋅ tempo = 90 ⋅ t = 90 t

De igual modo, o espacio percorrido polo segundo
vehículo a unha velocidade constante de 120 km/h
será:

espacio = velocidade ⋅ tempo = 120 ⋅ (t – 2) =
120 t – 240

Condición:

A suma dos espacios percorridos por ambos
vehículos debe ser igual á distancia que separa a
tenda da fábrica, é dicir, 600 km:

90 t + 120 t – 240 = 600

– Resolución da ecuación:

A resolución desta ecuación é inmediata:

90 t + 120 t = 600 + 240

210 t = 840

t = 840 / 210

t = 4

Polo tanto o camión tarda 4 h en cruzarse co outro
vehículo; é dicir, encóntranse ás 12:00 h.

O segundo vehículo tarda (t – 2) horas en cruzarse, é
dicir: t – 2 = 4 – 2 = 2 h.

– Comprobación do resultado:

A suma dos espacios percorridos por ambos
vehículos debe ser igual á lonxitude total do traxecto,
é dicir, 600 km.

Espacio percorrido polo camión a unha velocidade de
90 km/h durante 4 h:

Espacio = velocidade ⋅ tempo = 90 km/h ⋅ 4 h = 360 km.

Espacio percorrido polo segundo vehículo a unha
velocidade de 120 km/h durante 2 h:

Espacio = velocidade ⋅ tempo = 120 km/h ⋅ 2 h = 240 km.

En total entre ambos vehículos percorren: 360 km +
240 km = 600 km.

En consecuencia, o problema está ben resolto.

Problema 4

Un operario tarda 3 días en realizar un traballo e otro
operario realiza o mesmo traballo en 6 días. Se ambos
traballasen xuntos, ¿cantos días tardarían se realizar o
traballo?

– Lectura do enunciado:

Este tipo de problemas inducen a erro con frecuencia.
Para resolvelos é preciso considerar o traballo que
realiza cada operario por separado nun determinado
período de tempo, neste caso, un día. 

41. Noutra ocasión, ás 8:00 h saen no mesmo sentido un camión da fábrica a 100 km/h
de velocidade e un automóbil dun punto de venda sito 120 km máis adiante a unha
velocidade de 80 km/h, en dirección a unha segunda tenda. ¿A que hora alcanzará
o camión ó segundo automóbil e que distancia levará percorrido cada un?

42. Un motociclista parte dun punto a unha velocidade de 54 km/h. 3 h máis tarde sae
outro motociclista na mesma dirección a 72 km/h de velocidade con intención de
alcanzalo. ¿Canto tardará en alcanzalo e a que distancia do punto de partida se
encontrarán nese momento?



– Elección da incógnita:

Sexa t o número de días que tardan en realizar o
traballo entre ambos operarios:

t = tempo que empregan en realizar o traballo
conxuntamente.

– Formulación do problema:

Datos:

O primeiro operario tarda 3 días en realizar o traballo.
Polo tanto durante un día realizará 1/3 do traballo. 

De igual modo, o segundo operario tarda 6 días e
realizar o traballo polo que durante un día realizará
1/6 do traballo 

Se traballando conxuntamente tardan t días en
rematar o traballo, durante un día realizarán 1/t do
traballo.

Condición:

A suma do traballo realizado durante un día por
ambos operarios traballando por separado será igual
ó traballo realizado conxuntamente: 

1 1     1—  + — = —
3      6 t

– Resolución da ecuación:

Sumamos as fraccións do primeiro membro
reducindo a común denominador:

m.c.m. {3, 6} = 6

2⋅1 1 1—– + — = —
6      6 t

2      1 1—  + — = —
6      6 t

2 + 1 1——– = —
6 t

3     1— = —
6 t

Multiplicando en cruz eliminamos os denominadores
e despexamos a incógnita:

3 t = 6 ⋅ 1

3 t = 6

t = 6 / 3

t = 2

Polo tanto, traballando xuntos tardarán 2 días en
realizar o traballo. 

– Comprobación do resultado:

A suma do traballo realizado durante un día por cada
operario traballando por separado debe ser igual ó traballo
realizado conxuntamente.

O primeiro operario realiza durante un día 1/3 do
traballo e o segundo 1/6. Polo tanto, entre ambos realizan:

1      1 2⋅1      1      2 + 1     3     1
—  + — = —– + —– = ——– = — = —
3      6 6       6         6        6     2

Por outra parte, segundo o resultado obtido, entre
ambos tardan 2 días en realizar o traballo, polo que
durante un día realizarán a metade do mesmo, é dicir, 1/2.
En consecuencia, comprobamos que os resultados
coinciden.

43. Ánxela tarda 24 días en confeccionar unha colección e Marta realiza o mesmo
traballo en 40 días. ¿Cantos días tardarían en confeccionar a mesma colección
traballando conxuntamente?

44. Dúas billas vertendo auga conxuntamente enchen un depósito en 12 horas. Se unha
delas tarda en enchelo manando soa 36 horas, ¿canto tardará a outra billa en
enchelo nas mesmas condicións?

Outros tipos de problemas

45. Nun taller empréganse dúas clases de aceite para engraxar as máquinas, de 12
euros/litro e de 14 euros/litro. Calcula as cantidades que se deben tomar de cada
clase para obter 25 litros de mestura ó prezo de 12,80 euros/litro.

46. A planta das oficinas dunha empresa ten forma rectangular e mide 25 m de longo
por 10 m de ancho. Calcula os metros que se deben aumentar ó longo para
incrementar a superficie das oficinas ata un total de 400 m 2.

A INDUSTRIA

DA CONFECCIÓN
A fabricación de prendas de vestir, lencería, alfombras e outros complementos
para o fogar, constitúe o final dun longo proceso industrial que abarca desde
a producción de fíos e tecidos ata a confección das prendas elaboradas. O
denominado ciclo téxtil completo comprende a producción de fibras naturais e
artificiais, a industria téxtil propiamente dita, é dicir, a que realiza os procesos
de fiatura, teceduría e acabado e, finalmente, a industria da confección. 

Á parte das prendas de vestir e dos obxectos domésticos, as fibras téxtiles
empréganse tamén na fabricación de productos industriais tales como
asentos de automóbiles, filtros, bolsas, cintas transportadoras, etc. Aínda que
nos productos industriais se empregan toda clase de fibras, moitos fabrícanse
a base dunha combinación de fibras sintéticas e algodón. As fibras sintéticas
fan que o tecido sexa resistente ó mofo e que seque axiña, mentres que o
algodón, que ademais é máis barato, proporciona volume e estabilidade.

Aínda que a maior parte das pezas de vestir se basean en modelos que
permanecen durante moito tempo, os cambios da moda dunha temporada a
outra fan que as prendas experimenten pequenas modificacións na forma, a
cor, o tecido, etc., obrigando ós consumidores a adquirir novas prendas que
doutro xeito non comprarían. 

A moda convértese así no motor que impulsa a confección, facendo que esta
industria estea a acadar unha importancia cada vez maior no mundo actual.

UNIDADE DIDÁCTICA 3



125

ÍNDICE DE CONTIDOS
Páxina

1. As funcións do vestido . . . . . . . . . . . . . . . . . . . . . . . . . . . . . . . . . . . . . . . . . . . . 126
- Evolución do vestido . . . . . . . . . . . . . . . . . . . . . . . . . . . . . . . . . . . . . . . . . . . . . 126

2. Confección artesanal e confección industrial . . . . . . . . . . . . . . . . . . . . . . . . 128

3. A moda . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 130
- A moda internacional. . . . . . . . . . . . . . . . . . . . . . . . . . . . . . . . . . . . . . . . . . . . . 132

4. O deseño dunha colección . . . . . . . . . . . . . . . . . . . . . . . . . . . . . . . . . . . . . . . . 133

5. A confección industrial . . . . . . . . . . . . . . . . . . . . . . . . . . . . . . . . . . . . . . . . . . . . 136
- A definición do producto . . . . . . . . . . . . . . . . . . . . . . . . . . . . . . . . . . . . . . . . . . 136
- A planificación da producción . . . . . . . . . . . . . . . . . . . . . . . . . . . . . . . . . . . . . 137
- O proceso de fabricación . . . . . . . . . . . . . . . . . . . . . . . . . . . . . . . . . . . . . . . . . 140
- A comercialización . . . . . . . . . . . . . . . . . . . . . . . . . . . . . . . . . . . . . . . . . . . . . . . 144

6. As novas tecnoloxías na confección . . . . . . . . . . . . . . . . . . . . . . . . . . . . . . . . 145

7. Figuras semellantes . . . . . . . . . . . . . . . . . . . . . . . . . . . . . . . . . . . . . . . . . . . . . . 146
- Teorema de Tales . . . . . . . . . . . . . . . . . . . . . . . . . . . . . . . . . . . . . . . . . . . . . . . . 149
- Propiedades da semellanza . . . . . . . . . . . . . . . . . . . . . . . . . . . . . . . . . . . . . . . 152

8. Escalas . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 156

9. Descomposición dun triángulo rectángulo en triángulos semellantes. . . . 157
- Teorema do cateto . . . . . . . . . . . . . . . . . . . . . . . . . . . . . . . . . . . . . . . . . . . . . . . 158
- Teorema de Pitágoras . . . . . . . . . . . . . . . . . . . . . . . . . . . . . . . . . . . . . . . . . . . . 158
- Teorema da altura . . . . . . . . . . . . . . . . . . . . . . . . . . . . . . . . . . . . . . . . . . . . . . . . 159

10. Áreas de figuras poligonais . . . . . . . . . . . . . . . . . . . . . . . . . . . . . . . . . . . . . . . . 160

11. Áreas de figuras circulares . . . . . . . . . . . . . . . . . . . . . . . . . . . . . . . . . . . . . . . . 162

12. O método de proxectos . . . . . . . . . . . . . . . . . . . . . . . . . . . . . . . . . . . . . . . . . . . 165
- Fases do método de proxectos . . . . . . . . . . . . . . . . . . . . . . . . . . . . . . . . . . . . 165

13. Áreas de corpos xeométricos . . . . . . . . . . . . . . . . . . . . . . . . . . . . . . . . . . . . . . 170
- Prismas, pirámides e corpos redondos . . . . . . . . . . . . . . . . . . . . . . . . . . . . . 170

14. Volumes de corpos xeométricos . . . . . . . . . . . . . . . . . . . . . . . . . . . . . . . . . . . . 174
- Prismas, pirámides e corpos redondos . . . . . . . . . . . . . . . . . . . . . . . . . . . . . 174

15. Representación gráfica: o sistema diédrico. . . . . . . . . . . . . . . . . . . . . . . . . . . 175
- Obtención das vistas dun obxecto . . . . . . . . . . . . . . . . . . . . . . . . . . . . . . . . . 176
- Cortes e seccións . . . . . . . . . . . . . . . . . . . . . . . . . . . . . . . . . . . . . . . . . . . . . . . . 179
- Roscas . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 181

16. A acoutación . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 181
- Elementos empregados na acoutación . . . . . . . . . . . . . . . . . . . . . . . . . . . . . 182

17. O delineado . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 185
- Formatos de papel . . . . . . . . . . . . . . . . . . . . . . . . . . . . . . . . . . . . . . . . . . . . . . . 185
- Instrumentos de debuxo técnico . . . . . . . . . . . . . . . . . . . . . . . . . . . . . . . . . . . 186
- Liñas e rotulación . . . . . . . . . . . . . . . . . . . . . . . . . . . . . . . . . . . . . . . . . . . . . . . . 186
- Pregado de planos . . . . . . . . . . . . . . . . . . . . . . . . . . . . . . . . . . . . . . . . . . . . . . . 189



ÁMBITO TECNOLÓXICO - MATEMÁTICO

126

1. As funcións do vestido

A necesidade obriga en moitos casos á creación de
obxectos. Así, a diferencia dos animais que non precisan
vestirse, o ser humano debe cubrir o seu corpo para
protexelo das inclemencias meteorolóxicas e ambientais.

Aínda que o vestido xurdiu en principio para cubrir unha
necesidade de protección, foi evolucionando a través do
tempo ata se converter nun elemento ornamental coa
finalidade estética de destacar a beleza da persoa que o
leva e de facela máis atractiva cara ós demais.

A miúdo podemos observar que en determinados
traballos se emprega unha indumentaria determinada. Ás
veces débese a necesidades específicas derivadas das
tarefas propias da profesión, como astronautas,
bombeiros, enfermeiras, etc. Outras veces débese á
necesidade de salientar a función social que representan
as persoas que os levan, como policías, relixiosos,
militares, etc.

Tamén é frecuente que determinados grupos sociais
manifesten o seu estilo de vida na forma de vertirse, como
no caso dos roqueiros, hippies, cabezas rapadas, etc.

Evolución do vestido

Aínda que inicialmente se empregaron peles de animais
para protexer o corpo, co transcorrer do tempo e o
desenvolvemento de novas técnicas e materiais foron
aparecendo os vestidos. A técnica de preparación das
peles, unha especie de curtido primitivo, contribuíu a
mellorar a vestimenta dos primeiros seres humanos. 

1. Cita 10 nomes de profesións, actividades ou situacións que precisen a utilización de
uniforme de traballo ou indumentaria especial.

2. Sinala cun X a función ou funcións do vestido ou da indumentaria propios das
seguintes persoas e oficios.

A invención da agulla de coser, feita con ósos ou
espiñas de distintos animais e a utilización de “fíos” de crin
ou filamentos de pel axudou a mellorar a ensamblaxe das
distintas pezas que compoñían o vestido.

A aparición doutras materias primas como o liño, a seda
ou a la, permitiron variar de forma substancial a forma de
vestirse en épocas históricas posteriores. Fai máis de 9 000
anos xa se obtiñan fíos por medio de rocas e hai uns 7 000
anos empregáronse os primeiros teares sinxelos.

Desde a antigüidade ata a Idade Media a vestimenta
experimentou poucas variacións, utilizándose fibras
naturais na elaboración dos tecidos e predominando o
sentido funcional do vestido.

A partir da Idade Moderna xa é posible apreciar a
función estética na indumentaria. As roupas amplas e os
pregues deixaron paso a roupas máis curtas e axustadas
ó corpo. Coa axuda de ferramentas e útiles máis
sofisticados elaboráronse tecidos máis traballados, así
como valiosos complementos ornamentais a base de
metais, marfil e pedras preciosas.

Mais non foi ata o século XVIII, coa Revolución Industrial,
cando a confección experimentou un avance espectacular.
Os teares, ata daquela accionados manualmente, foron
reemprazados por teares movidos por medio de máquinas de
vapor, o que permitiu a fabricación industrial de fíos e tecidos.

Protección
ou funcional Estética Función social Forma de vida

Sacerdote:

Punkie:

Bombeiro

Traxe de noiva

Deportista

Presentador de TV

Retrato de Alejandro Farnesio,
aristócrata e militar do s. XVI.

Actualmente a producción está totalmente automatizada.
A aparición do tear sen lanzadeira, o descubrimento de
novos materiais artificiais, o emprego de ordenadores e
robots para o control de tódalas fases da producción e a
realización das tarefas máis repetitivas, fixeron posible a
fabricación de todo tipo de teas coa conseguinte reducción
de tempo e de custo.

Así, as actuais prendas de vestir combinan
funcionalidade e estética, experimentando grandes
cambios en curtos períodos de tempo debido á moda. 

2. Confección artesanal e industrial

A fabricación de teas, tecidos e panos cos que se
confeccionan vestidos, lencería, roupa do fogar, alfombras
e, en xeral, variados complementos para o fogar
configuran a denominada industria téxtil. O ciclo téxtil
completo comprende a producción de fibras naturais e
artificiais, a industria téxtil propiamente dita, que realiza os
procesos de fiatura, teceduría e acabado e, finalmente, a
industria da confección. 

O conxunto de procesos que se levan a cabo coas teas
para elaborar as prendas de vestir e outros complementos
téxtiles, recibe o nome de confección. Estes procesos
poden ser artesanais ou industriais.

Nos procesos de confección artesanal as prendas
son confeccionadas por xastres ou modistos/as e o seu
destinatario é unha persoa determinada.

3. Cita o nome de inventos e descubrimentos que supuxeron avances tecnolóxicos
importantes na producción de fíos e de tecidos.

4. Observa a ilustración do nobre renacentista e compara as súas vestimentas cunha persoa
actual desde os puntos de vista funcional ou práctico, estético e de posición social. 

5. Elabora unha relación de complementos actuais da vestimenta de home e da
vestimenta de muller.

Os patróns para a confección da prenda obtéñense
directamente a partir das medidas tomadas da persoa á
que vai destinada a peza. Son prendas únicas, elaboradas
a man ou coa axuda de pequenas máquinas domésticas. 

Na confección artesanal empréganse maquinaria,
ferramentas e útiles sinxelos. Os principais son os
seguintes:

- Maquinaria: máquina de coser e plancha doméstica.

- Ferramentas: agullas, alfinetes e tesoiras.

- Útiles: cinta métrica, regra, dedal, papel, xiz de cores,
etc.

Con este sistema de confección as prendas adoitan ter
un prezo sensiblemente alto, aínda que limitado en parte
pola ausencia de gastos de promoción e comercialización.

Nos procesos de confección industrial as prendas
elabóranse en talleres de confección. O  destinatario non
é unha persoa determinada, polo que as medidas das
pezas determínanse por medio de patróns obtidos a partir
de modelos orixinais, de medidas convencionais
establecidas por tallas, e que son iguais en tódalas
industrias da confección.

A confección das prendas realízase en serie en grandes
talleres partindo dos patróns de cada modelo e talla de
prenda de vestir. 

Ademais da ferramenta e útiles utilizados na confección
artesanal, emprégase maquinaria específica máis robusta
que permite realizar a gran velocidade cada unha das
operacións de confección: cortadora, remalladora,
máquina de coser botóns, planchadora, dobradora de
prendas, etc.

O prezo das prendas obtidas é máis baixo que no
sistema de fabricación artesanal.

3. A moda

Aínda que as prendas de vestir manteñen as súas
características básicas durante moito tempo, a maior parte
delas van experimentando pequenas modificacións da súa
forma, dos tecidos, da cor e outros detalles, a fin de
adaptar as prendas ós gustos da época.

A moda é o conxunto de usos e costumes que, xunto
coa forma de vestir, están vixentes nunha determinada
sociedade durante un certo período de tempo. A moda ten
unha duración limitada e reflicte os cambios na evolución
cultural, económica e social dunha sociedade. No estudio
da moda que estamos a realizar referirémonos
exclusivamente á forma de vestirse.

6. Cubre unha ficha coma esta comparando as características principais dos sistemas
de confección artesanal e industrial.

Características

Confección artesanal Confección industrial

Destinatario da prenda

Obtención do patrón

Sistema de confección

Maquinaria

Prezo das prendas

7. Indica qué tipo de proceso, artesanal ou industrial, resulta máis vantaxoso en cada
un dos seguintes aspectos:

- Prezo das pezas.
- Adaptación ós gustos persoais.
- Deseño persoal.
- Dispoñibilidade inmediata das prendas.

A moda abarca tanto a alta costura, roupa confec-
cionada por deseñadores e modistos/as individuais para
unha pequena clientela cun elevado poder adquisitivo,
como as prendas de vestir fabricadas en serie e listas
para usar, as chamadas prêt à porter ou ready to wear,
que se venden en tendas e grandes almacéns.

A industria da moda posúe unha característica
esencialmente distinta a calquera outra e é o seu carácter
cíclico. O feito de que en prazos fixos, normalmente cada
seis meses, as empresas estean obrigadas a producir
todo o que se lles demande, obriga á industria a ir contra
reloxo e iniciar cada temporada un novo proceso
productivo.

Xeograficamente, as sociedades preocupadas pola
moda esténdense principalmente por diferentes rexións
dos países desenvolvidos, nos que as industrias da
confección producen vestimenta e moda cos máis
avanzados sistemas e medios técnicos. Pero tamén os
países en vías de desenvolvemento se ven afectados por
este fenómeno xa que en moitos deles existen grandes
industrias fabricantes de confección que traballan con
custos baixos en man de obra e que son subcontratados
por empresas de países máis desenvolvidos. Prodúcese,
polo tanto, confección de moda con tecnoloxía avanzada,
man de obra e materias primas a baixo custo, destinada ó
mercado mundial, achegando así os intereses dos países
ricos e dos países pobres.

8. Elabora unha relación dos tipos de modificacións que pode experimentar unha prenda
de vestir.

9. Lembra o que sabes e indica os cambios principais que sufriron as seguintes prendas
de vestir ó longo deste século:

Pantalón:

Saia:

A moda internacional 

A moda pasou de ser un fenómeno nacional a se
converter nun fenómeno internacional. Así, a producción
da industria téxtil, o deseño, a confección e a promoción
das prendas de vestir realízanse cada vez en maior
medida con destino a un mercado de ámbito mundial. 

Na industria da moda o deseño e a promoción ocupan
un lugar cada vez máis destacado. Os centros
deseñadores de moda máis importantes internacional-
mente son París, Londres, Milán, Nova York, Hong Kong,
Toquio e Düsseldorf. Cada un deles é recoñocido pola súa
contribución particular ó mundo da moda. 

Xeralmente os grandes deseñadores crean estilos de
moda moi sofisticados marcando a orientación da moda
para anos sucesivos, dirixida a un público que se pode
permitir pagar prezos elevados por roupa de deseño. Sen
embargo a tendencia actual máis estendida é a de
comercializar unha gama de productos baseada en
deseños custosos, pero a un prezo asequible e dirixida a
un público fundamentalmente xuvenil. 

Outra tendencia actual é a de utilizar o nome de marcas
e deseñadores famosos para comercializar outros
productos e complementos para muller e para home, que
nada teñen que ver coa confección, como perfumes,
panos, bolsos, maletas, colonias, etc.

10. Escribe a túa opinión sobre a tendencia ó uso de prendas de vestir de marca,
indicando se este comportamento responde ás necesidades da vestimenta, a
condicionamentos sociais ou ó impulso da moda.

Pasarela 2000.
Autor: Fernando Camino.

A utilización dunha marca
comercial de sona é unha garantía

de éxito no mundo da moda.

4. O deseño dunha colección

Unha colección é un conxunto de prendas destinadas
a unha temporada, cunhas características propias fixadas
dentro duns parámetros de moda elixidos previamente e
que posúe unha coherencia interna de función e estilo.

Aínda que se trata dunha tarefa creativa, o deseño está
suxeito ás leis do mercado, polo que é preciso ter en conta
os custos de producción e de distribución. En conse-
cuencia, ademais de sensibilidade artística, o deseñador
debe posuír a capacidade de crear un producto que poida
ser vendido.

As principais características da moda que condicionan
o traballo do deseñador son as seguintes:

a) O destinatario das prendas é a poboación susceptible de
ser vestida ou algún sector da mesma. Isto esixe o
estudio dos intervalos de idades e sexo ó que vai dirixida,
a clase socioeconómica, o prezo do producto, etc.

b) A duración das prendas de vestir non é infinita, senón
que se limita a un certo período de tempo.

c) O deseñador ten un calendario de traballo fixo xa que
cada temporada debe crear unha nova colección. Polo
tanto debe ser quen de deseñar polo menos dúas
coleccións ó ano: primavera-verán e outono-inverno.

d) O traballo do deseñador está condicionado pola imaxe
de marca xa que o seu labor de creación deberá ir
acorde coa liña da marca ou firma comercial para a que
traballa.

O traballo do deseñador non se realiza de forma illada
senón que debe estar atento a tódalas fontes de
información que lle poidan ser de utilidade: desfiles de
moda, feiras, publicacións, etc. Tamén deberá ter en conta
a evolución da moda nas temporadas anteriores,
embelecendo e harmonizando as tendencias de maior
aceptación na actualidade. As grandes tendencias da
mesma publícanse nos chamados libros de tendencias
que conteñen información sobre tecidos, estampados,
cores, longos de saia, tipos de prendas, axustes,
complementos, etc., que rexistran unha maior demanda.

Deberá valerse, así mesmo, da súa propia intuición e da
capacidade para percibir o que o público demanda a fin de
captar a posible saturación do mercado e a necesidade de
introducir prendas novedosas.

No proceso de creación dunha colección o deseñador
debe seguir estes pasos:

a) Nomear a colección. É preciso especificar tanto a
temporada como o nome da industria ou do deseñador.
Por exemplo: Vicente Romeo, Outono-Inverno 2000.

b) Seleccionar os tecidos. Deberá ter en conta tanto a
tendencia das temporadas anteriores como as posibles
novedades a introducir, así como que os tecidos
seleccionados sexan compatibles entre si.

c) Definir o conxunto das prendas. Consiste en elixir os
modelos a confeccionar cos tecidos seleccionados:
traxes, blusas, abrigos, camisas, etc., incluíndo prendas
de día, de noite e de cerimonia. Deberase ter en conta
a posibilidade de combinar as prendas. 

d) Deseñar a colección. É a parte máis creativa do traballo
do deseñador. Este realiza unha primeira expresión
gráfica das prendas por medio de figurinos que
representan a idea que ten o deseñador dunha prenda
en canto a formas, caídas, cores e outros aspectos
como lixeireza, xuventude, etc.

Creará así mesmo unha ficha técnica de cada prenda
coa a información necesaria para a súa confección e
que incluirá debuxos, anotacións e medidas relativas a
vistas, costuras, medidas de solapas e puños, posición
de petos e adornos, sistemas de abrochado, etc.

Deberá achegar tamén unha mostra dos tecidos, forros,
entreforros e complementos.

e) Confeccionar os prototipos e os patróns. Consiste en
elaborar unha prenda estándar e os patróns dun talle
determinado, normalmente o talle 40, para podelos
probar e efectuar as modificacións necesarias ata que
as prendas queden a gusto do deseñador.

f) Confeccionar o mostrario. Unha vez elaboradas as
prendas estándar, é mester confeccionar o mostrario
completo da colección elixindo os modelos definitivos
en colaboración coa sección de producción. Este
mostrario será o que se presente ós diferentes clientes
e servirá para promocionar e vender a colección.

11. Observa detidamente como esá confeccionada unha camisa clásica de cabaleiro e
analiza os elementos dos que está composta. 

a) Debuxa as vistas da camisa, dianteira e de costas.

b) Descose as pezas e debuxa o patrón de cada unha. 

c) Elabora a relación dos materiais e os complementos necesarios para a súa
confección.

12. Segue os pasos indicados e deseña unha camiseta para ti. Ten en conta que deberás
incluír:

- O debuxo do figurino e das súas vistas dianteira e de costas.

- A ficha técnica coas medidas de posibles dobradiños, cortes, colo, etc.; sistema de
abrochado; posición e dimensión de bordados ou estampados; definición dos
materiais básicos e complementarios e, a ser posible, mostra dos mesmos.

5. A confección industrial 

As prendas de vestir son productos de moda creados
por un deseñador que debe dispoñer dun método para
levar a cabo o seu proxecto. Como en calquera outra
industria, a fabricación dunha peza de roupa segue un
proceso con varias etapas, conforme a un proxecto de
confección que inclúe a definición do producto, a
planificación da producción, a fabricación e a comercia-
lización.

A definición do producto

A definición do producto consiste en determinar a
necesidade que se quere atender coa fabricación do
producto e a forma na que o leva a cabo.

Dous elementos fundamentais para a definición do
producto son a forma e a función para a que son
deseñados. As prendas de vestir e os complementos
deben cumprir a función para a que son creados, pero
tamén é importante a forma, xa que as prendas deben
estar ben construídas e deseñadas segundo o talle, a
mobilidade requerida e as características estéticas
esixidas polo usuario. O traballo do deseñador debe
combinar adecuadamente ambos elementos ó deseñar as
prendas.

Existen ademais outros elementos importantes para a
definición do producto, como son os seguintes:

a) A identificación dos aspectos físicos e psicolóxicos:
Convén ter en conta aspectos técnicos xa resoltos que
poidan contribuír a mellorar a confección con solucións
máis económicas e duradeiras. Acerca dos aspectos
psíquicos, non se debe esquecer a carga cultural que
leva a moda en si mesma e as inquedanzas dos
posibles compradores actuais.

b) A existencia de posibles limitacións: Poden ser de
diversos tipos: dificultades na subministración dos
materiais, prazos de execución, dispoñibilidade econó-
mica, de materiais, de man de obra, etc.

c) A dispoñibilidade tecnolóxica: Débese poder utilizar
todo aquelo co que se conta ou adaptalo efectuando un
investimento mínimo, de xeito que se poida obter o
mellor resultado co mínimo custo.

A definición das prendas non remata ata que se realiza
o deseño da colección tendo en conta tódolos factores
citados. Nesta fase realízase a síntese de tódalas
compoñentes do proxecto é xoga un papel moi importante
a creatividade do deseñador.

A planificación da producción

Logo de realizado o deseño, cómpre planificar todo o
proceso de confección da prenda, prevendo os recursos
materiais, humanos e técnicos que se van necesitar. Así, será
preciso organizar as labores de subministración de materias
primas, a disposición de máquinas, ferramentas e útiles, os
recursos humanos que serán necesarios, a organización
racional dos traballos no interior da fábrica, a almacenaxe dos
productos elaborados e a distribución dos mesmos.

Recursos materiais

Os materiais básicos son os fíos e os tecidos. Pero
tamén son importantes os sistemas de abrochado: botóns,
cremalleiras, broches, etc.; os materiais auxiliares: forros,
entreforros, cintas, cordóns, etc.; e as prendas comple-
mentarias: cintos, colares, panos, etc.

É fundamental dispoñer das materias primas e
subministracións previamente ó inicio do proceso de
fabricación, polo que cómpre determinar a cantidade e o
prazo de entrega de cada unha co fin de garantir a
fabricación de tódalas prendas e que non se interrompa o
proceso de producción.

13. Indica se nas seguintes prendas de roupa prevalece a forma ou a función para a que
foron deseñadas:

traxe de augas - pantalón texano - traxe de noiva - funda de traballo - traxe de
cabaleiro

Tamén é preciso realizar un rigoroso exame da calidade
dos materiais no momento da recepción por se é
necesario substituír algún lote defectuoso.

Débense almacenar na secuencia adecuada de xeito
que resulten accesibles e doados de manipular no
momento preciso.

Recursos técnicos: ferramentas e máquinas

Nos procesos de confección industrial empréganse as
mesmas ferramentas e útiles que nos procesos
artesanais, pero utilízase ademais maquinaria especia-
lizada para cada operación. As principais máquinas
empregadas son as seguintes:

- Mesa de tendido e corte. Coa axuda da máquina de
tendido, esténdense varias teas sobre unha longa
mesa para colocar por riba delas os patróns das
distintas pezas das prendas.

- Cortadora. Serve para cortar as pezas segundo os
patróns debuxados sobre a tea. Pode cortar un gran
número de teas ó mesmo tempo.

- Termofixadora. Utilízase para pegar os entreforros nas
pezas que o precisen co fin de lles proporcionar unha
maior rixidez. Por exemplo, colos, cintos, solapas, etc.

- Máquina de ganduxar ou remalladora. Serve para
rematar os bordos das pezas evitando que se desfíen.

- Máquina de coser. Utilízase para efectuar os cosidos
necesarios a fin de unir as diferentes pezas que
compoñen cada prenda.

- Máquina de coser botóns, máquina de ollais e outras
para a realización de tarefas auxiliares ou específicas.

- Planchadoras. Poden servir para planchar as pezas
antes de coselas ou para planchar a prenda logo de
rematado o proceso de confección.

Tamén é preciso organizar a secuencia das operacións
para axustar ó máximo posible os tempos de traballo de
cada unha e, consecuentemente, os custos das prendas.

Recursos humanos

A confección é unha actividade tipicamente
manufactureira, na que a man de obra xoga un papel
esencial. En calquera tipo de prenda o valor engadido en
concepto de man de obra é moi elevado comparado con
outros tipos de producción máis tecnificada. 

Os traballos que esixen unha maior especialización son os
de deseño, patronaxe, corte, costura e planchado, polo que
os traballadores destas especialidades deben ser asignados
ós seus respectivos postos de traballo con tarefas e
responsabilidades apropiadas ó seu nivel de coñecementos.

A correcta planificación na asignación dos recursos
humanos na empresa é moi importante porque o traballo
manual pode chegar a representar entre o 30 % e o 40%
do tempo de fabricación dunha prenda. 

Aínda que o emprego de máquinas especiais permite a
substitución de traballos tipicamente manuais, a mayoría
destas máquinas só serven para realizar unhas
operacións moi concretas. O investimento nestas
máquinas resulta menos rendible canto máis curtas sexan
as series de prendas a producir. Con todo, cada vez que
unha máquina-ferramenta é introducida nunha cadea de
producción, a calidade do producto increméntase e o
custo da man de obra redúcese de inmediato.

Taller de confección.

14.Clasifica os seguintes utensilios segundo se trate de máquinas, ferramentas ou útiles.

alfinetes – ferro de pasar – cinta métrica – dedal – termofixadora – xiz de xastre 
imperdibles – agullas – cortadora – papel – remalladora – tesoiras

15. Le o texto seguinte e contesta ás cuestións sobre o mesmo.

“Nos países en vías de desenvolvemento a man de obra que traballa na confección
está formada en máis dun 80% por mulleres e as súas idades comenzan nos 14-16
anos. Se a isto lle engadimos que o proceso total de producción dunha prenda é
susceptible de ser dividido nun gran número de fases intermedias, moi homoxéneas e
de curta duración, axiña se consegue unha mínima especialización do persoal nun
período tamén curto, porque o traballo en cada posto é moi repetitivo. Vale decir, por
tanto, que esa man de obra é doada de reclutar e adéstrase con rapidez.”

Traducido de: Perinat, L. La industria de la confección textil .
Valencia, 1999.

O proceso de fabricación

Esquematicamente os traballos necesarios para a
confección dunha prenda despois de deseñada son os
seguintes: obtención de patróns, trazado, cortado, cosido
e planchado.

Patroneado

A patroneado consiste en organizar a elaboración
dunha prenda de vestir separando en diferentes pezas as
distintas áreas do corpo humano que se pretende vestir,
de xeito que cada peza se adapte a esa zona e que a
unión adecuada de todas elas dea como resultado a
prenda deseñada.

Os patróns son os esbozos acoutados das diferentes
pezas que compoñen unha prenda, coas medidas
correspondentes para que poida ser cortada. Cada unha das
pezas debuxadas e cortadas sobre papel ou cartón recibe o
nome de patrón da peza e o conjunto de todas elas patrón
do modelo. Tanto cada peza como o conxunto ordenado de
todas elas pódese copiar en serie e reproducir a escala.

O patronista precisa encontrar no deseño da prenda
unha definición completa da mesma, as súas dimensións,
a situación  dos cortes tanto no dianteiro como nas costas,
o tipo de manga, o colo, os petos, etc., así como a
indicación das costuras, dobradiños, aplomos e reforzos.
Debe conter tódalas precisións técnicas, sen carencias ou
ambigüidades que poidan retrasar o traballo do patronista
ou dar lugar a consultas continuadas cos deseñadores.

a) ¿Por quen está constituída a man de obra da confección nos países en vías de
desenvolvemento?

b) ¿Que consecuencias se derivan desta situación sobre os salarios dos traballadores
e sobre os custos das prendas confeccionadas? 

Patróns dunha prenda.



UNIDADE 3

141

Una vez dada a aprobación dun modelo, decidirase a
producción dun determinado rango de talle do mesmo. O
procedemento de conseguir un rango de talle a partir do
patrón base do modelo recibe o nome de escalado. A
diferencia de estaturas dentro de cada talle é outra das
variables a considerar. Non modifica a escala dos talles
pero atende á necesidade de que a producción abarque
toda a poboación vestible. 

A táboa seguinte contempla os cinco talles estándar de
señora e cabaleiro, segundo a altura da persoa.

Trazado

Esta operación consiste no debuxo dos patróns sobre
as teas para efectuar o corte das pezas posteriormente. O
trazado realízase directamente colocando os patróns
sobre as teas para o marcar con "xiz de xastre" todo ou
seu contorno.

Deberase ter en conta que a maior parte das prendas
son simétricas polo que a súa parte esquerda e dereita
coinciden ó dobrala polo eixe central. Polo tanto bastará
debuxar só unha parte, podendo obter a outra por simetría
ó dobrala.

Con obxecto de minimizar o gasto en tecido, é
necesario distribuír adecuadamente os patróns sobre o
mesmo procurando o seu máximo aproveitamento. Se as
teas teñen debuxos procúrase que estes queden na
mesma posición nas diferentes pezas.

Talles
Señora

(cm)
Cabaleiro

(cm)

Extra curto 153 158

Curto 159 164

Medio ou normal 165 170

Largo 171 176

Extra largo 177 182

Mesa de escalado.

Mesa de tendido e
corte.

Cortado

Rematado o proceso de marcado córtanse as pezas
utilizando a cortadora eléctrica e as tesoiras, se o número
de pezas é pequeno. 

As pezas pódense cortar de varias formas: 

- Ó fío, é dicir, na dirección da urdime, coincidindo coa
lonxitude da tea.

- Ó contrafío, na dirección da trama, coincidindo coa
anchura da tea.

- Ó bies, cortando a tea en diagonal respecto da trama
e a urdime.

Antes de proceder o seu cosido, as pezas que precisen
ter máis rixidez, tales como colos, solapas, etc.,
refórzanse pegándolles entreforros especiais coa axuda
da máquina termofixadora.

Cosido

As pezas despois de cortadas suxeitanse con alfinetes
e únense logo cun ganduxo ou costura de puntos longos
que unen as pezas provisionalmente para poder probalas.
Esta operación realízase xeralmente de forma manual.
Para evitar que as pezas cortadas se desfíen remátanse
cosendo o seu bordo con puntadas longas. Esta operación
recibe o nome de sobrefiado ou festonado e efectúase a
máquina coa remalladora.

Cando a prenda está probada e foron rectificados os
posibles erros existentes realízase o cosido definitivo
chamado pespunte, que é un tipo de cosido que se realiza
pasando a agulla polo mesmo sitio que saiu a puntada
anterior. Esta operación realízase xeralmente coa máquina
de coser. Finalmente, outro tipo de cosido que se realiza
nunha prenda é o chamado cosido de dobradiños, que é o
que se realiza nos baixos das prendas para que os seus
bordos queden rectos e ben rematados.

Case tódalas prendas de vestir levan algún sistema de
abrochado. Existen múltiples sistemas de peche:

Corte a máquina.

Cosido.

Termofixadora para pegar os
entreforros.

Máquina remalladora.

cremalleiras, ollais e botóns, corchetes, cintas adhesivas,
etc., que se utilizan en función da estética, das
preferencias persoais ou por motivos prácticos. Nos
procesos industriais a colocación dos peches efectúase
con máquinas especiais.

Repasado

Finalmente, logo de que a prenda está rematada
cómpre darlle o apresto e o brillo necesario para o seu
acabado definitivo por medio do repasado. Mediante esta
operación elimínanse as enrugas da prenda, dáselle brillo
e márcanse determinadas líneas nalgunhas prendas. 

O repasado realízase varias veces. As teas repásanse
por primeira vez antes de cortalas. As prendas repásanse
de novo despois de coselas, especialmente nas costuras,
para estiralas e asentalas. Por último, repásanse outra vez
cando as prendas están definitivamente rematadas. 

As últimas operacións do proceso de fabricación
industrial consisten no dobrado, etiquetado e
empaquetado das prendas para a súa posterior
distribución.

16. Escribe as seguintes operacións na orde en que teñen lugar no proceso de
fabricación.

- Cosido de dobras.

- Pespunteado.

- Sobrefiado.

- Trazado de patróns.

- Ganduxado.

- Cortado.

17. Segue o proceso descrito para a confección industrial dunha prenda e confecciona
a camiseta que deseñaches anteriormente levando a cabo tódolos pasos indicados.

Colocación do sistema
de abrochado.

Repasado das prendas.

A comercialización

Con este nome denomínase o proceso mediante o que
al prendas son postas a disposición dos consumidores
para a súa venda e utilización.

Para que este proceso teña éxito é preciso ter en conta
varios factores. Os máis importantes son os seguintes:

- Presentación e prezo do producto. O envoltorio, a
marca, o prezo e a atención ó cliente son importantes
para que o producto sexa aceptado polos
consumidores.

- Publicidade. Cómpre dar a coñecer as cualidades do
producto e estimular a súa utilización por medio de
campañas publicitarias e de promoción.

- Distribución. É preciso facer chegar os productos
desde a fábrica ós puntos de venda por medio dunha
boa rede de distribución, rápida e que non encareza
excesivamente o custo dos productos.

18. Para a venda dun producto existen distintas posibilidades, segundo que a venda a
realice o propio fabricante, ou que o producto sexa distribuído previamente ós
distintos tipos de comercios. Tendo isto en conta, cita as diferentes modalidades de
venda de roupa e complementos que coñezas.

19. Indica en qué fase: definición, planificación, fabricación ou distribución, do proceso
de fabricación industrial se debe considerar cada unha destas operacións ou
decisións.

Fase

- Asignación de tarefas ás persoas ........................

- Decisión sobre materiais a empregar ........................

- Decisión sobre a forma de empaquetar a prenda ........................

- Segmento da poboación para o que se fabrica a prenda ........................

- Determinación do prezo ........................

- Repasado e etiquetado ........................

6. As novas tecnoloxías na confección

O deseño asistido por ordenador (CAD) proporciona un
medio rápido e seguro para a realización de prototipos,
debuxos de patróns, escalado por talles, planificación e
análise de custos. 

A fabricación asistida por ordenador controla os
programas e as técnicas de producción, o corte das prendas
e a distribución ás fábricas das pezas cortadas e das
prendas rematadas, para o seu empaquetado e transporte. 

Os sistemas informáticos administrativos aportan a
necesaria conexión entre pedidos, custos de producción,
contabilidade, venda, aspectos empresariais e planificación
financeira.

Aínda que a moda cambia coas temporadas, e hai unha
promoción de cores e estilos particulares para as coleccións
de outono-inverno e primavera-verán, a necesidade de
crear novos estilos que podan estar dispoñibles en tendas e
almacéns nun prazo mínimo provocou o desenvolvemento
da chamada resposta rápida ou pronto moda. Este sistema
permite que as fábricas podan cambiar a producción nun
tempo mínimo e proporcionarlles ós minoristas novos
deseños e cores se estes detectan que un determinado
estilo perde popularidade.

Coa implantación da tecnoloxía dixital, posiblemente
sexa nas seccións de deseño e patronaxe onde a técnica
avanzou máis axiña, xa que nelas o equipo productivo é
simple e versátil. Por exemplo, as mesmas máquinas que
se empregan para cortar camisas serven para cortar
chaquetas, gabardinas ou impermeables. A máquina de
coser pódese empregar para coser tecidos finos de seda
ou de algodón, pano e mesmo pel, con lixeiras variacións
nos seus órganos de arrastre e de puntada.

Esta universalidade da maquinaria empregada, xunto
co seu custo relativamente pequeno, fai que a industria
téxtil poida renovar facilmente o seu parque de maquinaria
segundo as esixencias de producción ou as variacións do
mercado. Debido ó seu pouco peso, volume e facilidade de
instalación, son doadas de desprazar e de substituír. 

7. Figuras semellantes

A ampliación ou reducción dun debuxo na fotocopiadora
reproduce a forma do mesmo modificando as súas
dimensións. As ampliacións e reduccións exprésanse
xeralmente en tanto por cento. Se éste é maior de 100
obterase unha ampliación e se é menor que 100 obterase
unha reducción.

As figuras ampliadas e reducidas serán semellantes á
orixinal.

Dúas figuras son semellantes se teñen a mesma
forma pero son de diferente tamaño.

Os ángulos e lados que ocupan a mesma posición
relativa nas figuras chámanse homólogos.

Desde o punto de vista xeométrico, as figuras
semellantes teñen os ángulos homólogos iguais e os lados
homólogos proporcionais.

Se dúas figuras son semellantes a razón ou cociente
entre lados homólogos é constante. O número razón que
expresa esta proporción recibe o nome de razón de
semellanza.

20. Le o texto que aparece seguidamente e escribe a túa opinión sobre a internaciona-
lización da industria da moda.

“As conexiones por módem entre ordenadores permiten que os deseños e as
especificacións para a confección dunha prenda se podan transmitir a todo o mundo,
facendo posible o desenvolvemento dunha industria da moda verdadeiramente
internacional. Estas conexións permiten, por exemplo, crear os deseños en Francia,
comprar o tecido na India, confeccionar as prendas na China e vendelas en Europa.”

Ángulos homólogos: A e A´, B e B´, C e C´, etc.

Lados homólogos: AB e A´B´, BC e B´C´, CD e C´F´, etc.

Neste caso trátase de dous hexágonos semellantes. A
súa razón de semellanza é:

Razón de semellanza r = 2,25 : 1,25 = 1,8

Con frecuencia a razón de semellanza indícase por
medio dun cociente. Neste caso diremos que están na
proporción 9 : 5, xa que:

A´B´ / AB =  B´C´/ BC = C´D´ / CD =........=  2’25 / 1’25 =
9 / 5 = 1,8

A razón de semellanza serve para comparar os
tamaños de dúas figuras semellantes. Así, que a razón de
semellanza sexa igual a 1,8 significa que a medida de
cada lado do hexágono da dereita é igual a 1,8 veces a
medida do seu homólogo da esquerda ou ben que cada
lado do hexágono da esquerda é 1 / 1’8 veces igual á
medida do seu correspondente lado homólogo da dereita.

En xeometría, as figuras que teñen a mesma forma
chámanse semellantes, neste caso as figuras A e B. Os
seus lados homólogos son proporcionais e os ángulos
homólogos son iguais. A figura C non é semellante nin á
figura A nin á figura B.

A proporcionalidade dos lados permite calcular a razón de
semellanza que, a súa vez, serve para comparar lonxitudes,
áreas e volumes das figuras que son semellantes.

A

B

C

Dous polígonos regulares de
igual número de lados, son
sempre semellantes.

Éstas tres imaxes representan
o mesmo, pero evidentemente
non son iguais, pois as súas
dimensións non son proporcio -
nais.

21. Repara no debuxo desta nave.

a) Se construímos outra nave de 12 m de ancho, 28 m de longo e do mesmo alto,
¿poderiamos afirmar que as dúas naves son semellantes?

b) Fíxate na fachada. Se construímos outra nave cunha fachada semellante á da
figura pero de 10 m de ancho, ¿cal sería a súa altura?

c) Tendo en conta só o lateral da nave, se construímos outra nave cun lateral
semellante ó da figura pero de 21 m de longo, ¿cál sería a súa altura?

d) ¿Cales serían as dimensións dunha nave semellante á da figura que mide de longo
22,4 m?

e) Calcula as dimensións dunha nave semellante a esta, na que as súas dimensións
estean na proporción 11 : 5 respecto dela.

22. Debuxa estas figuras sempre que sexa posible:

a) Dous triángulos equiláteros semellantes e dous non semellantes.

b) Dous triángulos escalenos semellantes e dous non semellantes.

c) Dous rectángulos semellantes e dous non semellantes.

d) Dous cadrados semellantes e dous non semellantes.

23. Resolve este problema. 

Encontrándose unha parella de viaxe en París, o home pregúntalle á muller canto
medirá de alto a Torre Eiffel, ó que ela lle responde:

“Mentres filmabas coa cámara eu contei os pasos que medía a sombra producida
pola torre, en total 134 pasos, que veñen sendo 107 m aproximadamente. Se ti

Teorema de Tales

Para construír un triángulo semellante máis pequeño que
outro dado, basta trazar unha recta paralela a un dos lados
que corte ós outros dous. Para construír un triángulo
semellante máis grande basta prolongar dous lados e trazar
unha paralela ó terceiro lado que corte a ditas prolongacións.

Este resultado baséase no seguinte teorema, denominado
teorema de Tales.

Teorema de Tales: Os segmentos determinados sobre
dúas rectas secantes por un conxunto de rectas

paralelas, son proporcionais.

Lembra que os lados dun triángulo denótanse polas letras
minúsculas correspondentes ás letras dos vértices opostos.

Apliquemos este teorema ó triángulo ABC de lados a, b,
c. Os lados a e b están situados sobre rectas secantes que
se cortan no vértice C. Se trazamos unha recta calquera
paralela ó lado c que corte ós outros dous lados nos puntos
A´ e B´, os segmentos determinados nestes lados, a, a´, b,
b´, son proporcionais. Tamén o son os segmentos c e c´.

produces neste momento unha sombra de 60 cm sabendo que mides 1,80 m, cun
pequeno debuxo e un simple cálculo podes obter a resposta”.

107 m                        60 cm

Nesta actividade, aplícase o concepto de semellanza de triángulos xa que os lados
homólogos son proporcionais por seren paralelos e os ángulos homólogos son iguais, xa
que os raios solares producen dous ángulos da mesma amplitude nos extremos superiores
das figuras e os ángulos producidos polas verticais e o chan son ángulos rectos.

En consecuencia, por ser os tres lados proporcionais,
os triángulos ABC e A´B´C´son semellantes. Polo tanto
podemos escribir:

Â = Â´  ; B̂ = B̂´   ; Ĉ = Ĉ´ a / a´ = b / b´ = c / c´

Consecuencias do teorema de Tales

a) Dous triángulos son semellantes se teñen os tres
ángulos iguais. En realidade basta con que sexan
iguais dous, xa que nese caso o terceiro tamén o é por
ser a suma dos tres ángulos dun triángulo igual a 1800.

b) Dous triángulos son semellantes se teñen os tres
lados proporcionais.

A suma dos ángulos interiores
dun triángulo é 180 0.

c)Dous triángulos son semellantes se teñen dous lados
proporcionais e igual o ángulo comprendido.

A aplicación do teorema de Tales permite dividir un
segmento calquera en partes iguais ou proporcionais. Por
exemplo, se queremos dividir un segmento de 50 cm en
tres partes exactamente iguais, teriamos que 50 / 3 =
16’666666..., cifra que nunca a poderiamos medir
exactamente por ter infinitas cifras. Vexamos como
resolvelo facendo uso do teorema de Tales.

Considera unha recta auxiliar r de 30 cm de lonxitude
que podes dividir en tres segmentos iguais de 10 cm cada
un. Une cunha liña o punto 3 co extremo B, traza as
paralelas a esta liña que pasen polos puntos 2 e 1. Polo
teorema de Tales podemos afirmar que os tres segmentos
determinados na recta AB son iguais.

Ata o de agora estudiamos o concepto de semellanza
en triángulos e polígonos, nos que faciamos uso dos seus
lados e ángulos. Mais non tódalas figuras que atopamos
na realidade se poden catalogar como poligonais.

24. Constrúe un triángulo de 3 cm de lado menor e que sexa semellante a outro triángulo
de lados 12 cm, 16 cm e 20 cm.

25. Divide un segmento de 16 cm de lonxitude en sete partes exactamente iguais,
facendo uso do procedemento explicado anteriormente.

Repara nos mapas representados seguidamente.
¿Podemos afirmar que estas dúas figuras son seme-
llantes?

Lembra que dúas figuras son semellantes se os
cocientes das medidas dos segmentos determinados por
calquera par de puntos homólogos son iguais. Este
cociente é a razón de semellanza.

- Medimos a distancia A Coruña-Cádiz nos dous mapas
e calculamos a súa razón ou cociente. 

- Medimos a distancia Vigo-Barcelona nos dous mapas
e calculamos a súa razón.

Se ambos cocientes son iguais, diremos que as figuras
son semellantes e o valor de calquera dos cocientes será
a razón de semellanza.

Propiedades da semellanza

A razón de semellanza mantense na unión de varios
segmentos. Polo tanto, a razón entre os perímetros de
dúas figuras semellantes é igual a razón de semellanza.

Esta igualdade é certa porque as fraccións dadas a/b e
c/d son equivalentes. 

En consecuencia tamén é certo o suposto de partida e
as fraccións a/b e (a+c)/(b+d) son equivalentes. Esta
propiedade cúmprese calquera que sexa o número de
fraccións equivalentes que consideremos.

Se dúas fraccións a/b e c/d son
equivalentes, verifican a
seguinte propiedade 

Seguidamente comprobaremos
que, dadas dúas fraccións
equivalentes calquera a/b e c/d,
a fracción obtida ó sumar os
seus numeradores (a+c) e os
seus denominadores (b+d), é
tamén equivalente ás fraccións
dadas.

Supoñamos que é así. Nese
caso teriamos que, por seren
equivalentes:

Polo que se cumpre que:

Multiplicando para eliminar
parénteses, obtemos:

Eliminando en ambos membros
a expresión que se repite, a ⋅ b,
obtemos:

Desta propiedade das fraccións dedúcese que se r é a
razón entre as medidas de dous segmentos calquera de
lonxitudes a e b, e tamén é a razón entre outros dous
segmentos de lonxitudes c e d, cúmprese que r é a razón
dos segmentos suma (a+b) e (c+d).

En caso de considerar un número maior de segmentos,
tamén se cumpre a propiedade. Polo tanto, podemos
afirmar que:

A razón entre os perímetros de dúas figuras semellantes
calquera é igual á razón de semellanza.

Consideremos agora dous rectángulos semellantes:

Por ser semellantes, cúmprese que:

a/a´ = b/b´ = r

sendo r a razón de semellanza. 

A área do rectángulo grande é a ⋅ b e a área do
rectángulo pequeño é c ⋅ d. Da expresión anterior
obtemos:

a = c ⋅ r
Substituíndo: a ⋅ b = c ⋅ r ⋅ d ⋅ r = c ⋅ d ⋅ r 2

b = d ⋅ r

a

b d

a´

c

a

d

b

26. Debuxa un camiño formado por dous tramos rectos calquera e outro camiño
semellante a el no que a razón de semellanza de cada tramo sexa igual a 5. Comproba
que a razón de semellanza entre as lonxitudes totais dos camiños tamén é 5.

Polo tanto, comprobamos que a ⋅ b = c ⋅ d ⋅ r2, o que
significa que a área do rectángulo grande é igual a área do
rectángulo pequeño multiplicada polo cadrado de razón de
semellanza.

En consecuencia, podemos enunciar a seguinte
propiedade:

A razón entre as áreas de dúas figuras semellantes é
igual ó cadrado da razón de semellanza.

27. Sexa un rectángulo de lados 6 m e 4 m. Considera outro rectángulo semellante a el
con razón de semellanza igual a 3. Comproba a relación existente entre os
perímetros e áreas de ambos rectángulos.

28. A planta de fabricación dunha determinada industria é de forma cadrada. Debido á
forte demanda dos productos fabricados pola mesma, a xerencia considera
necesario duplicar a superficie da fábrica. ¿Cal será a medida do seu lado?

29. O círculo da figura mide 50 m2 de área. ¿Cal é a área de cada un dos círculos
inscritos no mesmo?

30. O arquitecto encargado do proxecto de construcción dunha planta industrial propón
para a entrada principal, un arco semellante ó da figura representada seguidamente.
Debido á altura dos camións que teñen que acceder á fábrica é necesario que a
altura sexa de 5 m. ¿Canto medirá a súa base? ¿Cal será a razón entre as áreas?

Se o prezo da construcción é proporcional á superficie, ¿canto encarecerá a súa
construcción?

Observa as maquetas que representan dúas naves
industriais.

Ambas teñen forma de ortoedro e son corpos
semellantes. Polo tanto, cúmprese que:

sendo r a razón de semellanza.

Polo tanto, obtemos:

a = d ⋅ r

b = e ⋅ r Multiplicando: a ⋅ b ⋅ c = d ⋅ r ⋅ e ⋅ r ⋅ f ⋅ r = d ⋅ e ⋅ f ⋅ r 3

c =  f ⋅ r

Comprobamos que o volume da maqueta grande (a ⋅ b ⋅ c)
é igual ó volume da maqueta pequena (d ⋅ e ⋅ f) multiplicado
polo cubo da razón de semellanza. 

En consecuencia, podemos enunciar a seguinte
propiedade:

A razón entre os volumes de dous corpos semellantes
é igual ó cubo da razón de semellanza.

31. O depósito de auga que abastece unha pranta industrial ten forma de cubo, mais a
súa capacidade é insuficiente, polo que se decide construír outro con arestas o
dobre de grandes có anterior. ¿Canto se incrementará a capacidade do depósito?

8. Escalas

A razón de semellanza entre as medidas dun obxecto
real e a súa reproducción proporcional, plano, mapa,
maqueta, fotografía, etc., denomínase escala.

Escala = lonxitude na reproducción / lonxitude na
realidade

Existen dous modos de indicar a escala: de forma
numérica e de forma gráfica.

Na escala numérica, por exemplo 1 : 250, significa que
unha unidade medida sobre o debuxo equivale a 250
unidades na realidade, independentemente de cal sexa a
unidade coa que estamos a medir.

Na escala gráfica, represéntanse as distancias na
realidade sobre un segmento graduado.

0   250 m  500 m  750 m 1000 m

I____I____I____I____I___

0      1      2      3      4

Esta forma de indicar a escala ten a vantaxe de seguir
a ser válida nas ampliacións e reduccións que se realicen
dun plano, mapa, fotografía, etc.

O uso da escala é de grande
utilidade para:
- Calcular distancias, tamaños,

dimensións, etc., sobre un
plano ou mapa.

- Ampliar ou reducir o tamaño
dos obxectos conservando a
semellanza.

- Comparar as dimensións rela-
tivas dos obxectos.

Construcción dun compás de
reducción

Se precisas reducir ou ampliar
segmentos e figuras nunha
proporción determinada, que é a
razón de semellanza, podes
utilizar o denominado compás de
reducción. O seu funciona-
mento baséase en que os
triángulos semellantes definidos
polos seus brazos e as aberturas
correspondentes son semellan-
tes.

Efectivamente, ambos triángu-
los son semellantes xa que
teñen os tres ángulos iguais.
Polo tanto, cumprirase:

a / b = c / d = r

sendo r é a razón de semellanza. 

Facendo coincidir a medida dun
segmento calquera c coas
puntas dun lado do compás, a
separación das puntas do outro
lado dános a medida do
segmento proporcional a el,
neste caso d, evitando a
realización dos cálculos corres-
pondentes.

9. Descomposición dun triángulo 
rectángulo en triángulos semellantes

A descomposición de figuras xeométricas é
fundamental para efectuar un estudio máis profundo das
mesmas.

Sexan ABC un triángulo rectángulo en A, e H a
proxección de A sobre BC, que nos proporciona a altura
AH de medida h.

Catetos: b, c

Hipotenusa: a

O triángulo ABC queda descomposto así en dous
triángulos rectángulos, o triángulo AHB e o triángulo AHC.

Estes tres triángulos son semellantes, xa que todos
teñen un ángulo de 900 e ademais:

- O triángulo ABC e o triángulo AHB posúen o ángulo B
común e polo tanto teñen os tres ángulos iguais. En
consecuencia son semellantes.

- Os triángulos ABC e AHC teñen posúen o ángulo C
común e, polo mesmo razoamento anterior, son
semellantes.

32. Copia a escala gráfica representada ó pé e mide con ela directamente sobre o mapa
as distancias existentes na realidade entre localidades que figuran no mesmo.

33. As dimensións dunha tenda de planta rectangular son 1 000 cm e 1 750 cm. Debuxa
un rectángulo semellante a escala 1 : 250.

34. Nun mapa de estradas descoñécese a escala do mesmo, pero sábese que a
distancia entre dúas localidades que figuran nel é de 75 km e que a distancia medida
no mapa é de 5 cm. Calcula a escala do mapa.

- Os triángulos AHB e AHC teñen iguais os ángulos
sinalados na figura por seren ángulos de lados
perpendiculares.

Polo tanto, os triángulos ABC, AHB e AHC son
semellantes e, tendo en conta o visto anteriormente nesta
unidade, podemos afirmar que:

a) Por seren semellantes os triángulos ABC e AHB, os
seus lados correspondentes son proporcionais. Polo
tanto cúmprese que:

b) Por seren semellantes os triángulos ABC e AHC resulta,
como no caso anterior:

Estas expresións tamén se poden enunciar así:

Teorema do cateto: Nun triángulo rectángulo, o cadrado
dun cateto é igual ó producto da hipotenusa pola

proxección do cateto sobre ela.

Se sumamos membro a membro as dúas expresións
obtidas anteriormente, obtemos:

c2 + b2 = a  m + a ⋅ n = a (m + n) = a ⋅ a = a2

Esta expresión é coñecida coa denominación de
Teorema de Pitágoras e pódese enunciar así:

Teorema de Pitágoras: Nun triángulo rectángulo, o
cadrado da hipotenusa é igual a suma dos cuadrados

dos catetos.

Tendo en conta que os triángulos AHC e AHB son
semellantes, podemos escribir:

Esta expresión tamén se pode enunciar así: 

Teorema da altura: Nun triángulo rectángulo, o cadrado
da altura é igual ó producto dos segmentos que esa

altura determina sobre a hipotenusa.

35. Aplica os teoremas do cateto ou da altura para calcular o valor do elemento x nos
seguintes triángulos rectángulos.

36. Aplica o teorema de Pitágoras e calcula:

a)A altura dun triángulo equilátero de 10 m de lado.

b)A diagonal dun cadrado de 10 m de lado.

c)A diagonal menor dun rombo  de 5 m de lado e 8 m de diagonal maior.

37. Para a cuberta dunha nave industrial precísanse 10 cerchas de ferro como as da
figura. Calcula o orzamento total das mesmas, sabendo que o prezo do metro da
trabe de ferro é de 80 euros.

10. Áreas de figuras poligonais

A partir da área do rectángulo, por descomposición en
figuras planas, podemos deducir as áreas de triángulos,
cuadriláteros e polígonos regulares.

Para encher o rectángulo con cadrados de 1 cm de
lado, serían precisos 5 ⋅ 3 = 15 cadrados. Podemos dicir
que a área do rectángulo e de 15 cm2. A fórmula para
calculala é a seguinte:

O cadrado é un rectángulo no que a base e a altura son
iguais. Polo tanto a súa área é:

O romboide ten a mesma área có rectángulo de base b
e altura h.

A súa área será:

A = b ⋅ h

A = I ⋅ I = I2

A = I ⋅ a

A área dun triángulo calquera é igual á metade do
romboide que se obtén ó xuntar dous triángulos iguais, tal
e como se indica na figura.

A partir da área do triángulo, podemos obter a área do
rombo.

Para calcular a área dun polígono regular podémolo
descompoñer en triángulos iguais. A área do polígono será
igual a área dun deles multiplicada polo número de
triángulos, que coincide co número de lados do polígono.

A = D ⋅ d / 2

b ⋅ hA = ——2

Para calcular a área dun polígono irregular
descompoñémolo en polígonos máis sinxelos dos que
poidamos calcular facilmente a súa área.

11. Áreas de figuras circulares

- A razón entre a lonxitude dunha circunferencia e a
lonxitude do seu diámetro é sempre o mesmo número.
Este número desígnase coa letra π e o seu valor
aproximado é 3’141592654...

En consecuencia a fórmula para calcular a lonxitude
da circunferencia é esta:

Tendo en conta que o diámetro é:

d = 2π, tamén podemos escribir:

- O círculo é a superficie plana limitada por unha
circunferencia.

Para calcular a área do círculo podémolo considerar
como un polígono de infinitos lados. Nese caso teriamos: 

L = 2π ⋅ r

L = π ⋅ d

38. Calcula a área das figuras seguintes:

Cristaleira                                            Caixa de embalar

Perímetro = lonxitude da circunferencia = 2π r

Apotema = radio do círculo = r

Polo que a área do círculo será:

A = (p ⋅ ap) / 2  = 2 π r ⋅ r / 2 = 2 π r 2 / 2

Simplificando esta expresión, obtemos:

Lembra que unha coroa circular é a porción de círculo
limitada por dúas circunferencias concéntricas.

A área da coroa circular é igual á área do círculo maior
menos a área do círculo menor.

A = π R2 – π r 2

Extraendo factor común π, obtemos:

Un sector circular é a porción de círculo comprendida
entre dous radios. O ángulo que abrangue un sector
circular recibe o nome de ángulo central e o seu vértice é
o centro da circunferencia.

Fíxate en que a área do sector circular está en relación
directa coa amplitude do ángulo central correspodente.

Acoroa circular = π (R2 – r 2)

A = π r 2

¿Sabías que...
o círculo é a figura plana
que con menor perímetro
encerra a maior superficie?

Se a área do círculo, πr 2, se corresponde coa amplitude
total da circunferencia, 3600, podemos establecer a
seguinte proporción (regra de tres directa):

3600 r 2

n0 Asector

De aquí obtemos:

Se coñecemos a lonxitude do arco, será:

Un segmento circular é a porción de círculo limitada
por unha corda e maila circunferencia.

A área do segmento circular será igual á área do sector
circular correspondente menos a área do triángulo
formado polos radios e a corda.

Asegmento circ. = Asector circ --Atriángulo

39. Calcula a área da parte sombreda de cada unha destas figuras.



UNIDADE 3

165

12. O método de proxectos

Un proxecto é un plan, máis ou menos elaborado coa
finalidade de realizar unha tarefa ou traballo.

Un proxecto técnico é un plan de traballo organizado
que, partindo xeralmente dunha necesidade, procura a
solución a un determinado problema. 

Calquera proxecto que tratemos de levar a cabo terá os
seguintes elementos: o interese de resolver unha situación
concreta, a elaboración do proxecto, buscando os medios
precisos para levalo a cabo, a execución e, finalmente, a
avaliación das operacións efectuadas en relación cos
obxectivos a acadar. 

Na área de tecnoloxía este método é amplamente
utilizado. Se analizas o proceso de confección industrial
dunha prenda comprobarás que consta dunha serie de
etapas que se dan en tódolos procesos de fabricación de
obxectos e que son as seguintes: 

- A formulación do problema e a busca de información
para resolvelo.

- O deseño do obxecto procurando solucións
novedosas ó problema.

40. Nun almacén apílanse as bobinas de tecido segundo se indica no debuxo.

Calcula a área da rexión sen sombrear que queda entre as tres bobinas.

- A planificación do traballo, determinando os factores
materiais, técnicos e humanos necesarios, así como a
organización do proceso de montaxe.

- A confección ou construcción da prenda ou obxecto.

- A comprobación da adecuación do obxecto creado ou
do correcto funcionamento do mesmo e a súa
divulgación polos medios adecuados.

Analicemos seguidamente cada unha destas fases.

Formulación do problema

Antes de formular un problema, o primeiro paso a dar
será o da súa identificación, decatándonos de que existe e
de que é posible darlle unha solución real e factible, tanto
desde o punto de vista técnico como desde o económico.
De poco serviría que a solución do problema tivera un
custo desorbitado.

Cómpre, así mesmo, a súa definición, fixando as
condicións que debe reunir o obxecto para resolver o
problema.

Convén tamén efectuar o fraccionamento ou desglose
do problema en fases máis elementais, de xeito que a súa
resolución resulte máis sinxela. 

Busca de información

Consiste en localizar as diferentes fontes de
información que nos serán de utilidade para resolver o
problema. Esta información podémola encontrar escrita en
libros, revistas, catálogos, etc., ou como  información oral
proporcionada por personal cualificado en comercios e
tendas especializadas.

También é posible realizar a busca en Internet, onde se
pode encontrar todo tipo de información sobre os temas
máis diversos, converténdose así nuhna importante fonte
de recursos impensable fai só unos poucos anos.

Toda a información recollida será organizada, valorada
e resumida de forma que nos resulte útil para o obxectivo
perseguido de cara á correcta formulación do proxecto.

Deseño

Nesta fase proxéctanse solucións creativas e orixinais ó
problema formulado. A creatividade xoga un papel
importante neste apartado, polo que debemos estar
abertos a calquera idea que se nos ocorra por moi
extravagante que nos poida parecer inicialmente.

O cambio de enfoque do problema, presentándoo
desde un punto de vista diferente do habitual adoita ser de
axuda para encontrar solucións imaxinativas.

No deseño xoga un papel importante a expresión
gráfica, xa que mediante bocetos, debuxos ou maquetas,
é posible darse unha idea de como serán os obxectos
unha vez rematados e comparar distintas solucións entre
si. Entre as diversas solucións, elixiremos a que resulte
máis adecuada ó problema formulado. 

Planificación

Consiste en prever as diferentes tarefas necesarias
para a construcción do obxecto, así como a orde de
execución das mesmas. Os factores a ter en conta á hora
de abordar a planificación poden ser técnicos, económicos
ou organizativos

a) Técnicos. Cómpre ter en conta os materiais,
ferramentas e maquinaria que se van precisar, así como
os procedementos de fabricación nas súas diferentes
etapas.

b) Económicos. Os custos de materiais, de producción e
de comercialización son algúns deles.

c) Organizativos. É preciso establecer as tarefas e
operacións necesarias, así como os tempos de
fabricación, persoal cualificado que se precisará e os
documentos de xestión a cumprimentar.

Todo o proceso de planificación quedará reflectido na
chamada folla de proceso de fabricación, que incluirá as
diferentes operacións a realizar, os materiais, ferramentas
e máquinas necesarios, a cuantificación de recursos para
cada operación, o proceso de montaxe das diversas
partes e a secuenciación temporal de cada tarefa.

Construcción

Consiste en levar á práctica todas e cada unha das
especificacións indicadas na folla de proceso, de xeito que
o obxecto tome forma. No noso caso, consistirá na
confección da prenda deseñada.

Se é mester efectuaranse as modificacións oportunas
na folla de proceso, no caso de que aparezan dificultades
imprevistas ou de que a planificación no estivese ben
realizada.

É moi importante ter en conta as normas de seguridade
na manipulación das máquinas e ferramentas utilizadas,
así como dispoñer da vestimenta ou do equipo de traballo
adecuados e dos medios de auxilio necesarios en caso de
accidente.

Deberase efectuar un control de calidade das diferentes
fases da construcción.

Comprobación

Logo de elaborado o obxecto, é preciso comprobar o
seu correcto funcionamento e se cumpre o obxectivo para
o que foi deseñado, é dicir, realizar a avaliación dos
resultados do proxecto e do seu  desenvolvemento. Esta
avaliación consistirá en:

- Comprobar o correcto funcionamento do obxecto. No
caso de que non sexa así, será preciso revisar todo o
proceso de fabricación e efectuar as modificacións
necesarias.

Folla de proceso

Operacións Persoal Materiais Maquinaria
Ferramentas

e útiles
Tempo

aproximado
Instruccións

especiais

Trazado Cortador Tea Non se
precisa

Patróns,
regra, xiz.

5 minutos -

Cortado ....

- Comprobar se o obxecto cumpre o obxectivo para o
que foi creado. De no ser así, haberá que reconsiderar
as especificacións iniciais e modificar o deseño
realizado.

- Revisar a planificación e efectuar as propostas de
mellora que se consideren necesarias. 

Divulgación

Una vez finalizado o proceso de construcción e de
comprobación, será necesario proceder á súa divulgación,
con objeto de dalo a coñecer con vistas á súa posterior
comercialización.

Tamén é importante a elaboración dun informe técnico
completo que abarque desde as primeiras ideas ata a súa
execución e avaliación, con obxecto de que exista
documentación sobre todo o proceso desenvolvido.

41. Outra forma de dividir en fases o método de proxectos consiste en separalas en
intención, preparación, construcción e avaliación. Indica en cal destas catro fases
encadrarías cada unha das fases do método descritas anteriormente.

42. Resume nunha folla de procesos o traballo realizado desde o deseño da camiseta
ata a súa confección.

13. Áreas de corpos xeométricos

Lembra que un poliedro é un corpo no que tódalas
súas caras son polígonos. 

Se tódalas caras son cadrados ou rectángulos recibe o
nome de ortoedro.

Un prisma é un poliedro no que as caras laterais son
paralelogramos e as bases son polígonos iguais e
paralelos.

Fíxate nos elementos que constitúen un prisma e no
seu desenvolvemento.

A área lateral dun prisma é igual á suma das áreas de
tódalas caras laterais.

A área total dun prisma é igual a suma da área lateral e
da área das dúas bases.

Atotal = Pbase ⋅ h + 2 ⋅ Área da base

Alateral = perímetro da base ⋅ altura = Pbase ⋅ h

Unha pirámide é un poliedro no que a base é un
polígono calquera e as caras laterais son triángulos cun
vértice común.

Fíxate nos seus elementos e no seu desenvolvemento.

A área lateral da pirámide é a suma das áreas dos catro
triángulos:

A lateral = 4 ⋅ (a ⋅ b) / 2

Como 4 ⋅ b é o perímetro da base, Pbase :

A área total será igual á área lateral máis a área da
base:

43. Calcula a área total do ortoedro da actividade 21 que representa unha nave industrial.

44. Nunha área comercial quérese colocar unha pirámide no patio da mesma. Pódese
escoller entre unha pirámide de base cadrada de 12 m de lado e 12 m de altura, e
outra pirámide de base cadrada de 10 m de lado, por 16 m de altura.

a) ¿Cal se debería escoller sabendo que se prefire a de menor área lateral? 

b) ¿Cal destas pirámides ten maior área total?

Denomínase corpo redondo aquel que se obtén ó
facer xirar unha figura plana ó redor dun eixe situado no
mesmo plano, de xeito que cada punto da figura describe
unha circunferencia ó dar unha volta completa.

O cilindro é o corpo redondo xerado pola rotación dun
rectángulo ó redor dun dos seus lados.

O cono é un corpo enxendrado por un triángulo
rectángulo ó xirar ó redor dun dos seus catetos.

A total = 2 π r h + 2 Abase = 2 π r h + 2 π r 2 = 2 π r (h + r)

Alateral = 2 π r h

45. Calcula a área total dos tres fardos da figura da actividade 40, sabendo que miden
de fondo 1’75 m.

No desenvolvemento do cono podes apreciar que a
área lateral é un sector circular de lonxitude igual á
lonxitude da circunferencia da base e de radio igual á
xeratriz do cono.

A esfera é a superficie xerada por unha
semicircunferencia que xira ó redor de un dos seus
diámetros.

Pódese demostrar que área da esfera é igual a catro
veces a área do seu círculo máximo, é dicir:

A esfera = 4 π r 2

A total = π r g + π r 2 = π r (g + r)

14. Volumes de corpos xeométricos

O volume dun prisma recto é igual ó producto da área
da base pola altura.

Se enches unha pirámide de auga e a vertes nun
prisma coa mesma base e altura cá pirámide,
comprobarás que no prisma cabe exactamente tres veces
o contido da pirámide. Polo tanto o volume da pirámide é
igual a un tercio do volume do prisma:

O volume do cilindro é igual ó producto da área da base
pola altura.

Como no caso do prisma e a pirámide, o volume do
cono é igual a un tercio do volume do cilindro da mesma
base e altura.

Pódese comprobar que nunha semiesfera de radio r
cabe exactamente a mesma cantidade de auga que en
dous conos de radio r e altura r. Polo tanto, o volume da
esfera completa será:

V esfera = 2 V semiesfera = 2 ⋅ 2 V cono = 4 Vcono

V cilindro = π r 2 h

V prisma = A base ⋅ h

46. Tendo en conta o resultado anterior, deduce a expresión do volume dunha esfera.



UNIDADE 3

175

15. Representación gráfica:
o sistema diédrico

Ata o de agora empregaches bosquexos ou esbozos
para representar graficamente obxectos sinxelos e, nalgún
caso, tamén fixeches uso do sistema isométrico. Teñen o
inconveniente de que a forma e as dimensións dos
obxectos son diferentes segundo o punto de vista que se
considere en cada caso, polo que moitas veces é preciso
acoutar o debuxo para coñecer as verdadeiras dimensións
do obxecto.

Para salvar este inconveniente utilízase o sistema
diédrico. Neste sistema o obxecto represéntase por
medio das súas vistas, que son as proxeccións das súas
caras sobre os planos perpendiculares definidos polas
caras dun cubo no que consideramos inscrito o obxecto.

Polo tanto, existen seis vistas dun obxecto, cada unha
cunha denominación específica, tal e como se indica na
figura adxunta. 

A: Vista frontal ou alzado.

B: Vista superior ou planta.

C: Vista lateral esquerda ou perfil dereito.

D: Vista lateral dereita ou perfil esquerdo.

E: Vista inferior ou planta inferior.

F: Vista posterior ou alzado posterior.

Coa finalidade de simplificar o debuxo e facilitar a
representación, o número de vistas a utilizar debe ser o
mínimo posible para que o obxecto quede representado
con claridade, poñendo de manifesto a súa forma,
dimensións e detalles.

Normalmente para representar a maioría dos obxectos
son suficientes dúas ou tres vistas. Considérase que o
alzado é a vista principal, a que proporciona unha mellor
definición do obxecto. Como segunda vista considérase a
planta. Seguidamente, e por esta orde, a vista lateral
esquerda, a lateral dereita, a inferior e a posterior.

Denominación das vistas no
sistema diédrico.

Obtención das vistas dun obxecto 

Repara como dispoñemos sobre o plano as vistas do
obxecto anterior. Primeiro situamos o alzado. Debaixo del
e na mesma vertical do alzado, situamos a planta. O perfil
correspondente á vista esquerda sitúase á dereita, na
mesma horizontal do alzado.

Para obter tódalas vistas proxéctase cada unha das
caras do obxecto sobre as caras internas dun cubo, de
acordo co procedemento seguinte:

a) Considérase o obxecto introducido dentro dun cubo
denominado cubo de proxeccións.

b) Proxéctase cada unha das caras sobre a cara interna
oposta do cubo. Cada proxeccción é unha vista do
obxecto.

c) Desprégase o cubo de proxeccións, de xeito que o
alzado ocupe a posición central.

d) Despois de despregar o cubo, dispoñemos as vistas
sobre o plano de xeito que, respecto ó alzado, a planta

ocupe a posición inferior, o perfil esquerdo a dereita, o
perfil dereito a esquerda, e o resto das vistas tal e como
se indica na figura.

Esta forma de situar as vistas sobre o papel recibe o
nome de sistema europeo de disposición de vistas.

Fíxate na correspondencia das medidas entre as
diferentes vistas. Observa tamén en cada vista que as
arestas que non se ven por estaren tapadas por unha
cara, represéntanse por liñas de puntos.

O sistema americano 

Consiste en proxectar as caras do obxecto sobre as caras
externas do cubo de proxeccións.

Así, a disposición das vistas sobre o papel resulta contraria
ó sistema europeo, de xeito que cada vista sitúase do lado
da cara á que corresponde: a planta na parte superior, o
perfil dereito á dereita, o perfil esquerdo á esquerda, etc.

Sistema europeo de disposición
de vistas.

47. Identifica o nome de cada unha das vistas do obxecto representado na figura.

48. Debuxa o alzado, a planta e os dous perfís de cada unha das pezas seguintes. Non
esquezas debuxar con liñas de puntos as arestas ocultas.

49. Coloca un dado co número 1 na cara superior e o 2 na cara frontal ou alzado e obtén
tódalas súas vistas, representándoas sobre o plano de debuxo segundo o sistema
europeo de disposición de vistas. (Para saber o número de puntos das caras ocultas,
lembra que a suma das caras opostas é sempre 7. Así, a cara oposta a 6 é 1, a
oposta a 5 é 2 e a oposta a 4 é 3)

50. A partir das vistas representadas, imaxina a forma de cada un dos obxectos e
debuxa a vista principal que falta en cada caso.

a) b)

Cortes e seccións

Normalmente a representación de obxectos macizos
non presenta dificultades especiais. Sen embargo, cando
se trata de obxectos ocos ou con perforacións moitas das
súas liñas quedan ocultas e a interpretación das vistas é
difícil.

Para salvar esta dificultade, recórrese ó artificio de
efectuar un corte por medio dun plano simulado que nos
permita “ver” o interior do obxecto. 

Recibe o nome de corte a proxección dunha das
partes nas que queda dividida unha peza logo de ser
cortada por medio dun plano imaxinario denominado

plano de corte.

Os cortes móstrannos as formas interiores das pezas
evitando a utilización de liñas ocultas que dificultan a
interpretación do debuxo. 

O plano de corte adoita coincidir co eixe de simetría ou
co eixe do oco que se quere mostrar. A zona cortada
indícase por medio de liñas finas paralelas e inclinadas
respecto do eixe da peza. O plano de corte indícase por
medio dunha liña de trazos e puntos cos extremos máis
grosos, mentres que a dirección da visual sinálase con
dúas frechas situadas nos extremos da liña que indica o
plano de corte. 

Para realizar un corte cómpre seguir este
procedemento:

a) Definir a posición máis adecuada do plano de corte.

b) Efectuar un corte simulado por medio do plano anterior.

c) Separar a parte sobrante e raiar a sección cortada.

d) Proxectar a outra parte sobre o plano de debuxo e
representala como unha vista máis da peza.

Procedemento para a obtención
dun corte.

Cando realizamos un corte indicamos a zona cortada
raiándoa mediante liñas paralelas. Esta zona recibe o
nome de sección.

Denominamos sección a superficie correspondente á
intersección da peza co plano de corte.

Fíxate en que o corte representa o volume da peza
situado tralo plano de corte, mentres que a sección é unha
superficie. A finalidade da sección é a de dar a coñecer a
xeometría transversal dunha peza de sección variable na
que interesa dar coñecer a forma dos diferentes perfís da
mesma.

Diferentes seccións dunha peza.

As seccións denomínanse e indícanse sobre as vistas
igual cós cortes e pódense representar separadas das
vistas da peza ou abatidas sobre unha das súas vistas. 

Representación de seccións
abatidas.

51. Realiza un corte lonxitudinal da peza
representada na figura de xeito que
se poida ver con claridade o interior
da mesma.

Roscas

Debido á gran dificultade que representa debuxar unha
rosca tal e como é en realidade, os elementos roscados
tales como porcas e parafusos represéntanse de forma
simplificada, como aparecen na figura.

No parafuso, a liña fina indica o fondo da rosca. Na
porca, indica o contorno interior da mesma.

16. A acoutación

Para que a representación gráfica dunha peza ou
obxecto sexa completa, é preciso indicar as súas
dimensións.

Denomínase acoutación a operación consistente en
determinar e indicar nun debuxo as medidas reais ou

cotas do obxecto representado.

Para a acoutación dunha peza seguiranse estas pautas:

- Cada cota figurará no debuxo unha soa vez, e en
particular sobre a vista que represente máis
claramente o obxecto.

- Non se indicarán máis cotas cás necesarias para
definir o obxecto integramente.

- Tódalas cotas se expresarán na mesma unidade,
xeralmente centímetros ou milímetros.

Exemplo de prenda acoutada.

Alzado e planta dun parafuso e
dunha porca.

Elementos empregados na acoutación

A acoutación efectúase por medio dun conxunto de
liñas, cifras e símbolos denominados medios ou elementos
de acoutación, que se indican e definen seguidamente.

Elementos empregados na acoutación.

Liñas auxiliares de cota

Son liñas continuas de trazo fino que indican os límites
da dimensión a acoutar. 

Para facilitar a lectura das cotas, débese evitar o cruce
de liñas auxiliares entre si e de liñas auxiliares con liñas de
cota. Tampouco deben pasar dunha vista a outra, polo que
cada vista debe dispoñer de liñas auxiliares propias.
Nalgúns casos pódese prescindir das liñas auxiliares e
utilizar como tales as arestas e os eixes da peza.

Liñas de cota ou de medida

Indican a magnitude a acotar. Son liñas finas rematadas
en frechas que se trazan paralelas á aresta á que se refiren.

Non se deben cruzar as liñas de cota entre si nin coas
liñas auxiliares.

As cotas correspondentes a partes relacionadas entre
si débense indicar na mesma vista, evitando a acoutación
de liñas ocultas.

Os arcos e ángulos acoutanse por medio de arcos de
círculo co mesmo centro.

Frechas de cota

Serven de remate das liñas de cota e poden adoptar
formas diversas. Cando se trata de frechas e a magnitude
a acoutar é moi pequena, en lugar de apuntar cara ós
extremos da liña de cota, debúxanse en sentido contrario,
situándose fóra do segmento a acoutar.

Cifras de cota

Indican a medida real do segmento correspondente. 

Escríbense de forma que se poidan ler con facilidade,
no centro da liña de cota, de esquerda a dereita e de
abaixo a arriba. As cifras pódense situar interrompendo a
liña de cota ou por riba dela, como se indica na figura
anterior.

Símbolos de acoutación

Os máis utilizados son: Ø diámetro, R radio.

Estes símbolos antepóñense as cifras de cota para
aclarar o carácter da mesma. O seu uso está indicado na
acoutación de arcos menores de media circunferencia ou
co centro situado fóra dos límites do debuxo. Cando non
haxa lugar a dúbidas de que se trata dunha circunferencia
ou dun arco da mesma non é necesario o seu uso.

Existen outros símbolos de uso menos frecuente, como
cadrado, esfera, espesor...

52. Acouta as vistas que obtiveches a partir da actividade 48 b). 

17. O delineado

Por medio da representación gráfica descríbese a forma
dun obxecto e indícanse as dimensións e características
constructivas necesarias para a súa construcción. Na
elaboración dos planos técnicos non basta con debuxos
aproximados, senón que é preciso respectar ó máximo
posible as medidas do obxecto real. Isto conséguese co
delineado.

O delineado é unha técnica de representación gráfica
na que se empregan instrumentos e técnicas de debuxo

lineal.

As fases máis importantes do proceso de representación
gráfica dun obxecto son as de elección do tipo de debuxo:
xeral ou de conxunto, de despece, de detalles, etc.; elección
do sistema de representación: sistema diédrico, perspectiva
cabaleira, etc.; e realización dos planos por medio dos
procedementos gráficos adecuados.

Mais tamén cómpre tomar decisións como a elección da
escala ou escalas a utilizar, o formato de papel a utilizar e
os instrumentos de debuxo técnico que se van empregar.

Outros detalles a ter en conta para o acabado son a
realización dunha boa rotulación, a confección da caixiña
ou cadro de rotulación e o correcto pregado dos planos.

Formatos de papel

Logo de elixir o tipo de plano, a escala e o sistema de
representación, é preciso escoller o formato ou tamaño de
papel máis adecuado.

O tamaño de referencia é o denominado DIN-A0, de
dimensións x = 841 mm, y = 1 189 mm, que mide de área:
x × y = 1 m 2.

O formato seguinte, A1, obtense dividindo en dous o
formato A0 mediante un corte paralelo ó lado menor.
Procedendo de igual modo cun papel do tamaño A1,
obtemos o formato A2, e así sucesivamente, tal e como se
indica na figura.

Obtención de distintos formatos a
partir do DIN-A0.

Instrumentos de debuxo técnico

Xa tiveches a ocasión de traballar en unidades
anteriores con algúns instrumentos de debuxo: lapis,
goma, papel, regra, escuadra, cartabón, compás,
transportador de ángulos, etc. 

Estes son os instrumentos básicos de debuxo, mais
nunha oficina técnica empréganse outros instrumentos
máis sofisticados que permiten unha maior precisión no
delineado. Os máis utilizados son os seguintes:

Mesa de debuxo Serve para fixar o papel. Dispón
dun mecanismo que permite
modificar a altura e a inclinación
do taboleiro.

53. Completa a táboa para obter as dimensións dos formatos de papel de A0 a A6. En
cada subdivisión debes manter a dimensión menor e dividir entre dous a dimensión
maior. Calcula tamén a área de cada formato e o cociente entre o lado maior e o lado
menor.

O papel de fotocopia ou de escritura máis utilizado é o de tamaño DIN-
A4. Divide dúas veces unha folla deste tamaño e comproba que as
dimensións obtidas nesta actividade para os formatos DIN-A5 e DIN-A6 son
correctas. Tamén podes comprobar os tamaños superiores pegando as
follas de papel que necesites.

Formato Dimensións (mm) Área (m2) y : x

A0 x = 841 y = 1189 x ⋅ y =1 m2 1,414

A1 1189 : 2 = 594 841

A2

A3

A4

A5

A6

Regra de semellanza

Como vés de comprobar, as
respectivas dimensións de
tódolos formatos, longo e ancho,
gardan a relación 1,414... = 2.
Polo tanto, son todos seme-
llantes entre si e a súa razón de
semellanza é r = 2.

A relación entre as áreas é igual
ó cadrado da razón de seme-
llanza: r 2 = ( 2)2 = 2.

Polo tanto, cada formato mide de
área o dobre có formato seguinte.

Paralex e regras T Son regras longas que serven
para trazar liñas horizontais e para
apoiar a escuadra e o cartabón.

Tecnígrafo É un mecanismo de barras
articuladas para o trazado de liñas
e ángulos en calquera punto.
Substitúe con vantaxe ó paralex,
as regras T, a escuadra e o
cartabón.

Estilógrafos Serven para o delineado e
rotulación a tinta. Existen estiló-
grafos normalizados de grosores
moi variados, entre 0,1 mm e 2,0
mm.

Plantillas de curvas Serven para o trazado de liñas
curvas: círculos, arcos, elipses,
etc.

Plantillas de rotulación Son plantillas de letras e números
para rotular lendas, cotas, etc.
Poden ser de moitos tamaños, con
letra recta ou inclinada.

Plantillas de símbolos Serven para facilitar o trazado de
figuras moi variadas: perfís
metálicos, mobiliario, símbolos de
instalacións, parafusos e porcas, etc.

Escalímetro Serve para a medición directa ou
o trazado de debuxos a escala.

Compás Empréganse para o trazado de
arcos e circunferencias, pero
tamén serven para o transporte de
medidas. Os de maior precisión
denomínanse bigoteras e levan un
parafuso que regula a apertura
dos brazos.

Outros instrumentos Regra, escuadra, cartabón, lapis,
portaminas,

Tecnígrafo.

Plantillas de rotulación.

Algúns instrumentos de debuxo.

Liñas e rotulación

Para facilitar a comprensión e interpretación do debuxo,
empréganse distintos tipos de liñas. No cadro seguinte
resúmense os tipos de liñas máis utilizados e as principais
aplicacións de cada unha.

Ademais das liñas, un debuxo técnico inclúe tamén a
rotulación, ou conxunto de indicacións precisas para a
confección da peza, tales como denominación, partes,
dimensións, material, etc. Ambas son necesarias para
acadar unha definición perfecta do obxecto.

A rotulación pódese efectuar a man alzada ou utilizando
plantillas de letras normalizadas. Estas poden ser de letra
inclinada, denominada cursiva, ou de letra recta e deben
ser de grosor e tamaño adecuado ás liñas utilizadas no
resto do debuxo.

Letras cursivas e letras rectas normalizadas.

Denominación Representación Aplicacións

Continua grosa
Arestas visibles de corpos, liñas de
contorno, cortes e seccións.

Continua fina Liñas de cotas e auxiliares, raiado de
superficies de corte, mobiliario, etc...

De trazos
Arestas ocultas e contornos non
visibles.

De trazos e puntos grosa Seccións quebradas.

De trazos e puntos fina Eixes de simetría.

A man alzada Liñas de rotura, fibras de madeira,
curvas de nivel, etc.

Estilógrafo e plantilla de
rotulación.

A caixiña ou cadro de rotulación é un cadro situado na
parte inferior dereita que serve para consignar de forma
clara e ordenada tódolos datos necesarios para a
identificación do plano, tales como: nome do obxecto
representado, escala, número de plano, data, empresa ou
estudio autor do debuxo, o nome do delineante, etc.

Exemplo de caixiña ou cadro de rotulación.

Pregado de planos 

Para facilitar o manexo e arquivo dos planos, é preciso
pregalos ó formato A4 (210 x 297 mm), de xeito que o
cadro de rotulación quede á vista na parte inferior,
deixando unha marxe vertical de 25 mm para a
encuadernación.

De seguido móstrase a forma de pregar os planos de
formatos A3 e A2.

Pregado de planos en formato A3 e A2.

A ACTIVIDADE COMERCIAL

Debido á enorme variedade de productos de todo tipo que se fabrican hoxe
en día é difícil para o consumidor elixir aquel que pode resultar máis
adecuado para satisfacer as súas necesidades. 

Xeralmente os consumidores procuran comprar un producto duradeiro e
cunha boa relación entre a calidade do producto e o prezo que pagan por el.
Por iso é imprescindible que as empresas planifiquen coidadosamente os
seus procesos productivos. Nesta planificación ocupa un lugar fundamental a
función técnica para analizar, entre outros aspectos, os custos de tódalas
fases da producción que interveñen na formación do prezo final dos
productos, así como para efectuar o control de calidade, tanto dos productos
finais como das materias primas e dos subproductos parciais obtidos.

A finalidade fundamental do proceso productivo consiste en obter un producto
competitivo, susceptible de ser vendido a un prezo e nun tempo razoables.
Para colocar o producto no mercado existen técnicas de comercialización nas
que se contemplan tanto as distintas formas de distribución e de venda, como
a realización de campañas de promoción de todo tipo: información,
publicidade por distintos medios, etc. Na actividade comercial utilízanse unha
serie de documentos que cómpre coñecer: facturas, albaráns, cheques, letras
de cambio, etc. 

UNIDADE DIDÁCTICA 4

1. A función técnica

A función técnica comprende desde a primeira decisión
de deseño do obxecto a fabricar ata o seu empaquetado e
etiquetado para a distribución, constituíndo o núcleo
fundamental dunha empresa.

Esta función é moi importante xa que a producción do
obxecto que se desexa vender non implica só a
elaboración senón tamén o deseño, a manipulación dos
materiais utilizados, o control de calidade do producto,
etc., coa finalidade de transformar as materias primas en
obxectos elaborados de acordo coas necesidades e
gustos dos usuarios. 

En consecuencia a función técnica na industria da
confección abarca tamén o control das materias primas
empregadas na fabricación, o tratamento dos tecidos, a
planificación e control da producción e a política de
calidade de acordo coas directrices da dirección da
empresa, englobando todo o proceso de transformación
das materias primas e a execución da política empresarial. 

Polo tanto a función técnica debe proporcionar á función
administrativa a información técnica necesaria para levar a
cabo todo o proceso de producción. A partir desta
información é preciso tomar decisións de política
empresarial e de xestión interna sobre retribucións,
administración económica, persoal, comercialización,
publicidade, etc. 

A función técnica subdivídese nas seguintes seccións:

– A oficina técnica. 

– A sección de fabricación. 

– O control de calidade.

A oficina técnica

En calquera empresa a oficina técnica debe ter o
tamaño adecuado á empresa. Para planificala e poñela en
funcionamento é preciso ter en conta aspectos como o
volume de facturación da empresa, o capital social, o
número de operarios, a especialización, etc. 

No caso dunha empresa de grandes dimensións a
oficina técnica debe contar con varias subseccións
técnicas nas que se realizan, fundamentalmente, labores
de estudio:

– Subsección de Deseño e patroneado. 

– Oficina de métodos.

– Subsección de Control de producción.

A sección de fabricación

A sección máis ampla nunha empresa de confección,
en tódolos sentidos, é a sección de producción que xa foi
obxecto de estudio na unidade anterior.

Esta sección consta das seguintes subseccións: 

– Taller de confección.

– Control de calidade.

En caso necesario, tamén pode incorporar outras
subseccións como, por exemplo, unha oficina de control de
producción individual e de rendemento do traballo.

O control de calidade

A súa finalidade principal consiste en levar a cabo un
seguimento continuado de todo o proceso de producción
que permita corrixir as deficiencias detectadas nos
productos, nas máquinas ou nos procesos productivos, a
fin de eliminar as pezas ou productos que non reúnan os
requisitos mínimos de calidade esixidos.

O departamento de control de calidade non
supervisa só a calidade do producto acabado en cada
unha das fases de producción de acordo coas
características dos prototipos, senón que elabora tamén
estatísticas de calidade para a xefatura de taller. 

O cadro de persoal necesario para atender as
necesidades dunha oficina técnica pode ser a seguinte:

– Director técnico.
– Xefe de producción.
– Xefe de gabinete de deseño e patroneado. 
– Xefe de taller de confección e encargados das

seccións de corte, montaxe, confección e repasado. 
– Cronometradores de operacións. 
– Operarios maquinistas e mecánicos. 
– Auxiliares de despacho. 
– Xefe de control e controladores de calidade.

1. Cita algunha experiencia persoal sobre a compra dun producto que resultou
defectuoso. Analiza as posibles causas e valora o control de calidade realizado no
proceso de fabricación dese producto.

2. Os custos de fabricación

O potencial de vendas dun producto baséase funda-
mentalmente en dous factores:

– O deseño, de acordo cos gustos e necesidades
dos seus posibles usuarios.

– O custo de fabricación, que debe ser razoable
para que o prezo final permita unha boa relación
calidade-prezo.

Polo tanto, é preciso que a elección do tecido, a cor, os
estampados, etc., se acomoden perfectamente ó modelo
deseñado, proporcionándolle a calidade e a beleza precisos
para obter un producto apreciado polos consumidores.

En relación co custo de fabricación do producto o
obxectivo consiste en reducilo o máximo posible para que
a relación calidade-prezo final permita a súa venda no
mercado.

Desde o punto de vista da duración, a vida dun
producto no mercado adoita ser aproximadamente igual ó
triplo do tempo que tarda en alcanzar a súa cota máxima
de aceptación. 

Análise de custos 

Logo de elaborados os distintos mostrarios dunha
colección son distribuídos á sección técnica, a de control
de calidade e a comercial, que é a encargada da súa
distribución entre as diferentes oficinas de venda. 

A colección-mostrario leva os prezos de venda de cada
unha das prendas de cada talle, prezo que foi preciso
calcular anteriormente. Vexamos seguidamente cómo se
determina este prezo que inclúe tódolos custos de
producción, ademais das materias primas e da man de
obra, desde que o modelo entra no taller ata que a prenda
sae do mesmo totalmente confeccionada.

Para determinar o custo da man de obra empregada na
fabricación dun producto cómpre ter en conta en cada
operación o tempo de fabricación e o valor da hora de
traballo.

Tempo de fabricación 

No taller de prototipos séguese a confección da prenda
paso a paso, descompoñendo o traballo en todas e cada
unha das fases nas que poida detallarse. A suma de
tempos consumidos pola man de obra directa para tódalas
operacións de fabricación é o denominado tempo de
fabricación.

Para determinar o tempo de fabricación é preciso
elaborar un listado que inclúa todas e cada una das
operacións de confección, así como as referencias e os
datos reflectidos na ficha da prenda elaborada na oficina
técnica. Este listado de operacións denomínase lista de
fases.

Lembremos algunhas das operacións estudiadas na
unidade anterior:

– Tendido da tea para cortar.

– Etiquetado de identificación de pezas.

– Preparación de paquetes para a confección.

– Termofixado dos compoñentes que o precisen.

– Montaxe e cosido.

– Pespuntado.

– Cosidos especiais.

– Repasado.

– Encartado e empaquetado.

En cada unha destas operacións elaboraremos unha
lista de fases, anotando a maquinaria, útiles e tempos
empregados en cada fase. 

Para a realización da lista de fases elixiremos a modo
de exemplo unha prenda doada de confeccionar e con
poucas operacións adicionais como pode ser unha
camisa.

Valor hora de traballo 

Para determinar o valor da hora de traballo cómpre ter
en conta que en cada posto de traballo o custo por hora
non é o mesmo, nin mesmo en tódolos postos dunha
sección, xa que os recursos que se empregan son
distintos: espacio utilizado, contía a amortizar de custo de
maquinaria, etc. Por este motivo efectúase unha división
do centro de producción en partes, segundo a diferencia
de custo de cada unha delas. Cada parte desta división
recibe o nome de centro de custo.

Para cada centro de custo existen dous parámetros a
utilizar para calcular o valor da hora de traballo:

• Gastos.
• Horas anuais de capacidade productiva.

Entre os gastos cabe considerar fundamentalmente:

– Salarios da man de obra directa deste centro. Á
parte do salario base débense incluír todo tipo de
retribucións, pluses, seguridade social, trienios,
pagas extraordinarias, pagas de beneficios, etc. 

– Salarios da man de obra indirecta que pertence,
ademais deste centro, a toda a sección,
proporcionalmente ó que lle corresponde a este
centro de custo. Este concepto incluirá, así
mesmo, todo tipo de retribucións que poidan
percibir o xefe de taller, encargados, auxiliares,
etc.

– Salarios do persoal que non intervén directamente
na sección, como directores, deseñadores,
patronistas, técnicos, administrativos, etc.,
incluíndo tódalas retribucións, repartidas
proporcionalmente entre tódolos centros de custo
existentes.

– Gastos de materiais auxiliares, pezas de recam-
bio, enerxía, iluminación, teléfono, auga, etc. 

– Amortización da maquinaria do centro de custo. 

– Amortización do espacio ocupado no centro de
custo.

– Gastos de mantemento do centro de custo e
gastos xerais repartidos proporcionalmente. 

Para determinar as horas anuais de capacidade
productiva contabilizaranse só as da man de obra directa
do centro de custo durante un ano. A este total cómpre
engadirlle o índice de absentismo laboral que a empresa
teña rexistrado na sección ou no propio centro de custo se
a sección é moi grande.

Con ambos valores, gastos e horas de capacidade
productiva do centro de custo, calcúlase o valor-hora do
centro de custo: 

total gastosValor hora centro custo = ———————————
total horas fabricación

Cálculo de escandallos

O estudio e cálculo de tódolos compoñentes do prezo
dun producto recibe o nome de escandallo.

O prezo dun artigo é a suma dos traballos realizados no
mesmo, sexan de índole física ou intelectual, desde a súa
concepción ata o empaquetalo final. A este importe
cómpre engadirlle un novo concepto, o de beneficio
industrial, que varía entre certos límites en relación coas
características do producto.

Como fixemos ata o de agora para analizar cada
traballo, o cálculo de escandallos divídese en fases, de
xeito que o estudio quede normalizado, sen deixar de
imputar ningún factor que condicione o prezo do artigo xa
que, de esquecelo, sería un cálculo inútil e prexudicial.

Módulos que compoñen o cálculo de escandallos

1. Trazado do patrón base. 

2. Fabricación/confección do prototipo. 

3. Cálculo do custo dos materiais: materia prima
principal (tecido), fíos, forras (forros, entreforros,
guatas, etc.), outros (botóns, cremalleiras, broches,
fibelas, etc.), así como bolsas e embalaxes. 

4. Lista de fases. 

5. Cálculo do valor-hora por centro de custo (corte,
confección, repasado). 

6. Custo da man de obra.

7. Incremento da porcentaxe de beneficios. 

8. Resumo e cálculo final do custo do producto.

Cada un destes módulos de cálculo contén labores que
xa foron estudiadas anteriormente. A modo de exemplo,
elixiremos unha prenda dun talle calquera para efectuar o
cálculo do escandallo, tendo presente a relación das
operacións necesarias para a confección da prenda e unha
plantilla-impreso para anotar nela os datos do escandallo. 

TÁBOA DE ESCANDALLO

Para efectuar o cálculo do custo da man de obra por
minuto de traballo nesta sección dividiremos o custo total
anual da man de obra directa e indirecta entre o número
anual de minutos de traballo na sección, tendo en conta
que debido a que o absentismo laboral é do 5 % se
traballa o 95 % do tempo.

– Custo anual da man de obra directa:

1 000 000 ptas. x 20 trab. da sección = 20 000 000 ptas.

– Custo da man de obra indirecta: en concepto de man de
obra indirecta, amortizacións de maquinaria, mante-
mento das instalacións e gastos xerais de funcionamento
da empresa, supoñemos que lle corresponden a esta
sección 6 000 000 ptas. anuais.

Polo tanto, o custo tal da man de obra será:

20 000 000 ptas. + 6 000 000 ptas. = 26 000 000 ptas.

– O tempo anual de traballo será igual o número de horas
anuais de traballo establecidas por convenio, por
exemplo, 1 770 h, expresado en minutos, multiplicado
polo número de traballadores da sección, 20
traballadores, e por 0,95 para ter en conta o 5 % de
absentismo laboral existente na sección:

0,95 x (1 770 h x 60 min/h x 20 trab.) =
0,95 x 2 124 000 min = 2 017 800 min

Polo tanto, o custo do minuto de traballo nesta sección será:

26 000 000 ptas. : 2 017 800 min = 12,89 ptas./min

Os cálculos anteriores pódense resumir por medio da
seguinte fórmula: 

(1.000.000x20)+6.000.000
Custo man de obra = ———————————— = 12,89 pts/min.

0,95x(1770x20x60)

Supoñamos seguidamente que para confeccionar a
camisa do exemplo citado se empregan 7 traballadores na
sección de corte e que lle corresponden en concepto de
gastos de man de obra indirecta 2 000 000 ptas. 

O custo por minuto de traballo na sección será o
seguinte:

(1.000.000x7)+2.000.000
Custo man de obra = ———————————— = 12,74 pts/min.

0,95x(1770x20x60

Supoñendo que se empregan os tempos seguintes en
cada unha das operacións en cada prenda, o custo
unitario das operacións de corte será:

Seguidamente calculamos o custo por prenda das
operacións de termofixación das prendas que o precisen:
colos, puños, etc. O custo por minuto será o mesmo
porque estas operacións tamén se efectúan na sección de
corte.

De igual modo podemos efectuar o cálculo do custo
unitario na sección de avíos cos datos propios da sección:
30 traballadores y 10 000 000 ptas. de M.O.I.

O custo unitario por prenda nesta sección será:

De igual modo, podemos calcular o custo unitario das
operacións que faltan: montaxe e confección, colocación
de botóns e ollais, repasado e facturación. 

Seguidamente dispoñemos os custos nunha táboa
semellante a esta:

Para calcular o custo total da prenda é preciso sumar os
custos da man de obra e os custo dos materiais: tea,
entreforros e fornituras, así coa a marxe de beneficio
industrial, que adoita expresarse en forma de porcentaxe
sobre os custos materiais de fabricación, neste caso o 30 %.

RESUMO DE CUSTOS

3. O control de calidade

A calidade e o prezo son dous parámetros fundamen-
tais para a definición de calquera producto. Toda empresa
necesita un departamento de control de calidade que
dispoña dos medios necesarios para comprobar e garantir
que os productos que fabrica verifican as condicións
establecidas na fase de deseño, especialmente no relativo
á calidade e o prezo do producto. 

A incorporación dun departamento de control de
calidade en calquera empresa adoita levar consigo unha
mellora significativa dos custos de fabricación e da
productividade, á parte de incrementar a calidade do
producto final.

A fin de detectar os fallos coa antelación suficiente para
que non cheguen a afectar sensiblemente á calidade do
producto, é preciso establecer mecanismos de control
durante todo o proceso de fabricación. Isto fai posible que
as características do producto obtido oscilen dentro das
tolerancias máximas permitidas, polo que existirán menos
productos rexeitados, menos recuperacións, reparacións e
modificacións, ademais de supoñer un importante aforro
de materias primas e de enerxía.

Para efectuar o control de calidade é preciso establecer
un proceso denominado programa de control de
calidade que abarca tódolos factores dos que depende a
calidade do producto: deseño, fabricación e funcionamento.

Control do deseño

Nesta fase compróbase que o obxecto verifica todas e
cada unha das especificacións do producto tal e como foi
concibido na fase de creación.

Control da fabricación

A calidade da fabricación é a resultante de diversas
variables: maquinaria, útiles, planificación do proceso, etc. 

A calidade da producción leva consigo controlar todas e
cada unha das fases do proceso de fabricación. Cómpre
realizar verificacións antes, durante e despois do proceso
de producción para comprobar a calidade dos materiais, a

adecuación do proceso, o estado das máquinas e útiles, a
ensamblaxe das pezas e, finalmente, as pezas acabadas. 

Tendo en conta que en calquera proceso de producción
é practicamente imposible que tódolos productos
fabricados sexan idénticos, é polo que se establecen
unhas determinadas tolerancias. A tolerancia é a marxe
de erro admisible que se permite cometer na fabricación
dun producto de xeito que éste poida ser considerado
aceptable para a súa comercialización. 

Cando se analiza unha prenda de vestir desde o punto
de vista da calidade do producto, é preciso ter en conta
dous aspectos moi importantes:

a) A calidade das materias primas: tecido, tintura,
forros, entreforros, complementos, etc. 

b) A calidade da confección. 

O control da calidade das materias primas debe
basearse na obtención de datos reais a partir da
observación de determinados parámetros estándar de
calidade, por exemplo:

– Peso por m 2 de tea.

– Densidades da trama e do urdimento. 

– Encollemento ó lavado en seco e en auga. 

– Encollemento ó vapor.

– Resistencia á tracción e á abrasión.

– Grao de enrugabilidade. 

– Variacións nas dimensións dos cadros ou listas.

– Solidez da tintura fronte ó lavado, a luz, as
manchas, a suor, etc. 

Para analizar a calidade da confección existen algúns
patróns de medida que nos permiten cuantificar aspectos
fundamentais da mesma como, por exemplo:

– Talle: patróns tipo, tipos de prenda, diferentes
talles e tecidos.

Calibre ou pé de rei.

– Variación do encollemento entre as distintas teas
empregadas no mesmo producto.

– Puntadas por cm lineal en todo tipo de costuras. 

– Tolerancia de variación da costura en relación cos
bordos.

– Tolerancias de variación dimensional da prenda
segundo os talles. 

Podemos considerar tamén outras características que
inflúen na calidade, tanto das materias primas como da
confección, que son menos precisas e de valoración
subxectiva como, por exemplo, o “sentar ben”. Para isto
aconséllase dispoñer da prenda modelo sobre manequín
co fin de poder efectuar comparacións en calquera
momento de dúbida no control de calidade. 

A calidade da confección gradúase nunha escala de 1 a
10 puntos, sendo competencia da dirección establecer o
nivel de calidade a esixir en cada fase do proceso.

Control do funcionamento

Finalmente, cómpre garantir que o producto cumpre as
especificacións para as que foi creado. Para isto
realízanse ensaios e medicións do producto acabado,
someténdoo a condicións extremas nas que a
probabilidade de encontrarse nelas sexan mínimas. 

Tamén é preciso analizar o seu comportamento no
mercado e detectar a posible existencia de fallos que se
poidan derivar de usos non controlados nos procesos de
fabricación.

É preciso ter en conta, ademais: 

– A dispoñibilidade do producto: tempo que tarda o
usuario en poder dispoñer do mesmo.

– A fiabilidade e o mantemento: probabilidade de
que non falle nun determinado período de tempo,
así como facilidade de reparación e custo da
mesma.

2. Revisa tódalas operacións efectuadas no exemplo de cálculo de escandallo explicado
anteriormente.

4. A producción e intercambio de bens

As persoas facemos uso dunha gran cantidade de
recursos de todo tipo para satisfacer as nosas
necesidades. Os recursos materiais, humanos e técnicos
que nos serven para esta finalidade reciben o nome de
bens.

Existen bens moi abundantes que poden ser utilizados
libremente como, por exemplo, o aire. Son os
denominados bens libres. Sen embargo, desde un punto
de vista económico, os bens de interese son aqueles que
están dispoñibles só en cantidades limitadas e que poden
ser apropiados e transferidos entre as persoas. Estes
reciben o nome de bens económicos.

Os bens económicos poden ser de dous tipos:

– Bens de producción. Non se utilizan directamente
senón que serven para producir outros bens. Por
exemplo, as máquinas, os recursos enerxéticos, etc.

– Bens de consumo. Serven para satisfacer
directamente as necesidades humanas. Por
exemplo, os alimentos, as prendas de vestir, os
medios de transporte, etc.

O mundo occidental vive na denominada sociedade de
consumo, baseada no consumo masivo de todo tipo de
bens e de servicios pola inmensa maioría da poboación.
Nesta sociedade o sector máis importante da actividade
económica é o sector terciario ou de servicios.

3. Indica en cada un dos seguintes casos en qué fase ou operación do proceso de
fabricación dunha prenda de vestir, non se realizou adecuadamente o necesario
control de calidade:

a) A prenda destiñe ó lavala.
b) Os botóns da prenda despréndense con facilidade.
c) A prenda encolle en exceso ó lavala.
d) A prenda non é perfectamente simétrica, debendo selo.
e) A prenda non senta ben á maioría das persoas do seu talle.

A sociedade de consumo non
podería existir sen a publicidade.

Mercado, oferta e demanda

Para que sexa posible o intercambio de productos é
preciso que exista un mercado no que se poidan comprar
e vender. En sentido estricto pódese dicir que o mercado
é o lugar ou a área xeográfica no que se produce o
intercambio de bens ou servicios. Existen mercados
concretos para un determinado producto ou tipo de
productos e mercados restrinxidos a unha área xeográfica
determinada.

Nun sentido máis amplo, tamén se entende por
mercado o conxunto de mecanismos que rexen o tipo de
bens que se producen, o modo de producilos e a forma na
que se realiza a súa distribución.

En calquera mercado concorren sempre dous factores:

– Oferta: conxunto de bens e servicios que son
postos á venda polos fabricantes.

– Demanda: cantidade de bens que os consumi-
dores están dispostos a adquirir en función do seu
prezo.

Polo tanto, en tódolos mercados ten lugar un intercambio
de bens nos que o seu valor vén determinado polo prezo.

En xeral, a cantidade dun producto ou servicio concreto
que un consumidor está disposto a adquirir está moi
relacionada co seu prezo. Canto menor sexa o prezo do
producto maior será a cantidade demandada do mesmo.
Pero se a demanda é grande o prezo do producto tenderá
a aumentar.

De igual modo, canto maior sexa o prezo dun producto
máis estímulo existirá para producilo. Sen embargo, se a
oferta chega a ser excesiva produciranse excedentes do
producto e o seu prezo baixará. 

Así, os incrementos desmedidos, tanto da oferta como
da demanda, provocan problemas de excedente ou de
escaseza, polo que o mercado tende a buscar un prezo no
que a oferta e a demanda se equilibran. É o chamado
prezo de equilibrio, no que a oferta e a demanda dun
producto se igualan. 

Para os economistas, a demanda dun producto
depende dos seguintes factores:

a) O prezo que o consumidor debe pagar polo ben.

b) O nivel de renda dos consumidores ós que se
ofrece o producto.

c) Os prezos doutros bens alternativos.

d) Os gustos persoais e as pautas de conducta dos
consumidores.

A cantidade de productos postos á venda depende da
diferencia entre o seu custo de producción e o seu prezo
de mercado. Canto máis grande sexa esta diferencia,
maior poderá ser o beneficio do fabricante.

As empresas pretenden fabricar os productos co
mínimo custo de producción polo que os salarios, os
investimentos en maquinaria, os impostos, as
amortizacións por alugamento ou a compra de inmobles,
etc., teñen unha influencia determinante no custo final do
producto, así como na cantidade mínima que é preciso
producir do mesmo para que a fabricación sexa rendible.

4. Clasifica os seguintes obxectos, sinalando cun X no cadro correspondente se se trata
de bens libres ou ou de bens económicos. Se son bens económicos, indica se se trata
de bens de consumo ou de producción.

5. Busca nunha enciclopedia o significado dos seguintes termos: mercado, oferta,
demanda.

6. Explica cómo varía o prezo dun producto a medida que aumenta a oferta do mesmo.
¿Como varía o prezo se aumenta a demanda? ¿Cal é o mecanismo que estabiliza o
prezo dun producto?

7. Enumera os factores que inflúen no prezo dun producto.

8. Analiza os seguintes compoñentes do prezo dun producto e indica cales se poden
considerar fixos e cales variables.

a) Man de obra directa.

b) Descontos a clientes.

c) Gastos de publicidade.

d) Gastos de distribución.

e) Comisións a vendedores.

f ) Mantemento de edificios e instalacións.

g) Salarios de directivos.

h) Gastos financeiros.

5. Distribución e comercialización

De nada serviría producir bens que non puideran ser
postos ó alcance dos consumidores. Para que isto sexa
así, é preciso que exista un sistema de distribución que
permita chegar os bens desde os productores ata os
consumidores finais. 

Os productos distribúense desde os puntos de
producción ata os puntos de venda a través dunhas
determinadas canles de distribución. A exposición e venda
dos mesmos realízase en hipermercados ou comercios,
segundo o tipo de producto de que se trate. Tamén é
frecuente que exista un servicio postvenda de
asesoramento, mantemento e reparación, en caso
necesario, así como unhas actividades de promoción e
publicidade.

Segundo as canles de distribución utilizadas, existen
distintos sistemas de venda:

– Venda directa. Os productos chegan directamente
desde o fabricante ó comprador por medio dunha
rede de vendas propia formada por axentes
comerciais e distribuidores.

– Venda por intermediarios. Estes poden ser
maioristas ou minoristas.

Os maioristas compran o producto ó fabricante
en grandes cantidades, distribuíndoo entre os
establecementos que o venden ós consumidores
finais.

Os minoristas fornécense por medio dos
maioristas para vender os productos directamente
ós consumidores.

Á súa vez, existen distintos tipos de comercios ou
establecementos de venda nos que é posible a
adquisición dos productos. Podémolos clasificar segundo
diferentes criterios:

– Pola forma de asociación entre os intermediarios
poden ser independentes, asociados ou
integrados.

Os independentes son os que realizan a
actividade comercial de forma autónoma, sen
ningún tipo de vinculación cos fabricantes e
distribuidores.

Os asociados forman parte dunha cadea de
maioristas e minoristas, que poden ter diferente
grao de vinculación, na que existien unhas
determinadas condicións de subministración dos
productos, venda en exclusiva, etc. Este é o caso
dos comercios en réxime de franquicia, tendas
dun mesmo propietario, etc. 

Os integrados en grandes empresas que reúnen
as condicións de maiorista e minorista. É o caso
dos grandes almacéns, hipermercados, etc.

– Pola forma de venda poden ser de venda persoal
ou a distancia.

Os de venda persoal son os comercios
tradicionais, autoservicios, etc. Tamén poden
carecer de establecemento e realizar a venda
directa a domicilio, en reunións, etc.

Os de venda a distancia utilizan os medios de
comunicación para a venda ó consumidor: correo,
prensa, radio, TV, catálogos, etc. Tamén existen
máquinas expendendoras automáticas.

Segundo as canles utilizadas, o tipo de comercio, a
forma de venda, etc., existen diferentes sistemas de
distribución. Mais en calquera sistema é preciso ter en
conta o modo en que se realiza a distribución física dos
productos, a forma de venda, a existencia de servicios
complementarios de mantemento ou reparación e as
campañas de comunicación para a promoción e
publicidade dos productos. 

Polo tanto, para a venda dun producto é precisa a
planificación do proceso de comercialización. Este
proceso comprende varias fases:

a) Definición do producto. Trátase de decidir os
aspectos relacionados coa venda: presen-
tación, marca comercial, tipo de envase, etc.

As grandes superficies
comerciais cada vez teñen unha
maior implantación no noso país.

As tendas en réxime de
franquicia son moi abundantes

no pequeño comercio.

b) Determinación do prezo final. Para iso cómpre
ter en conta os custos de fabricación, a
demanda do producto, os prezos da
competencia, etc.

c) Planificación da distribución. Determinar as
canles de distribución, os intermediarios, os
lugares de almacenamento, etc.

d) Realización de campañas de promoción.
Efectuar campañas de promoción de vendas,
relacións públicas, publicidade, etc. 

9. Explica en qué se diferencian a venda por medio de intermediarios maioristas e a
venda directa.

10. Clasifica os seguintes establecementos comerciais segundo a súa forma de asocia-
ción e a forma de venda:

hipermercado–venda por catálogo–quiosco–cadea de tendas de roupa–almacén
maiorista

11. Pescuda as formas de distribución dun producto alimenticio, por exemplo o pan, e
cita diferentes canles de distribución polos que se pode encontrar á venda.

12. Fai unha listaxe con 5 productos de uso corrente e pescuda o seus prezos en
establecementos de distinto tipo: hipermercado, supermercado, gran almacén, tenda
de barrio, etc. Anota os prezos dos productos en cada tipo de establecemento e
compáraos, indicando onde sería máis rendible efectuar a compra para un pequeno
consumidor.

13. Explica brevemente as repercusións económicas, sociais e laborais que ten nunha
cidade a implantación dunha gran superficie comercial, hipermercado ou gran
almacén.

14. Indica en qué fase do proceso de comercialización corresponde tomar cada unha
das seguintes determinacións:

a) Pescudar os prezos dos productos da competencia.

b) Determinar o tipo e o tamaño do envase.

c) Seleccionar os intermediarios.

d) Deseñar unha campaña publicitaria.

6. Documentos utilizados na
actividade comercial

Documentos de compra

Factura

En xeral, durante o proceso de comercialización dun
producto é preciso facer uso dunha serie de documentos
mercantís. Un dos máis importantes e que se expide no
momento da adquisición dun producto ou servicio é a
factura. Este documento é de expedición obrigatoria xa
que lle serve ó cliente para xustificar a compra e para
efectuar calquera tipo de reclamación se é preciso. 

A factura debe conter como mínimo os seguintes datos: 

– Identificación da factura mediante un número de
serie.

– N.I.F., nome e apelidos do vendedor e do
comprador.

– Lugar e data de emisión.

– Cantidade, descrición, prezo unitario e importe
dos diferentes productos adquiridos.

– Descontos, no caso de que existan.

15. Indica qué medidas podería adoptar unha empresa para incrementar a demanda
dos seus productos en cada un dos seguintes casos:

a) Os consumidores descoñecen a existencia ou as cualidades do producto.

b) O producto está á venda en comercios ou lugares pouco apropiados.

c) O prezo do producto é superior ós da competencia.

16. Analiza unha campaña publicitaria ou gran promoción dunha importante marca ou
establecemento comercial. Indica o producto ou productos estrela da mesma, os
medios publicitarios utilizados, as mensaxes empregadas na campaña e os prezos
durante a promoción e despois do remate da mesma.

17. Indica algunhas formas de promoción que sexan útiles para incrementar as vendas
dunha prenda de vestir.

– Tipo tributario ou porcentaxe aplicado en concepto
de impostos.

– I.V.E. obtido aplicando o tipo tributario correspon-
dente ó importe da factura.

A forma de pago dunha factura dependen do convenio
establecido entre o comprador e o vendedor. Pode ser ó
contado ou por pago aprazado. No primeiro caso a factura
abóase no momento da compra e no segundo ó cabo dun
certo tempo pactado previamente entre as partes.

No caso de que o pago sexa aprazado adoita utilizarse
outro documento chamado albarán que acredita a
recepción das mercadorías polo comprador. No albarán
figuran os productos adquiridos, a cantidade de cada un, a
data de entrega, o nome do comprador e o do vendedor.

A xustificación do pago dunha factura pódese efectuar
mediante a sinatura da mesma por parte do vendedor ou
por medio dun recibo correspondente ó importe da
factura.

Documentos de pagamento

Cheques

Coa finalidade de facilitar o pagamento nas
transaccións comerciais, as entidades de crédito
facilítanlles ós titulares de contas bancarias uns talonarios
de documentos de pagamento chamados cheques.

Un cheque é un documento mediante o que o titular
dunha conta lle indica ó banco ou caixa de aforros que

Factura.

18. Observa a factura reproducida máis arriba e confecciona unha factura cos seguintes
datos:

A empresa Confeccións Cara S.A., con sede en Arteixo, provincia da Coruña,
Avda. da Moda, s/n., C.I.F. A-12345678, emite a factura nº 135-H con data 22 de
outubro de 2000 á tenda propiedade de Xan Pérez García, con enderezo na rúa
Barcelona, nº 34, C.I.F. 34567890-K, pola venda de 30 camisas de home modelo
Davis, a 2 350 ptas./unidade e 45 vestidos de muller modelo Soraya a 12 600
ptas./unidade. O desconto por pago ó contado ascende ó 12 %. Carece de gastos de
transporte e o tipo de IVE aplicado é o 16 %.

debe aboar a cantidade que figura no cheque á persoa a
nome de quen figura o cheque ou á que o presente ó
cobro.

O cheque pode ser ó portador ou nominativo. No
primeiro calquera persona que o presente á entidade
bancaria o pode cobrar. No segundo, como figura o nome
da persoa á que vai destinado, soamente o pode cobrar
esta persoa.

No proceso de pagamento por medio de cheque
interveñen tres elementos:

– O librador, que é a persona que asina o cheque con
cargo ós fondos da súa conta bancaria.

– O librado, que é a entidade financeira na que está
depositado o diñeiro.

– O tomador, que é o beneficiario que cobrará o
importe do cheque.

En España o prazo máximo de validez dun cheque
desde a súa data de emisión é de 15 días e pódese facer
efectivo desde o momento da entrega ó beneficiario, aínda
que a data de emisión sexa posterior a ese día.

Cheque nominativo.

19. ¿Que vantaxes e inconvenientes presenta o pagamento por medio de cheque
nominativo fronte ó cheque ó portador?

20. Ademais dos elementos citados anteriormente, os cheques deben incluír outros
datos. Observa o cheque seguinte e indica a qué corresponden os datos que se
indican por medio dunha frecha, que deben figurar obrigatoriamente en tódolos
cheques.

Letra de cambio

Un dos medios de pago utilizados nas transaccións
comerciais con pago aprazado por un período de tempo
pactado e que garante o pago da débeda é a letra de cambio. 

A letra de cambio é un documento mediante o que
unha persoa ou entidade lle ordena a outra que debe
aboar unha cantidade a unha terceira persoa no lugar e
data indicados na letra. 

No proceso de utilización da letra de cambio interveñen
tamén tres elementos:

– O librador, que é a persona ou entidade que emite
a letra á atención do librado.

– O librado, que é quen adquiere o compromiso de
pagamento no lugar e data indicados na letra.

– O posuidor, que é a persona ou entidade depo-
sitaria da letra no momento do seu vencemento.

Letra de cambio.

En ocasións as empresas, para dispoñeren de xeito
inmediato do diñeiro correspondente a un pagamento
aprazado, negocian coas entidades financeiras o adianto do
importe da letra de cambio en determinadas condicións,
entre as que está o desconto sobre o valor nominal da letra.

O desconto é a cantidade que a entidade bancaria
desconta do valor nominal da letra en concepto de xuro
polo pago adiantado da mesma. O desconto varía en
función do rédito aplicado e da data de vencemento, que
adoita ser de 30, 60 ou 90 días. Se a letra no é aboada no
seu día polo librado, a entidade bancaria devólvella ó
librador descontándolle da súa conta o importe nominal da
letra, ademais dos gastos derivados da devolución.



ÁMBITO TECNOLÓXICO - MATEMÁTICO

218

7. A linguaxe estatística

Na actualidade o termo Estatística é de uso moi
frecuente. Nos medios de comunicación e en xeral en
calquera informe ou estudio aparecen datos estatísticos
relativos a multitude de temas: estatura media ou esperanza
de vida dos habitantes dun país, producción de bens en
determinados sectores industriais, influencia dos factores
ambientais na incidencia de certas enfermidades, etc. Estes
temas tan diferentes teñen en común que a miúdo se
presentan acompañados de cadros de datos numéricos. 

A Estatística xorde da necesidade de manexar un gran
número de datos para recollelos, organizalos e extraer
conclusións a partir deles.

Ás veces os datos refírense a tódolos elementos dun
conxunto. Por exemplo, podemos analizar o rendemento
dos xogadores dun equipo de baloncesto tomando como
base as cifras de tódolos integrantes do equipo nos
partidos disputados.

21. Completa o esquema-resumo do proceso de pagamento dunha letra de cambio,
escribindo na frecha correspondente as seguintes accións:

a) Entrega a letra a …

b) Ordena o pagamento a ….

c) Aboa a letra a …

POSUIDOR

(Entidade bancaria)

…… ……

LIBRADOR LIBRADO
……

22. Infórmate sobre o proceso a seguir para o cobro dunha letra de cambio no caso de
non ser aboada ó remate do prazo de vencemento.

Sen embargo, en moitos casos, por razóns técnicas ou
económicas non é posible analizar a totalidade dos
elementos dun conxunto. Nunha fábrica téxtil, por
exemplo, quérese analizar a variación na cor da tea dos
pantalóns logo dun gran número de lavados. Como non é
posible analizar a totalidade da producción da fábrica,
decídese tomar unha parte da mesma denominada
mostra.

Disto dedúcese que na Estatística existen dúas ramas:

– A Estatística descriptiva, que estudia tódolos
individuos dunha poboación, recompilando datos,
organizándoos e reducíndoos a unhas poucas
medidas que representen ó conxunto da
poboación.

– A Estatística inductiva ou inferencial, que a
partir dunha mostra obtén conclusións aplicables
a toda a poboación estudiada.

Nesta unidade ocuparémonos exclusivamente da
Estatística descriptiva.

Na linguaxe estatística utilízanse unha serie de termos
que é preciso coñecer:

– Poboación: É o conxunto formado por tódolos
individuos que constitúen o obxecto de estudio ou
investigación.

– Individuo: É o elemento ou ente observable que
se quere estudiar ou investigar. Pode ser unha
persoa, obxecto, animal, cousa ou algo abstracto. 

– Mostra: É calquera subconxunto de individuos da
poboación. Para que sexa útil debe ser
representativa da composición da poboación.

– Carácter estatístico: É a propiedade que nos
permite coñecer a información que queremos
extraer da poboación.

Existen caracteres que se expresan por medio
dun número, é dicir, que se poden cuantificar ou
medir, tales como peso, altura, renda por
habitante, custo do m2 de vivenda, etc., que
reciben o nome de caracteres cuantitativos. 

En xeral, as magnitudes

relacionadas co espacio: lonxi-

tude, superficie, volume...; co
tempo: idade, duración...; coa

masa, peso, contido, etc., ou con

magnitudes derivadas dos
anteriores: velocidade, consumo

de combustible, densidade...,

son variables estatísticas conti-
nuas.

Outros exprésanse por medio dunha cualidade, é
dicir, non son medibles, tales como a cor dos
ollos, situación laboral, sexo, estado civil, etc., que
se denominan caracteres cualitativos.

– Variable estatística: É a función que representa o
conxunto dos valores que pode tomar un carácter
estatístico cuantitativo. Pode ser discreta ou
continua.

Unha variable é discreta cando só pode tomar
valores illados. Por exemplo, o número de
empregados dunha fábrica, o número de irmáns,
o número de camisas vendidas nun comercio, etc.

Unha variable é continua cando pode tomar
tódolos valores posibles dentro dun intervalo. Por
exemplo, o contido de algodón na composición
dunha prenda, o perímetro torácico, o talle, etc.

Individuo                          Mostra             Poboación ou universo

23. Identifica os conceptos estatísticos anteriores en cada un dos seguintes supostos:

a) Queremos coñecer o contido en algodón das prendas confeccionadas por unha
determinada fábrica. Analizamos 300 pantalóns e anotamos a súa composición.

b) Queremos estudiar o contido de chumbo da gasolina que se vende nas estacións
de servicio de Galicia, para o que seleccionamos 20 estacións de servicio
distribuídas por toda a Comunidade e tomamos unha mostra de un litro de gasolina
en cada unha.

En todo estudio estatístico

debe figurar unha ficha técnica

cos seguintes datos:

- Nome da empresa que realiza
o estudio.

- Poboación obxecto de estudio.

- Tamaño da mostra.

- Marxe de erro e nivel de con-

fianza.

8. Organización de datos: táboas de
frecuencias

Logo de realizado o estudio dunha mostra ou dunha
poboación debemos ordenar os datos obtidos.

Supoñamos a seguinte situación práctica:

O xefe do almacén dunha fábrica ten anotados o
número de pedidos de certo artigo efectuados por 30
clientes da mesma, e que son os seguintes:

5, 3, 4, 1, 2, 8, 9, 8, 7, 7, 1, 3, 1, 5, 9, 9, 8, 1, 8, 8, 8, 9, 5, 7
Recollida de información

Neste caso, a variable estatística X que indica o número
de artigos pedidos, pode tomar distintos valores: x1, x2, x3,
x4,..... xk, ...., e cada un deles pódese repetir máis dunha vez.

O número de veces que aparece repetido cada valor xi
da variable estatística denomínase frecuencia absoluta
de xi, e denotarémola por ni.

A suma de tódalas frecuencias absolutas será o número
total de datos, que denotaremos por N.

Denomínase percorrido, amplitude ou rango da
variable estatística á diferencia entre o maior e menor dos
valores obtidos pola variable. Neste caso será:

Percorrido = Valor maior – Valor menor = 9 – 1 = 8

24. Indica a qué clase de variable estatística, discreta ou continua, corresponden os
seguintes datos:

a) Número de accións vendidas cada día nun mercado de valores.

b) Censo anual de traballadores do sector téxtil.

c) Duración das prendas producidas por unha determinada fábrica de confección
téxtil.

d) Calibre de 500 cilindros producidos nunha fábrica de motores.

25. Confecciona unha relación con catro variables estatísticas continuas, catro discretas,
catro caracteres cualitativos e catro cuantitativos.



ÁMBITO TECNOLÓXICO - MATEMÁTICO

222

Táboas de frecuencias de variables discretas

Os datos recollidos pódense presentar agrupados en
forma de táboa de frecuencias absolutas:

Denomínase frecuencia relativa dun valor xi ó cociente
entre a súa frecuencia absoluta e o número total de datos.
Representarémola por fi:

fi = ni / N

Este cociente, expresado en forma decimal, tamén se
chama “tanto por un”. A frecuencia relativa dun valor xi

dunha variable estatística pódese expresar en forma de
porcentaxe multiplicando a frecuencia relativa por 100.

A suma das frecuencias relativas de tódolos valores
dunha variable é igual a 1.

Notación sumatoria

O signo sumatorio represéntase

pola letra grega sigma (Σ), sendo

un dos máis utilizados na nota-
ción estatística.

A forma na que se emprega esta
notación é a seguinte. 

Escribimos:

con m ≤ n, sendo m, n números

naturais.

O signo Σ diante de xi indica que

se sumarán tódolos valores de xi,

tales que i está comprendido

entre m e n ;

m ≤ i ≤ n.

Os números m e n denomínanse

límites da suma e indican os
subíndices menor e maior

presentes na operación.

No caso que estamos a ver

teriamos que: 

n1 + n2 + n3 + n4 + n5 + n6 + n7

+ n8 + n9 + n10 = N,
que representamos así:

A frecuencia absoluta acumulada dun valor xi é a
suma das frecuencias absolutas dos valores menores ou
iguales que xi. Representarémola por Ni.

A frecuencia relativa acumulada dun valor xi é  o
cociente entre a frecuencia absoluta acumulada do valor xi

e o número total de datos. Representarémola por Fi.

A táboa estatística de frecuencias para o número de
pedidos é a seguinte:

Nesta táboa é doado obter, por exemplo, a porcentaxe
de clientes que pediron cinco artigos. Cómpre situarse na
columna de frecuencias relativas ó valor correspondente a
ese dato que é 3/30, e multiplicalo por 100:

3
–– · 100 = 10 %
30

Para saber o número de clientes que pediron menos de
4 artigos é preciso situarse na columna de frecuencias
absolutas acumuladas no valor correspondente a 3
artigos, obtendo a resposta directamente:

Nº de clientes que pediron menos de 4 artigos = 7

Para calcular a porcentaxe de clientes que pediron
menos de 4 artigos, observa a columna de frecuencias
relativas acumuladas, xa que é preciso contabilizar o
número de clientes que pediron 0, 1, 2 e 3 artigos. En
consecuencia, a porcentaxe pedida será:

7/30 · 100 = 23,33 %

Táboas de frecuencias de variables continuas

Cando unha variable estatística discreta pode tomar
moitos valores ou cando se trata dunha variable continua,
é conveniente agrupar os valores da variable en
intervalos ou clases elixidos adecuadamente. 

Denominaremos marca de clase ó centro ou punto
medio do intervalo. Calcúlase sumando os valores
extremos do intervalo e dividindo o resultado entre 2.

Supoñamos a seguinte situación práctica:

Nunha autoestrada a velocidade está limitada a 120
km/h e quérese estudiar se os automóbiles respetan
ese límite. Para iso, contrólase a velocidade dos
coches que pasan por un tramo da mesma durante
un certo período de tempo, obténdose os seguintes
resultados:

26. Co obxecto de confeccionar as nóminas dunha empresa, que deben incluír unha
gratificación por número de fillos, pregúntase a cada empregado polo número dos
mesmos e obtéñense os seguintes datos:

2, 3, 1, 1, 0, 0, 4, 3, 2, 2, 5, 0, 1, 0, 1, 3, 2, 1, 4, 3, 1, 

0, 0, 1, 2, 3, 1, 2, 1, 0, 1, 0, 2, 0, 1, 2, 3, 1, 0, 2

Elabora a táboa de frecuencias desta variable estatística e responde:

a) ¿Cantos empregados ten a empresa?

b) ¿Que porcentaxe de empregados ten 2 fillos?

c) ¿Que porcentaxe de empregados non ten ningún fillo?

d) ¿Cal é o tanto por cento de empregados que ten polo menos 2 fillos?

e) Indica quen son neste estudio os individuos, a poboación e a variable estatís-
tica, así como o tipo da mesma.

98, 81, 128, 143, 126, 119, 135, 112, 96, 105, 109,
87, 90, 96, 99, 84, 136, 144, 125, 118, 123, 119, 97,
95, 114, 105, 127, 118, 132, 82, 115, 106, 94, 129,
132, 140, 124, 92, 88, 83.

En lugar de contabilizar o número de coches que
circulan a unha determinada velocidade, podemos agrupar
os resultados obtidos en intervalos de amplitude 10 km/h,
por exemplo. Así, obtemos a táboa seguinte:

Observa as características dos intervalos:

– Todos teñen a mesma amplitude ou diferencia
entre o extremo superior e o extremo inferior.
Neste caso, 10 km/h.

– O límite superior de cada intervalo coincide co
límite inferior do intervalo seguinte.

– Os intervalos son pechados pola esquerda e
abertos pola dereita. Isto quere dicir que, por
exemplo, o valor 140 contabilízase no último
intervalo e non no anterior.

– As marcas de clase son os puntos medios de
cada intervalo.

A elección dos intervalos é subxectiva e non está
sometida a ningunha norma específica, aínda que se
adoita escoller unha cantidade enteira próxima á raíz
cadrada do número de datos.

27. Nunha clínica de maternidade rexistrouse o peso en kg de 30 recén nacidos durante
os primeiros días dun determinado mes:

3,93; 2,98; 3,02; 3,30; 2,98; 2,25; 2,20; 2,89; 3,56; 4,56; 4,78; 2,59; 3,14; 4,78; 2,12
3,64; 4,05; 3,78; 3,55; 3,29; 2,98; 4,16; 3,26; 3,73; 4,96; 2,49; 3,00, 4,50; 3,25; 2,35.

Elabora a táboa de frecuencias e calcula:

a) A porcentaxe de recén nacidos que pesan entre 2,00 kg e 2,50 kg.

b) A porcentaxe de recén nacidos que pesan máis de 4,50 kg.

c) A porcentaxe de recén nacidos que pesan polo menos 3,50 kg.

28. Nun estudio publicado polo Consorcio Zona Franca de Vigo sobre a situación do
sector téxtil en Galicia, aparece a seguinte clasificación das empresas galegas que
elaboraron productos téxtiles en 1997, cunha facturación superior a 1,5 millóns de
euros.



UNIDADE 4

227

Observa os datos da táboa anterior e contesta ás seguintes cuestións sobre a
mesma:

a) ¿Consideras que o grupo Inditex S.A. (Zara) debe figurar na mesma? ¿Por que?

b) Elabora unha táboa de frecuencias da variable estatística facturación suprimindo
da táboa os datos relativos á citada empresa e agrupando os datos en intervalos
de 10 millóns de euros.

c) Calcula a porcentaxe de empresas textís que facturan menos de 10 millóns de
euros.

29. A táboa seguinte reflicte os investimentos, en millóns de euros, en investigación e
desenvolvemento (I+D) durante o ano 1996 nas distintas Comunidades Autónomas
españolas.

Elabora unha táboa coas frecuencias relativas e calcula a porcentaxe de gasto de
cada Comunidade Autónoma respecto do total estatal.

9. Gráficas estatísticas

Ata agora estudiamos a recollida de datos e a
clasificación e ordenación dos mesmos en táboas de
frecuencias. Para apreciar visualmente e interpretar mellor
a información recollida utilízanse as gráficas ou diagramas
estatísticos.

No mundo actual é moi frecuente o seu uso en tódolos
ámbitos, especialmente nos medios de comunicación.
Polo tanto é preciso saber elaboralas e interpretalas
correctamente e de forma crítica xa que, a miúdo, son
obxecto de manipulación interesada.

Segundo o tipo de variable utilizada, así será o tipo de
representación gráfica adecuado.

As variables estatísticas cualitativas represéntanse
graficamente por medio de:

• Diagramas de barras.

• Diagramas de sectores.

• Pictogramas.

• Cartogramas, etc.

Os diagramas de barras son o tipo de representación
gráfica máis utilizado e máis doado de realizar. Consiste
nun conxunto de barras ou rectángulos trazados sobre uns
eixes. Nas abscisas represéntanse as distintas modali-
dades ou valores da variable, cando a variable é cualitativa
e toma poucos valores. Sobre elas érguense rectángulos
ou barras da mesma base e de alturas iguais ás
frecuencias absolutas de cada unha das modalidades.

Continuando co exemplo citado anteriormente, no
estudio figuran un total de 109 empresas galegas do
sector da confección cunha facturación superior a 1,5
millóns de euros. Se estudiamos a distribución destas
empresas por provincias obtemos a seguinte táboa:



UNIDADE 4

229

O diagrama de barras correspondente a esta táboa é o
representado seguidamente. Observa que as barras están
separadas por espacios en branco e que poden estar
colocadas en calquera orde.

Os diagramas de sectores tamén son gráficos moi
utilizados. Consisten nun círculo no que a cada unha das
modalidades da variable estatística se lle asigna un sector
circular, de amplitude proporcional á frecuencia relativa de
cada modalidade.

Como un círculo ten unha amplitude de 3600,
multiplicando por 360 as frecuencias relativas de cada
modalidade ou valor da variable obteremos a amplitude de
cada sector circular.

A amplitude de cada sector será:

A Coruña: f1 · 3600 = 0,60 · 3600 = 2160

Lugo: f2 · 3600 = 0 · 3600 =  00

Ourense: f3 · 3600 = 0,13 · 3600 = 470

Pontevedra: f4 · 3600 = 0,27 · 3600 = 970

O diagrama de sectores correspondente a esta táboa é
o seguinte:

Os cartogramas son gráficos que se realizan sobre
mapas utilizando distintas cores, tramas, etc., para
distinguir as diferentes modalidades ou valores da variable
estatística. Utilízanse para representar a producción dun
determinado producto, renda por habitante, crecemento
demográfico, temperatura media anual, etc.

Os pictogramas son casos particulares de diagramas
de barras nos que o dato correspondente a cada
modalidade ou valor da variable estatística se representa
por un debuxo de tamaño proporcional á frecuencia
absoluta da mesma. En xeral utilízanse debuxos
relacionados coa variable obxecto de estudio.

Trátase dun tipo de representación moi utilizado nos
medios de comunicación debido a que chama moito a
atención e é doado de comprender. 

30. Os talles de pantalóns vendidos nunha tenda de roupa ó longo dun día foron os
seguintes:

36, 38, 48, 44, 38, 36, 42, 44, 42, 40, 48, 40, 42, 46, 36, 38, 40, 38, 40, 46, 44, 42,
50, 50, 48, 46, 36, 36, 38, 48, 38, 44, 46, 48, 50, 36, 38, 48, 46, 44.

a) Elabora a táboa de frecuencias absolutas e relativas desta variable.

b) Representa en diagramas de barras as frecuencias absolutas e as frecuencias
relativas.

Pictogramas.

As variables estatísticas discretas, que toman valores
illados, represéntanse graficamente por medio de:

• Diagramas de barras.

• Polígonos de frecuencias ou gráficos de liñas.

• Diagramas de frecuencias acumuladas, etc.

Os polígonos de frecuencias obtéñense unindo os
extremos superiores dos rectángulos dos diagramas de
barras.

Se representamos o diagrama de barras das frecuen-
cias absolutas da actividade anterior e unimos os puntos
medios das bases superiores de cada unha das barras,
obteremos o polígono de frecuencias representado
seguidamente.

Para representar o diagrama de frecuencias
acumuladas, coloca no eixe das abscisas os valores da
variable estatística e sobre cada un deles traza unha
perpendicular de lonxitude igual á frecuencia absoluta ou
relativa acumulada correspondente a ese valor. Obterás
un diagrama de barras de alturas crecentes.
Seguidamente traza segmentos horizontais desde cada
extremo da barra ata a barra situada inmediatamente á
súa dereita. Obterás así o diagrama de frecuencias
acumuladas desa variable estatística.

Continuando co exemplo anterior, supoñamos que na
mesma tenda existe unha sección de confección de
camisas á medida. O perímetro torácico dos clientes que
encargaron unha camisa nesa sección ó longo dun ano
vén dada pola táboa seguinte:

Neste caso trátase dunha variable estatística continua,
xa que os datos agrúpanse en intervalos debido á gran
cantidade dos mesmos. Ademais, o perímetro torácico dun
cliente pode tomar calquera valor intermedio entre os
extremos dun intervalo.

Para representar graficamente as variables estatísticas
continuas utilízanse, entre outros:

• Histogramas.

• Polígonos de frecuencias ou diagramas lineais.

Os histogramas consisten en diagramas de barras nos
que estas aparecen pegadas unhas a outras xa que a
variable pode tomar calquera valor intermedio. 

Para debuxar o histograma sitúanse no eixe de
abscisas os extremos dos intervalos e, sobre cada un,
érguese un rectángulo de base igual á amplitude do
intervalo e de altura igual á frecuencia absoluta ou relativa
correspondente ó mesmo.

Unindo os puntos medios das bases superiores obtense
o polígono de frecuencias correspondente a esta
variable estatística.

Nos medios de comunicación e publicacións especiali-
zadas aparecen outros tipos de gráficos que son
variacións dos explicados anteriormente. O seu único
obxectivo é facilitar a interpretación da información cunha
simple ollada ó mesmo.

Outros tipos de gráficas estatísticas.

31. Representa mediante un histograma e un polígono de frecuencias a táboa da
actividade 28.

32. Representa nun cartograma a táboa da actividade 29.

10. Parámetros estatísticos

As táboas e os gráficos que acabas de ver recollen a
información referente a unha determinada variable
estatística. Mais, en ocasións, interésanos resumir aínda
máis a información para poder analizar e comparar os
resultados obtidos. Esta é a finalidade dos parámetros
estatísticos que definiremos seguidamente.

Os parámetros estatísticos resumen nun só número ou
nunha expresión a tendencia máis común dunha poboación. 

Existen dos tipos de parámetros estatísticos: parámetros
de centralización e parámetros de dispersión.

Parámetros de centralización

Os parámetros de centralización ou promedios son
aqueles que se sitúan no centro dunha distribución
estatística logo de ordenar os datos. Os máis importantes
son a media aritmética, a moda e a mediana.

Media aritmética (x–)

Recibe o nome de media aritmética ou media dunha
variable estatística, e simbolízase por x, a suma de
tódolos datos dividida entre o número total de datos.

Só é posible calcular a media das variables cuantitativas.

Para calcular a media aritmética compre distinguir dous
casos, segundo que os datos estean agrupados ou non.

Exemplo 1:

Nunha pequena empresa familiar teñen establecidos os
seguintes salarios anuais entre os cinco integrantes da
mesma: 5 000, 6 000, 6 500, 7 000 e 12 500 euros.

Para calcular o salario medio anual nesa empresa
calculariamos a súa media aritmética deste xeito:

Lembra o uso do signo sumatorio explicada ó inicio
desta unidade. Para simplificar a escritura podes
prescindir dos límites do sumatorio e escribir
simplemente xi.

Exemplo 2:

Nunha empresa con 52 traballadores os salarios
distribúense como se indica seguidamente: 

15 traballadores con salario de 10 000 euros.

22 traballadores con salario de 11 000 euros.

13 traballadores con salario de 12 000 euros.

2 traballadores con salario de 15 000 euros.

Neste caso os datos (salarios) non aparecen unha soa
vez cada un senón que aparecen agrupados,
indicándose na táboa a frecuencia de cada un (número
de traballadores con ese salario). 

Para determinar o salario medio anual dun traballador
desta empresa, ordenaremos os datos nunha táboa de
frecuencias, engadindo unha columna na que
expresaremos o producto de cada valor (salario, xi) pola
súa frecuencia (número de traballadores, ni).
Seguidamente sumaremos todos estes productos e
dividiremos entre o número total de datos (número total
de traballadores, N).

Características da media
aritmética

- É moi sensible á variación dos

datos, xa que basta que varíe
un só dato para que tamén

varíe a media.

- Non é aconsellable calcular a

media se os valores extremos

son moi dispares.

Moda (Mo)

Na linguaxe cotiá ó falar da moda referímonos a
aqueles obxectos ou costumes que aparecen con maior
frecuencia, é dicir, “o que máis se leva ou abonda”. En
estatística a moda ten un significado semellante. 

A moda é o valor da variable estatística que ten
a maior frecuencia absoluta.

Repara de novo a táboa da actividade anterior: 

Neste caso o valor que ten a maior frecuencia absoluta,
é dicir, o salario que posúe un maior número de
traballadores, é de 11 000 euros. Polo tanto, neste caso a
moda, será:

Mo = 11 000 euros

A moda non é sempre única. Así, se na distribución de
datos hai dous, tres ou máis valores coa máxima
frecuencia absoluta, diremos que se trata dunha
distribución bimodal, trimodal, etc.

Características da moda

- Pódese determinar tanto en

variables cuantitativas como
cualitativas.

- A moda é pouco representa-
tiva. Só a debemos calcular

cando os datos se repitan con

moita frecuencia.

33. Calcula a media e a moda da distribución da actividade 30.

Mediana (M)

A mediana dun conxunto de datos, ordenados en orden
crecente ou decrecente, é un valor tal que a metade dos
datos son iguais ou inferiores a el e a outra metade son

iguais ou superiores.

En consecuencia a mediana é o dato que ocupa o lugar
central na distribucion estatística.

Vexamos cómo se efectúa o cálculo da mediana no
caso de variables estatísticas discretas.

Observa a columna de frecuencias absolutas
acumuladas. A mediana é o primeiro valor da variable
estatística que ten unha frecuencia absoluta acumulada
inmediatamente superior a metade dos datos (N/2). Se un
valor da variable estatística ten unha frecuencia absoluta
acumulada igual a N/2, a mediana é a media aritmética
entre ese valor da variable estatística e o seguinte.

O valor da columna de frecuencias absolutas
acumuladas inmediatamente superior á metade dos datos
(26) é 37, que corresponde ó valor x2 = 11 000. Polo tanto
a mediana será:

M = 11 000 euros

Observa agora a seguinte distribución:

Características da mediana

- A mediana é o valor da variable
estatistica que deixa por riba e

por debaixo dela o 50 % dos

datos.

- É menos sensible cá media:
poden cambiar algúns datos e

non variar a mediana.

- A mediana é máis representa-

tiva cá media cando os valores

son moi dispares.

Neste caso, a diferencia do anterior, existe un valor na
columna de frecuencias absolutas acumuladas que
coincide coa metade dos datos (26). A mediana é a media
aritmética de x2 = 11 000 e x3 = 12 000. Polo tanto:

M = (11 000 + 12 000) / 2 = 11 500 euros

Parámetros de dispersión

Cando nunha distribución de datos existen valores moi
extremos, as medidas de centralización non reflicten a
realidade da mesma. Nestes casos é conveniente utilizar
outros parámetros denominados parámetros de
dispersión.

Consideremos o exemplo seguinte. Calculemos a media
de dous salarios de 12 000 e 14 000 euros:

–x = (12 000 + 14 000) : 2 = 13 000 euros

Calculemos seguidamente a media de dous salarios de
1 000 e 25 000 euros: 

–x = (1 000 + 25 000) : 2 = 13 000 euros

Como ves, en ambos casos a media aritmética é a
mesma. Sen embargo no segundo caso os datos están
moito máis dispersos que no primeiro. Os parámetros de
dispersión indican a variabilidade ou dispersión dos
valores respecto do valor central. Os máis importantes son
o percorrido, a desviación media, a varianza e a
desviación típica. 

34. Calcula a mediana da distribución da actividade 30.

Percorrido

O percorrido ou rango dunha distribución é a diferencia
entre o maior e o menor dos valores da mesma.

Desviación media (dm)

A desviación media é a media aritmética dos valores
absolutos das desviacións dos valores respecto da media.

Continuando co exemplo anterior, calculemos o perco-
rrido e a desviación media desta distribución.

O percorrido é moi doado de calcular. Basta restar os
valores extremos da variable. Polo tanto será:

Percorrido = 15 000 – 10 000 = 5 000 euros

Lembremos que anteriormente xa determinamos o
valor da media aritmética, que é 11 115,38 euros. Para
calcular a desviación media dm engadímoslle unha
columna á táboa na que anotaremos o valor absoluto da
diferencia entre cada valor e a media aritmética: |xi – x– |.

Nunha segunda columna anotamos o producto das
desviacións pola frecuencia de cada unha: |xi – x–| · ni.
A desviación media será a media aritmética destas
desviacións:

dm = 38 538,36 : 52 = 741,12

Características do percorrido

- É moi doado de calcular.

- É útil nos procesos de control
de calidade cando se fixan uns

determinados límites.

- Depende soamente dos valo-

res extremos.

- No seu cálculo non intervén

ningún valor intermedio da
distribución.

Características da desviación
media

- No seu cálculo interveñen

tódolos datos.

- A súa obtención depende de

que sexa posible o cálculo da

media aritmética.

Podes comprobar que se non tomásemos os valores
absolutos das desviacións ó calcular a media aritmética de
tódalas desviacións, esta sería sempre cero.

Varianza (σ 2)

A varianza é a media aritmética dos cadrados das
desviacións dos datos respecto da media.

Esta fórmula é o cadrado dunha diferencia. Desenvol-
véndoa e operando obtemos outra expresión de aplicación
máis sinxela:

Lembra que na práctica pódese prescindir dos límites
dos signos sumatorios.

Desviación típica (σ )

A desviación típica é a raíz cuadrada positiva da
varianza.

ou tamén:

Características da varianza

- No seu cálculo interveñen
tódolos valores da distribución.

- Sempre é positiva, por ser

suma de cadrados, e expré-

sase en unidades ó cadrado.

- Non se aconsella o seu cálculo

cando tampouco se recomenda
o da media.

A desviación típica é a medida de dispersión máis
utilizada en estatística. Exprésase nas mesmas unidades
cós valores da variable, polo que a súa interpretación
resulta máis sinxela. Canto máis pequena sexa a
desviación típica máis homoxénea será a distribución
analizada.

Para efectuar o cálculo por medio da segunda fórmula é
preciso engadirlle á táboa outra columna cos valores dos
productos xi

2 · ni. Continuando co exemplo, teriamos:

As unidades nas que se expresa σ 2 son, neste caso,
euros2.

A desviación típica será:

σ = 1 140 635,1 = 1 068,005 euros

que é a media aritmética das desviacións dos salarios
respecto do salario medio da empresa. Polo tanto, canto
menor sexa a desviación típica máis homoxéneos serán
os salarios.

11. Representación gráfica: a perspectiva

A utilización da perspectiva na representación gráfica
permite observar os obxectos tal e como os podemos
apreciar a simple vista, facilitando a interpretación das
pezas que teñen formas complicadas. 

Existen varios tipos de perspectiva, pero as máis
utilizadas son a perspectiva cónica, a perspectiva
cabaleira e a perspectiva axonométrica, cada unha coas
súas vantaxes e os seus inconvenientes.

35. Unha empresa téxtil precisa seleccionar unha marca subministradora de agullas para
a súa sección de confección, polo que o departamento de control de calidade elixe
unha mostra de 140 agullas de tres marcas diferentes e comproba a súa duración,
manténdoas en funcionamento permanente.

Os resultados obtidos no estudio son os seguintes:

Supoñendo que a empresa desexa seleccionar a marca que presenta unha menor
dispersión nos resultados, ¿por que marca se debería decidir?

Cónica.                           Axonométrica.                     Cabaleira.

Distintos tipos de perspectiva.

A perspectiva axonométrica

Este tipo de perspectiva baséase na proxección do
obxecto sobre tres planos perpendiculares entre si, pero
que poden adoptar distintas posicións respecto do
observador. A posición dos planos de proxección indícase
por medio das rectas que determinan ó se intersectaren
entre eles, denominadas eixes, e que son os eixes X, Y, Z. 

O eixe Z sempre é vertical pero os eixes X e Y poden
adoptar diferentes posicións, facendo que a perspectiva do
obxecto sexa diferente segundo o ángulo que formen entre
si.

Neste sistema as medidas do debuxo non coinciden
coas medidas reais do obxecto senón que aparecen
reducidas na dirección de cada eixe segundo un coeficiente
de reducción que depende da posición do mesmo.

Un caso especial de perspectiva axonométrica é aquel
no que os eixes forman entre si ángulos iguais. Esta
perspectiva recibe o nome de perspectiva isométrica e é
a máis sinxela.

Distintas perspectivas axonométricas dun obxecto.

As características principais da perspectiva isométrica
son as seguintes:

– Os eixes forman entre si ángulos iguais de 1200.

– O coeficiente de reducción é o mesmo para os tres
eixes. Mediante procedementos xeométricos
pódese determinar que o seu valor é 2 : 3 =
0,816.

– Os debuxos son doados de realizar e sinxelos de
interpretar.

Para representar obxectos en perspectiva isométrica
convén debuxar primeiro o prisma de limitación, que é o
ortoedro de menores dimensións que pode conter o
obxecto, facendo coincidir as súas arestas cos eixes.

Representación de obxectos en perspectiva
isométrica

Para trazar curvas que non estean contidas no plano
definido polos eixes X, Z, cómpre inscribilas dentro de
figuras máis sinxelas para representar puntos da curva e
unilos coa axuda de plantillas de curvas ou por
procedementos de debuxo xeométrico.

Representación de circunferencias en perspectiva cabaleira.

A perspectiva cabaleira

Nesta perspectiva faise coincidir a cara principal do
obxecto con un dos planos de proxección. Os eixes X, Z
forman un ángulo de 900 e o eixe Y sitúase en posición
oblicua respecto a eles. 

Neste sistema de representación as liñas paralelas á
cara principal do obxecto debúxanse na súa verdadeira
magnitude, mentres que as perpendiculares a ela están
afectadas por un coeficiente de reducción que pode tomar
distintos valores.

Debuxo en perspectiva cabaleira.

As características principais da perspectiva cabaleira
son as seguintes:

– Os eixes X, Z forman entre si un ángulo de 900. Nas
representacións máis sinxelas a dirección do eixe Y
coincide coa bisectriz do ángulo formado polos
outros eixes, é dicir, 1350.

– Nos eixes X, Z non existe reducción, polo que as
liñas contidas no plano determinado por eles ou en
planos paralelos pódense debuxar directamente. O
coeficiente de reducción sobre o eixe Y é variable,
aínda que o máis habitual é 0,5. 

– Como na perspectiva isométrica, os debuxos son
doados de realizar e de interpretar.

A perspectiva cónica

A perspectiva cónica é na que a representación de
obxectos adquiere unha forma máis parecida a como os
vemos na realidade, polo que estes presentan un aspecto
moi natural. Ten o inconveniente de que non é posible
obter directamente do debuxo as dimensións do obxecto.

Neste sistema as rectas que na realidade son paralelas,
represéntase oblicuas, tendendo a unirse nos
denominados puntos de fuga.

Segundo a posición do observador, a perspectiva dun
obxecto no sistema cónico pode ter un, dous ou tres
puntos de fuga. 

Perspectiva cónica con un e dous puntos de fuga, respectivamente.

12. O consumo 

O consumo é o acto final do proceso productivo e a
causa de toda producción. Non pode existir consumo sen
producción e cando esta é insuficiente ocasiona
problemas, mentres que a sobreproducción pode provocar
unha crise económica se se reduce o poder adquisitivo da
poboación.

Nunha sociedade de consumo como na que vivimos a
taxa de gasto en consumo afecta de forma importante ó
investimento productivo, o que á súa vez afecta ó nivel de
emprego e ó grao de prosperidade da poboación en xeral.
As pautas de compra dos consumidores determinan as
clases e as cantidades de bens que se producen. De aí a
grande importancia do fenómeno do consumo. 

36. Representa en perspectiva isométrica a calquera escala as pezas representadas
seguidamente polas súas vistas.

a) b)

37. Representa as mesmas pezas en perspectiva cabaleira utilizando un coeficiente de
reducción de 0,5.

Galicia calidade

É o eslogan da campaña
institucional de promoción de
productos galegos desde 1991.
Tivo tanto éxito que desde esae
ano converteuse no soporte de
tódolos productos galegos cun
adecuado nivel de calidade. É a
primeira marca de garantía
española que se lle outorga a
tódalas empresas, servicios e
productos galegos que cumpren
os estándares de calidade máis
altos, proporcinándolle ó
consumidor a confianza de que
o producto é de garantía.

Para obteren a licencia as
empresas deberán ter o seu
domicilio social en Galicia e
completar aquó o seu ciclo
productivo.

Tipos de consumo.

Os dereitos do consumidor 

O termo consumidor foi empregado por primeira vez
durante os anos 60 nunha intervención pública do
presidente dos EE. UU. Jhon F. Kennedy, na que afirmaba
que os compradores eran posuidores duns dereitos. A
partir de entonces comezouse a utilizar a figura xurídica
dos dereitos do consumidor.

Así, en tódolos países occidentais promulgáronse leis
regulando os requisitos da publicidade, a seguridade e
salubridade dos productos, os contratos, as asociación de
consumidores e as súas posibles actuacións, a respon-
sabilidade por danos causados por productos defectuo-
sos, a responsabilidade do fabricante dun producto, así
como a de tódolos axentes que interveñen na cadea que
conduce o artículo ata o consumidor, etc.

38. ¿Cal é a diferencia existente entre consumo productivo e consumo non productivo?

39. Infórmate sobre as vantaxes que lles supón ás empresas o uso da licencia Galicia
Calidade.

As asociacións de consumidores en España

O artigo 51 da Constitución Española determina que os
poderes públicos promoverán a información e a educación
dos consumidores e usuarios e fomentarán as súas
organizacións.

– Organización de Consumidores e Usuarios (OCU).

– Unión de Consumidores de España (UCE).

– Asociación Xeral de Consumidores (ASGECO).

– Confederación Estatal de Consumidores e Usuarios
(CECU).

– Federación de Consumidores e Usuarios Indepen-
dentes (FUCI).

– Federación Unión Cívica Nacional de Consumidores
e Amas de Fogar de España (UNAE).

– Confederación Española de Asociacións de Amas
de Casa, Consumidores e Usuarios (CEACCU).

Os dereitos do
consumidor en Galicia

En 1985 publicouse o Estatuto
Galego do Consumidor e Usuario,
que fixa os dereitos dos consumi-
dores e usuarios en Galicia:

- O dereito á protección da
saúde, á seguridade e a un
ambiente adecuado.

- O dereito á protección dos seus
intereses económicos e sociais.

- O dereito á información e á
educación en materia de uso e
consumo.

- O dereito a crear as súas
propias organizacións para a
representación e a defensa dos
seus intereses.

- O dereito á protección xurídica,
administrativa e técnica e á
reparación de danos e perdas.

En 1 994 creouse o Instituto
Galego de Consumo, con amplas
competencias en materia de
información, formación e promo-
ción: controles de mercado,
arbitraxes de consumo, escola de
consumo, fomento do move-
mento asociativo e das oficinas
municipais de información ó
consumidor (OMIC), etc.

40. ¿Que dereitos consideras fundamentais como consumidor?

41. Infórmate sobre os Tribunais de Arbitraxe de Consumo e para qué serven.

1.

A mediados do s. XVII xa existía na vila de Sada unha fábrica de cabos e lonas para
a Real Armada e a finais de século outra de mantelería fina ó estilo flamenco. 

Mais o verdadeiro proceso de industrialización non se iniciou en Galicia ata o s. XVIII
coa creación en 1796 por Reimundo Ibáñez dunha factoría de fundición de ferro en
Sargadelos (Lugo), seguida en 1804 dunha fábrica de louza. Cabe salientar tamén
nesta época a producción de lencería en Viveiro, Padrón, Allariz e Pontevedra, os
asteleiros de O Ferrol e a existencia de diversas factorías pesqueiras instaladas polos
cataláns nalgunhas vilas costeiras.

Durante o s. XIX detívose o proceso de industrialización e só cabe salientar algunhas
industrias como a fábrica de tabacos da Coruña, o arsenal de Ferrol e algunhas indus-
triais conserveiras que contribuíron de forma notable, as dúas últimas, á reactivación
do tecido industrial galego a comezos do s. XX. O crecemento urbano experimentado
nesta época favoreceu a aparición de empresas relacionadas cos servicios nas cida-
des: electricidade, abastecemento de augas, tranvías, etc.

A partir de 1960 experimentaron un gran pulo o sector naval en xeral e as industrias
derivadas do sector agropecuario: lácteas, cárnicas, etc. Tamén se crearon algunhas
novas grandes empresas como Citroën, Alúmina, a refinería de petróleo da Coruña e
as centrais térmicas de Sabón, Meirama e As Pontes de García Rodríguez. 

Como se pode apreciar, este proceso de desenvolvemento industrial non foi global nin
harmónico e centrouse fundamentalmente nos sectores naval e agropecuario.

2.

A denominada Revolución Industrial tivo lugar en Inglaterra a mediados do s. XVIII coa
invención da máquina de vapor e das máquinas para a elaboración de tecidos de
algodón, estendéndose ós países do continente europeo, a Norteamérica e ó Xapón
durante o s. XIX.

As características principais do proceso de industrialización son:

a) O emprego masivo de máquinas e artefactos mecánicos de todo tipo, o que per-
mite elevar a productividade do traballo humano.

b) A substitución dos talleres artesáns polas fábricas como unidades de producción,
o que provoca unha maior uniformidade dos productos, así como a división das
tarefas e a despersonalización do traballo pola falla de control do traballador sobre
o producto final. 

c) A implantación do liberalismo como fundamento teórico e práctico do funciona-
mento do sistema económico.

Os sectores nos que se iniciou o proceso de industrialización foron aqueles nos que
os novos inventos tiveron unha aplicación inmediata: a industria téxtil en xeral (fiados
e tecedurías), o transporte terrestre e marítimo, a industria siderometalúrxica, etc.

3.

Os productos artificiais obteñense a partir dos productos naturais por transformacións
mecánicas ou físicas. Os productos sintéticos obtéñense dos naturais por procedemen-
tos  químicos nos que os productos obtidos son constitutivamente diferentes dos iniciais.

4.

– A pesca e a extracción de lousa corresponden á fase de obtención de materias pri-
mas.

– A obtención de táboas e a elaboración dunha barra corresponden á transformación
das materias primas.

– O transporte de productos elaborados e a venda por un axente comercial perten-
cen á fase de distribución e comercialización.

5.

En xeral o proceso de obtención de calquera producto transformado consta das fases
seguintes:

Obtención das materias primas → Transformación industrial → Obtención dun pro-
ducto elaborado ou dun producto que sirva de materia prima para outra transforma-
ción posterior → Obtención dun producto  máis elaborado, etc.

Por exemplo:

Extracción de madeira → Serrado → Obtención de táboas → Fabricación de mobles
de madeira, etc.

6.

Dirección Administrativa, Dirección Financeira, Dirección Contable,  Dirección
Comercial, Dirección  Técnica e Dirección de Seguridade e Social.

7.

No Departamento de Producción dunha industria téxtil existen o Taller Mecánico e a
Sección de Corte, que se ramifica nas Liñas de Producción A, B, C…, segundo o pro-
ducto que se confeccione, e a Sección de Repasado.

SOLUCIÓNS

8.

a) As variables do problema son o número de botes de pintura e o custo. O custo
depende do número de botes, polo que podemos afirmar que existe dependencia
entre ambas variables. 

b) A variable dependente é o custo, xa que depende do número de botes comprados,
que é a variable independente. 

c) Sexan:

x = Número de botes de pintura

y =  Custo 

Para obter o custo, y, de x botes de pintura debemos multiplicar este número por
10. Polo tanto a fórmula que expresa o custo, y, en función do número de botes
adquiridos, x, será:

y =  10 x

d) Non é posible xa que a un determinado número de botes, x, só lle pode corres-
ponder un custo, 10 x.

9.

a) b)

10.

Non ten sentido unir os puntos obtidos xa que non se poden mercar 3,5 artigos ou
4,35 artigos. Se unimos os puntos estamos a considerar tódolos valores comprendi-
dos entre 1 e 5 incluíndo os decimais. 

11.

Neste caso ten sentido unir os puntos representados na gráfica, xa que o radio do cír-
culo pode tomar calquera valor intermedio entre dous valores calquera representados
no eixe de abscisas.

SOLUCIÓNS

12.

A gráfica correspondente á situación descrita é a primeira.

a) Esta distancia é a correspondente ó primeiro tramo, é dicir, 200 m.

b) A gráfica é horizontal entre os puntos de abscisa 10 e 20, o que indica que non per-
corre ningún espacio entre estes valores. Polo tanto pasa tomando café:  20 – 10
= 10 mi.

c) O tempo que tarda é o correspondente ó seguinte tramo inclinado da gráfica, é
dicir, entre os puntos de abscisas 20 e 35. Polo tanto tarda: 35 – 20 = 15 mi.

d) Ó punto de abscisa 35 correspóndelle unha distancia de 400 m.

13.

a) Creceron desde 1991 a 1993 e desde 1997 a 1999.

Decreceron desde 1994 a 1995 e desde 1999 a 2000.

Permaneceron constantes entre 1993 e 1994. 

b) Non hoube perdas nin ganancias os anos en que o beneficio é nulo ou, o que é o
mesmo, en que y = 0, que son 1992 e 1995. 

c) A empresa non tivo actividade nos anos en que non existe a gráfica, é dicir, desde
1995 a 1997.

d) Os beneficios foron máximos en 1999.

14.

a) Os maiores ingresos producíronse no ano 2000 e foron de 500 000 euros. 

Os maiores gastos producíronse en 1996 con 350 000 euros.

b) Obtivéronse beneficios nos anos nos que os ingresos foron maiores cós gastos, é
dicir, os anos nos que a gráfica corresponte ós ingresos, de cor azul, está situada
por riba da gráfica correspondente ós gastos, de cor vermella.

Polo tanto, obtíveronse beneficios os anos 1993, 1995, 1998, 1999 e 2000, e rexis-
tráronse perdas en 1991, 1992 e 1996.

c) Non se rexistraron perdas nin beneficios os anos nos que ambas gráficas coinci-
den, é dicir, en 1994 e en 1997.

d) Os maiores beneficios producíronse os anos nos que a separación entre as gráfi-
cas de ingresos e gastos é maior, que son:

1993: Ingresos = 300 000 Gastos = 150 000 Beneficios = 150 000 euros

2000: Ingresos = 500 000 Gastos = 350 000 Beneficios = 150 000 euros

15.

Resposta persoal.

16.

Os parques tecnolóxicos contan con infraestructuras e tecnoloxía de alto nivel.

17.

Envasado de leite e productos derivados: queixo, iogur, etc.

Carnes de todo tipo: ternera, porco, pito, coello, etc., así como embutidos.

Viños e licores.

Outros: patacas, castañas, conservas de froitas e hortalizas, etc.

18.

Gran Sol, Atlántico Norte,Terranova, América do Sur, África, Índico.

19.

As aplicacións fundamentais da madeira son:

– A construcción: parqué, portas, ventás, enconfrados, andamios, etc.

– A fabricación de todo tipo de mobles.

– A producción de taboleiros de madeira aglomerada, contrachapeada, táblex, etc.

– A producción de papel.

20.

Granito: San Sadurniño, Mazaricos, Sobrado, Caldas de Reis, O Porriño, etc.

Lousa: Trazo, San Sadurniño, A Fonsagrada, Quiroga, O Barco de Valdeorras, 
Carballeda.

Mármore: Moeche, Meira, Mondoñedo, Castroverde, O Incio, Rubiá.

21.

Concéntrase fundamentalmente en Vigo e a súa comarca ó redor da empresa Citroën.

22.

A Coruña: Ordes, Ribeira, Espíritu Santo, As Pontes de García Rodríguez, Somozas.

Lugo: Vilalba, Cervo, Pastoriza, Meira.

Ourense: Xinzo de Limia, O Carballiño.

Pontevedra: Lalín, Pontevedra, A Granxa-Porriño, Silleda.

23.

24.

En Galicia a empresa privada inviste algo menos cá Administración Pública. Nas
Comunidades máis desenvolvidas como Cataluña, Madrid ou o País Vasco os inves-
timentos das empresas privadas son moi superiores ós da Administración Pública.

En Galicia os maiores investimentos en investigación realízanse nas institucións de
Ensino Superior.

25.

26.

a) b)

c) d)

e) A recta máis inclinada é a correspondente á función y = 6 x, que é a de maior pen-
dente, 6 (coeficiente de x).

Tódalas rectas teñen pendente positiva. As súas gráficas teñen inclinación en direc-
ción /. (A rectas de pendente negativa presentan inclinación en dirección \ ).

27.

As funcións que nos piden son as seguintes:

– A función que fai corresponder a cada número x o seu triplo, 3 x:

y =  3 x

– A función que fai corresponder a cada número x o seu triplo máis 2:

y =  3 x + 2

– A función que fai corresponder a cada número x o triplo da suma do número máis
2:

y =  3 (x + 2)

a) Calculando o valor de y para valores próximos a x = 0 obtemos as táboas de valo-
res das funcións anteriores:

b) 1. Función y = 3 x

A pendente é o coeficiente de x na expresión y = ax + b. Polo tanto a pendente
será: a = 3.

A ordenada na orixe é o termo independente na expresión anterior. Polo tanto
será: b = 0, xa que non existe.

2. Función y = 3 x + 2

Pendente: a = 3.

Ordenada na orixe: b =  2.

3. Función y = 3 (x + 2)

Neste caso é preciso expresar a función da forma y = ax + b, polo que efectua-
mos operacións na expresión dada eliminando as parénteses:

y =  3 (x + 2)  =  3 x + 6

Polo tanto será:

Pendente: a = 3

Ordenada na orixe: b =  6

c) As gráficas seméllanse en que se trata de liñas rectas que teñen a mesma ou incli-
nación, xa que a súa pendente é igua, como acabamos de comprobar.

Diferéncianse na súa posición respecto á orixe de coordenadas, xa que todas
teñen distinta ordenada na orixe.

28.

Expresemos as funcións dadas na forma y = ax + b.

y =  3 x – 2 Pendente:  3 Ordenada na orixe: –  2

y =  5 – 2 x = –  2 x + 5 Pendente:   2 Ordenada na orixe:  – 5

y =  0,5 x – 1 Pendente: 0,5 Ordenada na orixe:  – 1

y =  3 x + 4 Pendente:  3 Ordenada na orixe:  – 4

Serán paralelas as gráficas das funcións que teñan a mesma pendente. Polo tanto
son paralelas as rectas de ecuacións y =  3 x – 2  e y =  3 x + 4,  xa que ambas
teñen pendente 3.

As gráficas das funcións anteriores son as seguintes:

ÁMBITO TECNOLÓXICO - MATEMÁTICO

264



a) b)

c) d)

29.

a)

Se a recta pasa pola orixe de coordenadas a súa ordenada na orixe é b = 0. Como
pasa polo punto (3, 2), a pendente vén dada polo cociente a = 2/3. Polo tanto a
ecuación da recta será: y =  2/3 x + 0  =  2/3 x

b)

O punto (0,–3) é o punto no que a recta corta ó eixe de ordenadas. Polo tanto, a
ordenada na orixe será b = –3. Como a pendente da recta é 5, a súa ecuación
será: y =  5 x – 3.

c)

Neste caso a ecuación dedúcese de forma inmediata: y =  0,5 x + 1.

d)

Os puntos dados son os puntos de corte cos eixes, de onde se deduce que a orde-
nada na orixe é b = 3. 

A pendente é o coeficiente de x na expresión y = ax + b. Despexando a obtemos:

ax = y – b

a =  (y – b) / x

SOLUCIÓNS

267



Como a recta pasa polo punto (2, 0), as coordenadas deste punto deben verificar
a ecuación da recta. En consecuencia, substituíndo os valores x = 2, y = 0, b = 3
na expresión anterior, obtemos o valor de a:

a =  (0 – 3) / 2  =  – 3/2

Polo tanto, a ecuación da recta será: y = – 3/2 x + 3.

30.

a) Sexa x o número de artigos vendidos e y o salario mensual do vendedor. A expre-
sión da función pedida será: y =  5 x + 500.

Trátase dunha función afín xa que é da forma y = ax + b.

b) Para elaborar a táboa desta función debemos considerar que a variable x só pode
tomar valores positivos. Para simplificar, nesta función asignaremos valores a x de
20 en 20 a partir de 0. 

c) A partir da táboa obtemos directamente que para gañar y = 1 000 euros, debe
vender x = 100  artigos.

Para obter os artigos, x, que debe vender para gañar y = 2 000 euros, cómpre
substituír este valor de y na fórmula da función e despexar x:

y =  5 x + 500

2 000  =  5 x + 500

5 x =  2 000 – 500 

5 x =  1 500

x =  1 500 / 5

x =  300 

Polo tanto, para gañar 2 000 euros deberá vender 300 artigos.

ÁMBITO TECNOLÓXICO - MATEMÁTICO

268



1.

a) Flexibilidade, finura e lonxitude.

b) A procedencia natural das materias primas, sexa animal, vexetal ou mineral, sen
que no proceso de transformación para a obtención das fibras resulte alterada a
súa composición.

2.

As máis utilizadas son as fibras de amianto, de vidro e dalgúns metais como prata,
ouro, cobre, etc.

3.

O algodón foi tradicionalmente a fibra máis utilizada pola súa gran facilidade de
obtención e as múltiples aplicacións en todo tipo de tecidos.

Na actualidade tamén son moi utilizadas as fibras sintéticas debido á súa gran
variedade, o que permite numerosas aplicacións, así como á súa uniformidade,
estabilidade da oferta e prezo razoable. Por este motivo o consumo está a evolucionar
cara a este tipo de fibras.

4.

As propiedades principais da la son: higroscopicidade, illante térmico, repele a auga,
non é  inflamable, é elástica, estable e non se enruga.

5.

Os coidados principais das prendas de la son o lavado a man en auga morna, con
xabrón neutro, non utilizar lixivia,  secar en posición horizontal e repasar a baixa
temperatura.

6.

Algúns dos tecidos de seda máis utilizados son os brocados, as sedas tártaras e
chinesas, o chappe ou seda salvaxe e a seda francesa.

7.

É a fibra natural de máis resistencia, mesmo superior ó aceiro, bastante elástica e mala
conductora do calor e a electricidade. Nalgunhas aplicacións foi substituída polo nilón. 

8.

9.

A diferencia fundamental consiste en que a la é rizada e o pelo é liso.

10.

a)  Manta de la 100%: pura la virxe.

b)  Xersei inencollible: la clorada.

c)  Prenda impermeable: pel de camello.

11.

É un  tratamento químico do algodón por medio de sosa caústica e serve para elevar
a súa resistencia e facilidade para ser coloreado.

12.

O algodón pódese lavar pero sen sobrepasar os 950 C de temperatura. O repasado é
semellante pero o lavado en seco no algodón pódese efectuar con calquera disolvente
e   coa la hai que tomar precaucións. Co algodón pódese utilizar lixivia e coa la non.

13.

Do tallo obtéñense o cáñamo, o iute, a xesta e o látex.

Das follas, o esparto.

Do froito, o coco.

14.

O triacetato é máis resistente ós axentes agresivos e ás altas temperaturas, absorbe
menos auga, e é máis estable ó lavado e ó plisado.

15.

Raión nitrocelulosa, raión cuproamoniacal, raión viscosa, raión acetato e raión de alto
módulo.

16.

As fibras artificiais obtéñense a partir de materias primas de orixe natural mediante
procesos que non alteran a composición química das mesmas, mentres que as fibras
de orixe química cambian a súa composición e, polo tanto, as súas propiedades.

17.

a)  3 x + 5

b)  3 x

c)  18 x + 12 y

d)  2 x - 5

e) x, x + 1, x + 2

f ) x + 8

g) Sexa x = nº de executivos. Segundo as condicións do problema temos que:

S = 3 x e que  O = 25 x

Polo tanto, o número de empregados expresado en función do número de
executivos será: x + 3 x + 25 x = 29 x.

18.

a)  Un número calquera x, menos 3.

b)  O dobre dun número x máis o triplo doutro número y.

c)  O número 5 menos o cadrado dun número x.

d)  A metade dun número x máis a terceira parte doutro número y.

19.

Lembra a orde das operacións: primeiro efectúanse as potencias e raíces,
seguidamente as multiplicacións e divisións e, finalmente, as sumas e restas.

a) Substituímos x = 3:

3 x + 7  =  3 · 3 + 7  =  9 + 7  =  16

b)  Substituímos x = –1 e y = 2:

5 x + 2 y =  5 · (–1) + 2 ·2  =  –5 + 4  =  –1

c) Substituímos a = 3, b = –2 e c = –1:

4 a – 6 b + 3 c =  4 · 3 –6 · (–2) + 3 · (–1)  =  12 + 12 –3  =  21

d) Substituímos x = 13:

5 (x + 3)  =  5 (13 + 3)  =  5 · 16  =  80

e) Substituímos x = 2 e y = –2:

3 (x – 3 y) + 2 (–2 x – 4 y)  =  3[2 – 3 (–2)] + 2 [–2 · 2 –4 (–2)]  =  3 [2 + 6] + 2
[–4 + 8]  =  3 · 8 + 2 ·4  =  24 + 8  =  32

f ) Substituímos x = 2, y = 3 e z = –4. 

2 x2 + 3 y2 – 3 z =  2 · 22 + 3 · 32 – 3 (–4)  =  2 · 4 + 3 · 9 + 12  =  8 + 27 + 12  =  47

20.

a)  3/2 x Coeficiente: 3/2 Parte literal: x

b) y Coeficiente: 1 Parte literal: y

c) –z t Coeficiente: –1 Parte literal: z t

d)  3 t Coeficiente: 3 Parte literal: t

e) u2 / 2 Coeficiente: 1/2 Parte literal: u 2

f )  – 3v / 4 Coeficiente: –3/4 Parte literal: v

21.

Os únicos termos semellantes que existen an ambas columnas son os que se
relacionan con frechas:

a)  –7 x2 y z 23 x2 y

b)  15 a t 2 –2 a b

c) x2 y 567 x 2 y z

d)  2 x y 2 9,8 g t2

e)  0,8 a b 2 x t2

22.

23.

24.

a)  – 3 (2 x – 8) –(2 x + 7)  =  5 (–x + 3) + 2 x

Eliminamos parénteses efectuando as multiplicacións correspondentes:

– 6 x + 24 –2 x – 7)  =  – 5 x + 15 + 2 x

Transpoñemos termos semellantes:

– 6 x – 2 x + 5 x – 2 x  =  15 – 24 + 7

Reducimos termos semellantes:

– 5 x  =  –2

Despexamos x:

x  =  – 2/ (–5)  =  2/5

b)  3 x – (2 x –8)  =  2x – (7 –x + 6 – 5 x)

Decatámonos de que no interior das segundas parénteses existen termos
semellantes e reducímolos previamente:

3 x – (2 x –8)  =  2 x – (13 – 7 x)

Eliminamos as parénteses:

3 x – 2 x + 8  =  2 x – 13 + 7 x

Transpoñemos termos semellantes:

3 x – 2 x – 2 x – 7 x  =  – 13 – 8

Reducimos termos semellantes:

– 8 x  =  – 21

Despexamos x:

x = –21/ (–8)  =  21/8

c)  2 + 3 (x + 2) –3 (2 – 2 x)  =  3 x + 1

Eliminamos as parénteses:

2 + 3 x + 6 –6 + 6 x  =  3 x + 1

Transpoñemos termos semellantes:

3 x + 6 x – 3 x  =  1 – 2 – 6 + 6

Reducimos termos semellantes:

6 x  =  – 1

Despexamos x:

x = –1/6

d)   2 x—–– = 8
3

Podemos eliminar o denominador se o pasamos multiplicando ó segundo membro:

2 x  =  3 · 8

2 x  =  24

Despexamos x directamente:

x  =  24/2  =  12

25.

a) x        7           x         1
—— + ——  =  —— – —–5        3           2         6

En primeiro lugar eliminamos denominadores multiplicando tódolos termos da
ecuación por m.c.m. (2, 3, 5, 6) = 30.

30 x        30·7         30 x         30·1——— + ———  =  ——— –   ———
5           3               2             6

30 x        210          30 x         30
——— + ———  =  ——— –  ——–

5            3              2            6

Efectuando as divisións en cada unha das fraccións os denominadores
desaparecen:

6 x + 70  =  15 x– 5

Agrupamos termos semellantes:

6 x – 15 x  =   5 – 70

Reducimos termos semellantes:

– 9 x  =  – 75

Despexamos:

x = –75/(–9)  = 75/9

Podemos simplificar o resultado dividindo numerador e denominador entre 3:

x = 25/3

b) 4 x – 4          3 (x – 4)        x + 4
————–  –  ————— + ———  =  x + 3

7                    21 2

En primeiro lugar eliminamos parénteses efectuando a multiplicación indicada, sen
realizar ningunha outra operación na ecuación:

4 x – 4      3 x – 12     x + 4
———  –  ———— + ——–  =  x + 3

7               21            2

Eliminamos denominadores multiplicando tódolos termos da ecuación por m.c.m.
(2, 7, 21) = 42.

42(4 x – 4)     42(3x – 12) 42(x + 4)
————— – —————— + —————  =  42 x + 42 · 3

7                    21                   2

Neste caso é máis sinxelo efectuar antes a división do coeficiente de cada
paréntese antre o denominador correspondente, en lugar de efectuar primeiro o
producto no numerador de cada fracción para eliminar as parénteses. Así,
obtemos que:

6(4 x – 4)  2(3x – 12) + 21(x + 4)  =  42 x + 42 · 3

xa que:  42 : 7 = 6,  42 : 21 = 2  e  42 : 2 = 21.

Procedemos seguidamente a eliminar as parénteses efectuando as multiplicacións
correspondentes:

24 x – 24 – 6 x + 24 + 21 x + 84  =  42 x + 126

Agrupamos termos semellantes:

24 x – 6 x + 21 x – 42 x =  126 + 24 – 24 – 84

Reducimos termos semellantes:

– 3 x  =  42

Despexamos:

x = 42 / (– 3)

x =  – 14

c)   x – 1      3(x – 4)            13 – x 13
——— – ———— + x  =  ——— + —–

4              8 2 8

Neste caso pódese comezar por  eliminar as parénteses do numerador da
segunda fracción, mais, como no proceso de eliminación de denominadores nos
van aparecer máis parénteses, eliminarémolos posteriormente todos a un tempo.

Comezaremos, pois, por eliminar denominadores multiplicando tódolos termos da
ecuación por m.c.m. (2, 4, 8) = 8.

8(x – 1)     8·3(x – 4)                 8(13 – x) 8·13
———— – ————— + 8 x  =  ————– + ——

4                8                             2            8

Como no caso anterior, dividimos os coeficientes que multiplican cada unha das
parénteses dos numeradores entre o denominador respectivo, e obtemos:

2(x – 1) – 3(x – 4) + 8 x  =  4(13 – x) + 13

xa que: 8 : 4 = 2,  8 : 8 = 1,  8 : 2 = 4,  8 : 8 = 1.

Eliminamos as parénteses efectuando os productos correspondentes:

2 x – 2 – 3x + 12 + 8 x  =  52 – 4 x + 13

Transpoñemos termos para agrupar os termos semellantes:

2 x – 3x + 8 x  4 x  =  52 + 13 + 2 – 12

Reducimos termos semellantes:

11 x  =  55

Despexamos:

x = 55 / 11

x = 5

d)       3             4
——–  =  ———
x – 2        x – 1

Observamos que os denominadores son expresións alxebraicas polo que, ó
tratarse dunha igualdade entre dúas fraccións, podemos utilizar a propiedade das
proporcións: producto de medios igual a producto de extremos, polo que
igualamos os productos cruzados para eliminar os denominadores:

3             4
——–  =  ——— → 3(x – 1)  =  4(x – 2)
x – 2        x – 1

Eliminamos as parénteses efectuando os productos indicados:

3 x – 3  =  4 x – 8

Transpoñemos para agrupar termos semellantes:

3 x – 4 x  =  – 8 + 3

Reducimos termos semellantes:

– x  =  – 5

Despexamos:

x = –5 / (–1)

x = 5

26.

x     x + 2
— = ––––
5       9

Despexamos a  x  do primeiro membro de forma inmediata multiplicando en cruz:

5 (x + 2)
x  =  ———–   (1)

9

Tomando como valor inicial  x = 3  substituímos na expresión anterior e obtemos:

5 (3 + 2)      25
x  =  ———–— = –––  = 2,777

9            9

Tomamos o valor anterior como segunda aproximación e substituímolo de novo na
expresión (1):

5 (2,777 + 2)      23,888
x  =  —————–— = –––––– = 2,654

9 9

Tomamos este valor como terceira aproximación e substituímolo de novo na
expresión (1):

5 (2,654 + 2)     23,27
x  =  —————–— = –––– = 2,585

9                 9

Reiterando este proceso chegaremos a obter un valor moi próximo a x = 2,5, que
é a solución exacta da ecuación dada.

27.

É doado observar que  x  é un número que elevado ó cadrado é igual a 15. Polo tanto
debe ser un número comprendido entre 3 e 4, xa que  32 = 9  e  42 = 15, e 9 < 15 <
16.

Probamos co valor intermedio entre 3 e 4, é dicir, 3,5:

3,5 2 = 12,25 < 15

Probamos un número máis próximo a 4, por exemplo, 3,9:

3,9 2 = 15,21 > 15

Como o resultado obtido é maior que 15 probamos cun número máis pequeño, pero
próximo a 3,9, por exemplo, 3,85:

3,85 2 = 14,8225 < 15

Probamos cun número algo maior, por exemplo, 3,87:

3,87 2 = 14,9769 < 15

O valor obtido xa está moi próximo ó buscado. Probamos cun número algo maior, por
exemplo, 3,873:

3,873 2 = 15,000129

O valor obtido está moi próximo ó buscado polo que damos como válida a solución 
x = 3,873.

28.

Para resolver graficamente a ecuación dada efectuamos operacións para reducila a
unha ecuación da forma y = ax + b:

2 (x + 3) – 5  =  3 (x – 1)

2 x + 6 – 5  = 3 x – 3

2 x – 3 x  + 3 + 6 – 5  =  0

– x + 4  =  0

Construímos a función afín seguinte substituíndo na ecuación anterior 0 por y, e
obtemos: y = – x + 4.

Representamos esta función graficamente:

Como se observa na gráfica, a recta corte o eixe OX no punto de abscisa x = 4.

Polo tanto, a solución da ecuación dada é:  x = 4.

29.

A industria téxtil é a especializada na producción de tecidos acabados para a súa
utlización como materia prima noutras industrias. A industria da confección fabrícanse
prendas de roupa a partir dos tecidos fabricados na industria téxtil.

30.

A fiatura é o proceso de obtención de fíos a partir das fibras téxtiles. As fases da
fiatura son: desempacado, cardado, mechado, estirado, peiteado, trenzado, fiatura e
operacións finais.

31.

Os tecidos de calada obtéñense basicamente polo cruzamento de dúas series de fíos,
unha lonxitudina e outra transversal, denominadas trama e urdime.

Os xéneros de punto obtéñense formando unha malla por entrecruzamento dun só fío
consigo mesmo pormedio de lazos. 

32.

Na estampación por tampón grávase o debuxo nunha plancha, móllase no colorante
e colócase presionando sobre a tea lisa.

Na aerografía elabóranse uns moldes metálicos con ocos coa forma do debuxo que
se quere estampar. Colócanse os moldes sobre a tea e aplícase a cor cunha pistola
de aire comprimido.

Por transfer realízase usando unha prensa ou rolo moi quente que posto sobre un
papel estampado con tinturas especiais fai que o debuxo se pegue á tea.

33.

Resposta persoal.

34.

Resposta persoal.

35.

Resposta persoal.

36.

a) Un número x diferénciase doutro número y en 5 unidades:  x – y = 5

b) A idade a dun fillo é igual á terceira parte da idade b do pai, menos 2 anos:  a =
(b/3) – 2.

c) O valor de z quilos de peras a 120 ptas./kg:  120 z

d) O tempo empregado en percorrer e quilómetros a unha velocidade constante de 60
km/h.

Sabemos que tempo = espacio/velocidade. Polo tanto a expresión do tempo será:
e/60

37.

Sexa x: valor de 1 m de tea de fibra de poliéster e viscosa.

O valor de 1 m de tea de microfibra de poliéster será: x + 2,8

Polo tanto, o valor de 7 m de microfibra de poliéster será:  7 (x + 2,8),  o de 13 m de
poliéster e viscosa: 13 x

Sabendo que ambas pezas custan 134 euros, podemos escribir a ecuación:

7 (x + 2,8) + 13 x  =  134

Resolvemos a ecuación:

7 x  + 19,6 + 13 x  =  134

7 x + 13 x  =  134 – 19,6

20 x  =  114,4

x  =  5,72 euros

É dicir, 1 m de tea de poliéster e viscosa custa 5,72 euros e 1 m de tea de microfibra
de poliéster custa:  x + 2,8  =  5,72 + 2,8  =  8,52 euros.

Comprobación: 7 m de tea de microfibra de poliéster a 8,52 euros/m e 13 m de tea de
poliéster e viscosa a 5,72 euros valen:

7 · 8,52 + 13 · 5,72  =  59,64 + 74,36  =  134 euros 

38.

Sexa  x: nº de moedas de 100 ptas. Como hai 20 moedas, o número de moedas de
25 ptas. será: 20 – x.

O valor de x moedas de 100 ptas. é  100 x, e o de 20 – x moedas de 25 ptas é  25
(20 – x). 

Sabemos que o valor total das moedas é de 575 ptas., polo que podemos escribir a
ecuación:

100 x + 25 (20 – x)  =  575

Resolvemos a ecuación:

100 x + 500 – 25 x  =  575

100 x – 25 x  =  575 – 500

75 x  =  75

x  =  75/75  = 1

Polo tanto hai 1 moeda de 100 ptas. e 20 – 1 = 19 moedas de 25 ptas.

39.

Logo de efectuar unha lectura atenta do enunciado decatámonos de que sabendo o
que lle corresponde ó primeiro socio, podemos calcular o que lles corresponde ós
demais.

Sexa x: beneficios que lle corresponde ó 1º socio.

Como os beneficios deben ser proporcionais ó número de accións que posúe cada
socio, podemos expresar os beneficios que lles corresponden a cada un en función
das accións que posúen en relación co primeiro:

x
2º socio:  Correspóndelle a metade do primeiro: —–

2

1       x        1    x x
3º socio:  Correspóndelle a terceira parte do segundo:   — de —  =  — · —  =  —

3       2 3 2 6

1 x 1 x x
4º socio:  Correspóndelle a décima parte do terceiro:   — de —  =  — · —  =  —

10 6 10 6 60

Podemos escribir a ecuación expresando que as suma dos beneficios que lles
corresponden a tódolos socios deben ser igual ós beneficios totais, é dicir, a 30 300
euros:

x x        x
x + —– + —– + —–  =  30 300 

2 6       60

Eliminamos denominadores multiplicando toda a ecuación por m.c.m. (2, 6, 60) = 60.

60 x      60 x       60 x
60 x + ——— + ——– + ———  =  60 · 30 300 

2           6          60

Efectuamos as divisións en cada fracción:

60 x + 30 x + 10 x + x  =  1 818 000

Reducimos termos semellantes e despexamos:

101 x  =  1 818 000

x = 1 818 000/101

x = 18 000

Polo tanto, substituíndo o valor de x = 18 000 nas expresións anteriores, obtemos os
beneficios que lle corresponden a cada socio:

1º socio: x  =  18 000 euros.

2º socio: x / 2  =  18 000 / 2  =  9 000 euros.

3º socio: x / 6  =  18 000 / 6  =  3 000 euros.

4º socio: x / 60  =  18 000 / 60  =  300 euros.

Comprobación: 18 000 + 9 000 + 3 000 + 300  =  30 300 euros.

40.

Sexa x:  número de homes que traballa na empresa.

Como o número total de traballadores, entre homes e mulleres, é de 300, o número
de mulleres que traballa nesa empresa será a diferencia de x ata 300, é dicir:

Número de mulleres que traballan na empresa:  300 – x.

O 40 % dos homes que traballan na empresa será, pois:

40 x
40 % de x  = ———

100

O 60 % das mulleres que traballan na empresa será, así mesmo:

60 (300 – x)     18 000 – 60 x
60 % de (300 – x)  = —————— = ——————–

100                  100

Sumando ambas cantidades obteremos o número total de operarios que asistiron ó
curso, 155:

40 x      18 000 – 60 x
——— + ———————  =  155
100              100

Eliminamos denominadores multiplicando tódolos termos da ecuación por 100:

 100 · 40 x 100 (18 000 – 60 x)
————— + —————————  =  100 · 155

100 100

Non é preciso efectuar as multiplicacións porque podemos simplificar o factor común
100 que aparece no numerador e no denominador de cada fracción. Obtemos así a
ecaución:

40 x + 18 000 – 60 x  =  15 500

Transpoñemos termos semellantes e reducimos:

40 x – 60 x  =  15 500 – 18 000

– 20 x  =  – 2 500

Despexamos:

x = –2500/ – 20

x = 125

En consecuencia,  temos que:

Número de homes que traballan na empresa = x = 125

Número de mulleres que traballan na empresa = 300 – x = 300 – 125 = 175

Comprobación:

40 % de 125  =  40 · 125 / 100 =    50 homes que asistiron ó curso.

60 % de 175  =  60 · 175 / 100 =  105 mulleres que asistiron ó curso.

En total:  50 + 105  =  155 traballadores.

41.

Da lectura do enunciado dedúcese que o tempo empregado na viaxe polos dous
vehículos é o mesmo xa que ambos parten e se encontran ó mesmo tempo. 

Ambos vehículos viaxan a velocidade constante polo que, coñecendo os tempos que
empregan na viaxe ata que ambos se encontran, pódese calcular o espacio
percorrido por cada un utilizando a fórmula do movemento uniforme: espacio =
velocidade · tempo.

Designemos coa letra t o tempo que ambos vehículos tardan en encontrarse.

t =  tempo empregado polo camión en alcanzar ó turismo. 

O espacio percorrido polo camión a unha velocidade constante de 100 km/h durante
un tempo t será:

espacio  =  velocidade · tempo  =  100 · t  =  100 t

De igual modo, o espacio percorrido polo turismo a unha velocidade constante de 80
km/h durante un tempo t será:

espacio  =  velocidade · tempo  =  80 · t  =  80 t

Como o turismo percorre 120 km menos có camión, podemos deducir a ecuación a
partir da igualdade seguinte:

espacio percorido polo camión = espacio percorrido polo turismo + 120 km

Polo tanto a ecuación será:

100 t =  80 t + 120

Resolvemos:

100 t – 80 t = 120

20 t =  120

t = 120/20

t =  6 

Polo tanto o camión tarda 6 h en alcanzar ó turismo; é dicir, encontraranse ás 14:00 h. 

O punto no que se encontran estará situado a unha distancia do punto de partida
equivalente ó espacio percorrido por cada vehículo durante 6 horas. En consecuencia,
temos que:

Espacio percorrido polo camión =  100 · t =  100 · 6  =  600 km

Espacio percorrido polo turismo =  80 · t =  80 · 6  =  480 km

Comprobación do resultado:

O espacio percorrido polo turismo debe ser igual a 120 km menos có caminón porque
sae du punto situado 120 km máis adiante.

600 km – 480 km  =  120 km

Polo tanto o problema está ben resolto. 

42.

Da lectura do enunciado dedúcese que o problema é semellante ó anterior pero o
tempo empregado polo segundo motociclista é de 3 horas menos porque sae 3 horas
máis tarde.

Designemos coa letra t o tempo de viaxe do primeiro motociclista ata que é
alcanzado.

t =  tempo de viaxe do primeiro motociclista ata que é alcanzado.

O espacio percorrido polo motociclista a unha velocidade constante de 54 km/h
durante un tempo t será:

espacio  =  velocidade · tempo  =  54 · t  =  54 t

O tempo empregado polo segundo motociclista en alcanzar ó primeiro será de 3 horas
menos, é dicir:

t – 3 =  tempo que tarda o segundo motociclista en alcanzar ó primeiro.

O espacio percorrido polo segundo motociclista a unha velocidade constante de 72
km/h durante un tempo t – 3 será:

espacio  =  velocidade · tempo  =  72 · (t – 3)  =  72 t – 216

Como ambos vehículos parten e se encontran nos mesmos puntos percorrerán o
mesmo espacio, polo que podemos deducir a ecuación a partir da igualdade seguinte:

espacio percorido polo 1º motociclista = espacio percorrido polo 2º motociclista

Polo tanto a ecuación será:

54 t =  72 t – 216

Resolvemos:

54 t – 72 t = 216

– 18 t =  – 216

t = –216 / (–18)

t =  12

Polo tanto o primeiro motociclista tardará 8 h en ser alcanzado. 

O punto no que será alcanzado estará situado a unha distancia do punto de partida
igual ó espacio percorrido polo motociclista durante 8 horas. En consecuencia, temos
que:

Distancia do punto de partida =  54 · t =  54 · 12  =  648 km

Como comprobación serviranos que o segundo motociclista percorrerá o mesmo
espacio en 3 horas menos, é dicir, en 9 horas, xa que sae 3 horas máis tarde:

Espacio percorrido polo segundo motociclista  =  72 (t – 3)  =  72 · 9  =  648 km

Polo tanto o problema está ben resolto. 

43.

Para resolver este problema é preciso considerar o traballo que realiza cada operaria
por separado durante un día. 

Sexa t o número de días que tardan en confeccionar a colección traballando xuntas.

t =  tempo que tardan en confeccionar a colección traballando conxuntamente.

Para formular o problema vemos que Ánxela tarda 24 días en confeccionar a
colección traballando ela soa. Polo tanto durante un día realizará 1/24 do traballo total. 

De igual modo, Marta tarda 40 días e realizar o mesmo traballo polo que durante un
día realizará 1/40 do traballo total.

Se traballando conxuntamente tardan t días en rematar a colección, durante un día
realizarán  1/t da mesma.

Para formular a ecuación cómpre ter en conta que a suma do traballo realizado
durante un día por ambas operarias traballando por separado debe ser igual ó traballo
realizado por ambas traballando conxuntamente: 

1 1        1
— + —  =  —
24   40 t

Para resolver a ecuación sumamos as fraccións do primeiro membro reducindo a
común denominador:

m.c.m. (24, 40)  =  120

5 · 1   3 · 1 1
—— + ——  =  —
120     120 t

5        3 1
—— + ——  = —
120     120 t

8 1
—— = —
120 t

Multiplicando en cruz eliminamos os denominadores e despexamos a incógnita:

8 t =  120 · 1

8 t =  120

t = 120 / 8

t = 15

Polo tanto, traballando xuntas tardarán 15 días en confeccionar a colección. 

Para comprobar o resultado comprobamos que a suma do traballo realizado durante
un día por cada unha traballando por separado é igual ó traballo realizado
conxuntamente.

Ánxela confecciona un día 1/24 do traballo e Marta 1/40. Polo tanto, entre ambas
confeccionan:

1       1 5 · 1 3 · 1 5 + 3 8         1
—– + —–  =  ——  +  ——  =  ——–  =  ——  =  —
24     40       120       120        120        120      15

Por outra parte, segundo o resultado obtido, entre ambas tardan 15 días en
confeccionar a colección, polo que durante un día realizarán 1/15 da mesma. En
consecuencia, os resultados coinciden.

44.

Como no problema anterior, é preciso considerar o caudal de auga que verte cada
billa por separado durante unha hora. 

Sabemos que a primeira billa tarda 36 horas en encher o depósito vertendo ela soa.
Polo tanto durante unha hora encherá 1/36 da capacidade total do depósito. 

De igual modo, vertendo xuntas encherán 1/12 da capacidade do depósito xa que
tardan 12 horas en enchelo.

Para calcular o que tarda a segunda billa en enchelo ela soa, sexa: 

t = número de horas que tarda a segunda billa en encher o depósito.

Esta billa encherá 1/t da capacidade do depósito durante unha hora.

Para formular a ecuación procederemos como no caso anterior, tendo en conta que a
fracción do depósito que enchen as dúas billas abertas ó mesmo tempo durante unha
hora debe ser igual á suma das fraccións de depósito que enche cada unha por
separado nese mesmo tempo. 

1 1        1
— + —  =  —

36 t 12

Para resolver a ecuación agrupamos os termos independentes no segundo
membro:

1 1       1
— = —    —

t 12     36

Como m.c.m. (12, 36)  =  36, reducimos a común denominador no segundo membro
e sumamos:

1       3  · 1 1 · 1
—– =  ——–  –  —––
t 36          36

1        3 1
—– =  —– – —–
t 36 36

1 2
—– = —–
t 36

SOLUCIÓNS

289



Multiplicando en cruz eliminamos os denominadores e despexamos a incógnita:

2 t =  36 · 1

2 t =  36

t = 36 / 2

t = 18

Polo tanto, vertendo soa a segunda billa tardará 18 horas días en encher o depósito.
colección.

Para comprobar o resultado vemos que a suma das fraccións que enchen cada billa
por separado durante unha hora é igual á fracción que enchen as dúas
conxuntamente.

As billas enchen nunha hora 1/36 e 1/18 do depósito. Polo tanto, entre ambas
encherán:

1       1 1 · 1      2 · 1      1 + 2        3         1
—– + —–  =  ——  +  ——  =  ——–  =  —–  =  —
36      18        36         36 36 36       12

Por outra parte, segundo o resultado obtido, entre ambas tardan 12 horas en encher
o depósito, polo que durante unha hora encherán 1/12 do mesmo. En consecuencia,
os resultados coinciden.

45.

Os datos do enunciado son os seguintes:

– Existen dúas clases de aceite, de 12 euros/l e de 14 euros/l respectivamente.

– Quérense preparar 25 litros de mestura.

– O prezo da mestura debe ser de 12,80 euros/l. 

Neste problema existen dúas incógnitas, que son os litros que se toman da primeira
clase de aceite e os litros da segunda clase. 

Designemos por x os litros de aceite que se toman da primeira clase. Como a mestura
debe ser de 25 litros, a cantidade que hai que tomar da segunda clase serán os litros
que faltan ata 25 litros, é dicir, 25 x. Procedendo deste xeito, só precisamos utilizar
unha letra para designar as dúas cantidades descoñecidas. 

O cadro seguinte resume os datos do problema: 

A condición que nos permite formular a ecuación é que, como en tódolos problemas
de mesturas, o valor dos 25 litros de mestura debe ser o mesmo có valor das dúas
clases de aceite por separado.

Os valores das diferentes clases de aceite expresados na linguaxe alxebraica son:

Valor de x litros de aceite da 1ª clase: 12 x

Valor de (25  x) litros de aceite da 2ª clase: 14 (25  x)

Valor dos 25 litros de mestura: 12,80 · 25 = 320

A condición do problema podémola expresar así en forma de ecuación:

Valor de x l de aceite da 1ª clase + Valor de (25  x) l de aceite da 2ª clase  =  Valor de 25 l de mestura

↓ ↓                                          ↓

12 x + 14 (25  x) = 320

Resolución da ecuación:

12 x + 14 (25 – x)  =  320

12 x + 350 – 14 x  =  320

12 x – 14 x  =  320 – 350

– 2 x  =   30

x  =  – 30 / – 2

x = 15

Polo tanto, cómpre tomar 15 litros de aceite da primeira clase e 25  15 = 10 litros da
segunda.

Comprobemos que o valor de 15 litros de aceite da primeira clase e 10 litros da
segunda da segunda é igual ó valor dos 25 litros de mestura:

15 · 12 + 10 · 14 = 180 + 140 = 320 euros

Polo tanto o resultado coincide.

46.

Representamos nunha figura a forma e as dimensións do recinto.

10 m

25 m

Debemos calcular os m que é preciso aumentar a lonxitude para que a superficie da
oficina sexa de 400 m 2.

Sexa x o número de metros que é preciso incrementar a lonxitude. As dimensións da
oficina serán agora 10 m de ancho por (25 + x) m de longo, como se indica na figura.

10 m

25 m x

Sabendo que a fórmula para calcular a superficie dun rectángulo é = longo x ancho,
e que a superficie da oficina ampliada é de 400 m2, podemos escribir a ecuación:

(25 + x) · 10  =  400

Resolvemos efectuando a multiplicación indicada:

25 · 10 + 10 x =  400

250 + 10 x = 400

10 x =  400 – 250

10 x =  150

x =  150 / 10

x =  15

Polo tanto, é preciso incrementar a lonxitude da oficina en 15 m, polo que a súa
lonxitude será agora de 25 + 15  =  40 m.

Comprobamos que a superficie da oficina ampliada é de 400 m 2 como se indica no
problema:

Superficie  =  longo x ancho  =  40 m · 10 m  =  400 m2

1.

Algúns posibles exemplos son os seguintes: enfermeira, médico cirurxián, bombeiro,
deportista, mineiro, militar, policía, varredor, limpador, sacerdote...

2.

3.

Algúns exemplos son: a fiadora de roca, a fiadora hidráulica, a fiadora mecánica, o
tear mecánico, a lanzadeira volante, a máquina de vapor e, moi recentemente, o tear
sen lanzadeira. 

4.

A vestimenta trata de salientar o importante papel social deste aristócrata e militar do
s. XVI. A beleza, a perfección e o refinamento das súas prendas de vestir indícannos
claramente que se trata dun personaxe socialmente importante.

Sen embargo, desde un punto de vista práctico, a súa vestimenta é moito menos
práctica que calquera prenda de vestir actual, sexa cal sexa a súa posición social.

5.

Complementos de home: cintos, moedeiros, carteiras, garavatas, panos da man,
bufandas, guantes, paraugas, gafas de sol, chaveiros, xoias, etc.

Complementos de muller: todos os anteriores e ademais abanos, bolsos, panos da
cabeza, diademas, etc.

6.

7.

Prezo das pezas: resulta máis vantaxoso o sistema de confección industrial.

Adaptación ós gustos persoais: é máis adecuado o sistema de confección artesanal.

Deseño persoal: é máis adecuado o sistema de confección artesanal.

Dispoñibilidade inmediata das prendas: é máis rápida no sistema de confección
industrial.

8.

Depende da prenda de vestir analizada. As variacións poden ser de moitos tipos:
dimensións, axuste ó corpo, funcionalidade, comodidade, estética, tipo de tecido,
sistema de confección, etc.

9.

Pantalón

Comeza sendo unha prenda de uso exclusivamente masculino, xeralmente bastante
amplos, de tipo bombacho, coa perneira cortada e abrochada por debaixo dos
xeonllos. Entre os anos 30 e 60 mantén a amplitude de formas pero coas perneiras
longas ata os pés. A partir dos anos 70 a moda impuxo o uso de prendas máis
cinguidas ó corpo.

Saia

A comezos de século estas prendas eran moi amplas e estaban formadas por varias
capas de tecidos superpostas. Nos anos 20 xa eran de longo máis reducido e
adaptado ó corpo da muller, tendencia que se acentuou en décadas posteriores. Nos

anos 70 o uso da minisaia revolucionou a moda feminina. Na actualidade as
tendencias son múltiples, tanto en forma como en lonxitude, tecidos, etc.

10.

Resposta persoal.

11.

Resposta persoal.

12.

Resposta persoal.

13.

Traxe de augas: prevalece a función.

Pantalón texano: prevalece a forma.

Traxe de noiva: prevalece a función.

Funda de traballo: prevalece a función.

Traxe de cabaleiro: prevalece a forma.

14.

Máquinas: ferro de pasar, termofixadora, cortadora, remalladora.

Ferramentas: alfinetes, imperdibles, agullas, tesoiras.

Útiles: cinta métrica, dedal, xiz de xastre, papel.

15.

a) A man de obra nestes países é fundamentalmente feminina, en idade adolescente
e xuvenil.

b) Os salarios son moi baixos porque a man de obra é abundante e doada de adestrar.
En consecuencia, os custos de fabricación tamén son baixos.

16.

A orde das operacións é a seguinte: trazado de patróns sobre as teas, cortado das
pezas, sobrefiado das pezas que o precisen, ganduxado, pespunteado e, finalmente,
cosido das dobras.

17.

Resposta persoal.

18.

Algunhas modalidades son as seguintes: venda directa, venda por catálogo, venda en
rede de tendas propia, en tendas alleas, en tendas con sistema de franquicia, en
grandes superficies comerciais, etc.

19.

Algunhas operacións ou decisións poden ter lugar en distintas fases do proceso, pero
a súa realización é imprescindible polo menos na fase que se indica: 

Asignación de tarefas: na planificación.

Decisión sobre materiais a empregar: na definición.

Decisión sobre a forma de empaquetar a prenda: na distribución.

Segmento da poboación para a que se fabrica a prenda: na definición.

Determinación do prezo: na fabricación.

Repasado e etiquetado: na fabricación.

20.

Resposta persoal.

21.

a) Non, porque non son proporcionais as medidas de tódolos lados homólogos. Para
seren proporcionais as razóns entre os lados homólogos deben ser iguais, pero
non o son xa que: 

12/6 = 2
28/14 = 2
4,5 / 4,5 = 1 ≠ 2    ( significa “distinto”)

b) Para calcular o valor da altura establecemos unha proporción igualando as razóns
entre os lados homólogos, 10/6 e x/4,5:

10 x
––– = –––
6 4,5

De aquí obtemos que:

6 x =  10 · 4,5

6 x =  45

x =  45 / 6

x =  7,5

Polo tanto, a altura da nave debe ser de 7,5 m para que as dimensións de ambas
fachadas sexan proporcionais. 

c) Seguindo o mesmo razoamento podemos establecer a seguinte proporción entre
as dimensións laterais de ambas naves:

21 x
––– = –––
14      4,5

De aquí obtemos que:

14 x =  21 · 4,5

14 x =  94,5

x =  94,5 / 14

x =  6,75

Polo tanto, a altura da nave debe ser 6,75 m. 

d) A razón de semellanza entre as lonxitudes de ambas naves é:

r = 22,40 / 14 = 1,6

Polo tanto as dimensións da nave deben ser: 

Ancho:  6 · 1,6  =  9, 60 m

Altura:  4,5 · 1,6  =  7,20 m

e) A proporción 11 : 5 significa que a razón de semellanza é: r = 11 / 5 = 2,2. 

Polo tanto, para calcular as dimensións doutra nave semellante basta multiplicar as
dimensións da nave dada pola razón de sellanza:

Longo:  14 · 2,2  =  30,8 m Altura:  4,5 · 2,2  =  9,9 m
Ancho:  6 · 2,2  =  13,2 m

22.

a) Un triángulo equilátero é un polígono regular e os polígonos regulares do mesmo
número de lados son sempre semellantes. 

Para debuxar dous triángulos equiláteros semellantes basta multiplicar ou dividir a
medida dos seus lados pola razón de semellanza que elixas, obtendo así a medida
dos lados do novo triángulo equilátero.

b) Para debuxar dous triángulos escalenos semellantes basta multiplicar ou dividir as
medidas dos seus lados polo mesmo número, que é a razón de semellanza. Se non
se multiplican todas polo mesmo número, os triángulos non serán semellantes.

c) A resposta coincide coa do apartado b).

d) A resposta coincide coa do apartado a) porque o cadrado é un polígono regular.

23.

Observamos que a altura e a sombra da torre Eiffel e a sombra do home son os
catetos de dous triángulos rectángulos semellantes. A razón de semellanza entre
ambas sombras é 107 : 0,60 = 178,33. Isto significa que a altura da torre e de Farruco
estarán na mesma razón de semellanza, polo que a altura da torre será:

Altura da torre = 1,80 · 178,33  =  321 m

Outro procedemento que nos leva a efectuar as mesmas operacións consiste en
establecer unha proporción entre as medidas dos lados homólogos e despexar. Así,
temos que:

Altura da torre Sombra da torre
–––––––––––––– = –––––––––––––––
Altura do home Sombra do home

Polo tanto:

x 107
–––  =  –––
1,80      0,6

Efectuando operacións e despexando obteremos o mesmo valor:

0,6 x =  1,80 · 107

0,6 x =  192,6

x =  192,6 / 0,6

x =  321

24.

Polo teorema de Tales, basta sinalar unha medida de 3 m sobre o lado menor do
triángulo inicial e trazar unha paralela ó outro lado. O triángulo resultante será
semellante ó dado e a razón de semellanza 3 : 12.

25.

Traza unha recta auxiliar que sexa doado de dividir en sete partes iguais, por exemplo
un segmento de 7 cm, 14 cm, 21 cm, etc. e segue o procedemento descrito na
unidade.

26.

A comprobación é inmediata. Basta medir as lonxitudes totais de ambos camiños e
dividilas. O resultado será a razón de semellanza, é dicir, 5.

27.

As dimensións do rectángulo semellante serán:

Longo  =  6 · 3  =  18 m

Ancho  =  4 · 3  =  12 m

Os perímetros de ambos rectángulos serán:

P1 =  2 (6 + 4)  =  2 · 10  = 20 m

P2 =  2 (18 + 12)  =  2 · 30  = 60 m

Polo tanto, a razón de semellanza dos perímetros será:

P2 / P1 =  60 / 20  =  3 

que é igual á razón de semellanza entre os seus lados.

De igual modo as áreas de ambos rectángulos serán:

A1 =  6 · 4  = 24 m2

A2 =  18 · 12  =  216 m2

e a razón de semellanza das áreas será:

A2 / A1 =  216 / 24  =  9  =  32

que é igual ó cadrado da razón de semellanza entre os lados.

28.

A razón de semellanza entre as áreas de dúas figuras semellantes é igual ó cadrado
da razón de semellanza. En consecuencia, a razón de semellanza é igual á raíz
cadrada da razón das áreas. 

Sexa A a área da fábrica inicial. O dobre desta área é 2 A. Polo tanto, temos que:

2A / A = 2 r 2 =  2

Despexando obtemos a razón de semellanza:

r  = 2  =  1,414

Polo tanto, logo da ampliación o lado debe ter unha medida igual a A · 1,414, sendo
A a medida do lado inicial.

29.

A razón entre os radios dos círculos inscritos e o círculo sombreado é 2, xa que o
radio do círculo grande é o dobre do radio do círculo pequeno. Polo tanto a razón entre
as súas áreas será:  22 =  4 .

En consecuencia a área dun círculo pequeno será:  50 / 4  =  12,5 m2.

30.

A razón entre a altura esixida e a da figura é:  5 : 4  =  1,25 m, polo que a nova base
debe medir:  6 · 1,25 m  =  7,5 m.

Como a razón de semellanza é r = 1,25, a razón entre as súas áreas será: r 2 =
1,5625.

Se o orzamento é proporcional á superficie a construcción encarecerase na mesma
medida cá superficie, é dicir, multiplicarase polo cadrado da razón de semellanza,
1’5625.

31.

A razón entre os volumes de corpos semellantes é igual ó cubo da razón de
semellanza. Se se duplica a medida da aresta do cubo, a razón de semellanza entre
os lados será r = 2. En consecuencia, o volume (= capacidade) do depósito
increméntase en 23 = 8 veces a capacidade inicial.

32.

Resposta persoal segundo os puntos elixidos no mapa.

33.

As dimensións do rectángulo a escala 1 : 250 serán, respectivamente:

1 000 cm / 250  =  4 cm

1 750 cm / 250  =  7 cm

34.

A escala á que está representado o mapa será o cociente entre a distancia das dúas
localidades na realidade a e a súa distancia no mapa: 

75 km / 5 cm  =  7 500 000 cm / 5 cm  =  1 500 000

Polo tanto, a escala do mapa é  1 : 1 500 000.

35.

a) Polo teorema da altura: x2 = 2 · 4  =  8    x  = 8  =  2,82 cm

b) Polo teorema da altura: 22 =  x · 3

Despexando, obtemos: x  =  22 / 3  =  4 / 3  =  1,33 cm

c) A medida da hipotenusa é: 4 + 2 = 6 cm.

Polo teorema do cateto: x2 = 2 · 6  =  12 → x  = 12  =  3,46 cm

36.

a)

O lado lateral e a metade da base forman un triángulo rectángulo de hipotenusa igual
a 10 m e cateto menor 5 m. A altura é o outro cateto polo que, aplicando o teorema
de Pitágoras, temos que:

h2 =  102 ? 52 =  100 ? 25  =  75

h  = 75  = 8,66 m

b)

A diagonal do cadrado e dous lados conscutivos forman un triángulo rectángulo de
catetos igual a 10 m no que a hipotenusa é a diagonal do cadrado. Aplicando o
teorema de Pitágoras, obtemos:

d2 =  102 + 102 =  100 + 100  =  200

d  = 200  =  14,14 m

c)

A metade das diagonais dun rombo son os catetos dun triángulo rectángulo no que a
hipotenusa é igual ó lado ro rombo. Aplicando o teorema de Pitágoras, temos que:

d2 =  52 – 42 =  25 – 16  =  9

d  = 9  =  3

37.

Como o triángulo CFE é un triángulo rectángulo no que o lado CE é a hipotenusa,
podemos aplicar o teorema de Pitágoras para calcular a súa medida:

CE2 =  CF2 + FE2

CE2 =  92 + 122 =  81 + 144  =  225

CE  = 225  =  15 m 

Os triángulos CFE e CDF son semellantes porque teñen os tres ángulos iguais. Polo
tanto podemos establecer a seguinte razón entre as medidas dos seus lados, tendo
en conta que CE e CF son as hipotenusas respectivas:

CE       EF 
–––  =  –––
CF       DF

15        12 
–––  =  –––
9         DF

Polo tanto, despexando DF obtemos:

DF  =  (9 · 12) / 15  =  108 / 15  =  7,2 m

Cada cercha precisa a seguinte cantidade de ferro:

AE + CF + 2 CE+ 2 DF  =  24 + 9 + 2 · 15 + 2 · 7,2  =  24 + 9 + 30 + 14,2  =  77,2 m

O prezo de cada cercha será:

77,2 m · 80 euros/m  =  6 176 euros

E o orzamento total será:

10 · 6 176 euros  =  61 760 euros

38.

Observamos que a cristaleira está formada por 12 triángulos equiláteros de 8 cm de
lado. Para calcular a área de cada triángulo cómpre determinar primeiro a súa altura
h, cateto do triángulo rectángulo formado polo lado, a altura e a metade da base,
seguendo o procedemento descrito na actividade 36 a).

h2 =  82 – 42 =  64 – 16  =  48

h  = 48  =  6,92 cm

Polo tanto, a área dun triángulo será:

Atriángulo =  b · h / 2 = 8 · 6,92 / 2  =  27,68 cm2

E a área da cristaleira completa:

Acristaleira = 27,68 · 12  =  332,16 cm2

A caixa de embalar está formada por 6 cadrados de 4 cm de lado e un hexágono
regular de 4 cm de lado.

A área da caixa será igual á suma das áreas dos 6 cadrados máis a área do
hexágono.

Acadrado = l2 =  42 =  16 cm2

Para determinar a área do hexágono cómpre calcular previamente a súa apotema.
Observamos que a apotema é un cateto no triángulo rectángulo formado por ésta, o
radio do hexágono que é a hipotenusa, e a metade do lado, que é o outro cateto
(sabemos que o radio mide 4 cm porque no hexágono a medida do radio é igual ó lado).

Aplicando o teorema de Pitágoras, temos que:

ap
2 =  42 – 22 =  16 – 4  =  12

ap = 12  =  3,46 cm

Polo tanto, a área do hexágono será:

Ahexágono = P · ap / 2  =  (6 · 4) · 3,46 / 2  =  86,4 / 2  =  43,2 cm 2

A área da caixa será a suma das áreas dos 6 cadrados máis o hexágono:

Acaixa =  6 · 16 + 43,2  =  96 + 43,2  =  139,2 cm2

39.

a) Área da figura sombreada  =  Área do cadrado  –  Área do círculo  =  l2 – π r2

Observa que a medida do radio do círculo é igual á metade da medida do lado. Polo
tanto:

Área da figura sombreda  =  102 – 3,14 · 52 =  100 – 3,14 · 25  =  100 – 78,5  =
21,5 cm2

b) Área da figura sombreada  =  Área do cadrado  –  Área da coroa circular  =

=  l2 – π (R2 – r2)

Observa que a medida do radio maior da coroa circular é igual á metade do lado
do cadrado. En consecuencia:

Área da figura sombreada  = 102 – 3,14 (52 – 22)  =  100 – 3,14 (25 – 4)  =
= 100 – 3,14 · 21  =  100 – 65,94  =  34,06 cm2

c) Área da figura sombreda  =  Área do círculo  –  Área do rombo

Observa que as diagonais do rombo son iguais e a súa medida coincide co lado do
cadrado. Polo tanto, temos que:

Área da figura sombreada  = π r2 – D · d / 2  =  3,14 · 52 – 10 · 10 / 2  = 

= 3,14 · 25 – 100 / 2  =  78,5 – 50  =  28,5 cm2

40.

Observa que ó unir os centros dos tres círculos, fórmase un triángulo equilátero de 2
m de lado. Restándolle á área do triángulo equilátero a área dos tres sectores
circulares podemos calcular a área solicitada.

Os ángulos interiores do triángulo equilátero miden:  1800 : 3  =  600. Polo tanto o
ángulo de cada sector circular tamén é 600.

Asector = π · r2 nº / 360  =  3,14 · 12 · 60 /360  =  0,523 m2

Para calcular a área do triángulo debemos determinar primeiro a súa altura:

h2 =  22 – 12 =  4 – 1  =  3

h  = 3  =  1,732 m
Atriángulo = b · h / 2  =  2 · 1,732 / 2  =  1,732 m2

Finalmente, temos que:
Área da figura sen sombrear = Área do triángulo – 3 Área do sector circular  =

=  1,732 – 3 · 0,523  =  1,732 – 1,57  =  0,162 m2

41.

Intención:  formulación do problema.

Preparación:  busca de información, deseño e planificación.

Construcción.

Avaliación:  comprobación e divulgación.

42.

Resposta persoal.

43.

Supoñamos que a nave está cuberta para que teña forma de ortoedro. As súas
dimensión son: 

Longo = 14 m Ancho =  6 m Altura  =  4,5 m

Como o ortoedro é un tipo particular de prisma podemos aplicar a fórmula xeral:

Al =  Pbase · h  =  (2 · 14 + 2 · 6) · 4,5  =  (28 + 12) · 4,5  =  40 · 4,5  =  180 m2

At = Al + 2 Áb =  180 + 2 (6 · 14)  =  180 + 2 · 84  =  180 + 168  =  348 m2

44.

a) Calcularemos por separado a área lateral de cada unha das pirámides.

1ª pirámide

Para calcular a área lateral descoñecemos a medida da apotema lateral. Para
determinala observamos que ésta é a hipotenusa do triángulo rectángulo formado
entre a altura, 12 m, e a metade do lado da base, 6 m.

Aplicamos o teorema de Pitágoras neste triángulo rectángulo. 

Polo tanto, a área lateral desta pirámide será:

Al =  Pb · ap =  4 · 12 · 13,41  =  643,68 m2

2ª pirámide

Neste caso tamén descoñecemos a medida da apotema lateral. Observamos que
ésta é a hipotenusa do triángulo rectángulo formado entre a altura, 16 m, e a
metade do lado da base, 5 m.

Aplicamos o teorema de Pitágoras neste triángulo rectángulo. 

Polo tanto, a área lateral desta pirámide será:

Al =  Pb · ap =  4 · 10 · 16,76  =  670,40 m2

En consecuencia, a primeira pirámide é a que ten a menor área lateral.

b) Para calcular as áreas totais cómpre determinar previamente as áreas das bases.

1ª pirámide

Ab =  l2 =  122 =  144 m2

At =  Al + Ab =  643,68 + 144  =  787,68 m2

2ª pirámide

Ab =  l2 =  102 =  100 m2

At =  Al + Ab =  670,40 + 100  =  770,40 m2

Polo tanto, a primeira pirámide é a que ten a maior área total.

45.

Os fardos teñen forma de cilindro polo que aplicamos a fórmula correspondente tendo
en conta que o radio da base é 1 m e a altura 1,75 m:

At = 2 π r (h + r)  =  2 · 3,14 · 1 · (1’75 + 1)  =  2 · 3,14 · 1 · 2,75  =  17,27 m2

46.

Sexa r o radio da base e a altura do cono. O seu volume será:

Vcono = π r2 h / 3  = π r2 r / 3  = π r3 / 3

Partindo de que:

Vesfera =  4 Vcono

Obtemos que:

Vesfera =  4 π r3 / 3

que é a fórmula de cálculo do volume da esfera. 

47.

Perfil Esquerdo.     Alzado.                Planta.
48.

SOLUCIÓNS

49.

50.

51.

Debuxamos a planta da peza e indicamos nela a situación da recta de corte. O corte
obtido reprodúcese na parte inferior.

52.

Non é preciso acoutar tódalas liñas do debuxo senón as mínimas necesarias para
definir cada unha das súas medidas. 

Como a peza é moi sinxela neste caso basta acoutar as liñas da planta e o alzado.
Tamén se poderían acoutar as outras vistas en lugar das anteriores, pero débese
centrar a acoutación no mínimo número de vistas posible.

1.

Resposta persoal.

2.

Resposta persoal. 

3.

a) Probablemente o proceso de tinguido do fío ou do tecido sexa defectuoso. Tamén
é posible que non se seguiran as instruccións de conservación, utilizando
productos moi agresivos que o tecido non pode resistir.

b) O fío non é o adecuado ou a operación de cosido dos botóns non foi realizada
correctamente.

c) Pode ocorrer por lavar a prenda a temperatura moi elevada ou por lavala na
lavadora se a fibra non o permite.

d) A prenda está mal cortada ou o os patróns non foron ben trazados.

e) O patrón elixido para ese talle non é correcto porque as medidas das pezas non se
adaptan á maioría das persoas dese talle.

4.

5.

Mercado

Ámbito que comprende ós consumidores e productores que normalmente teñen
influencia sobre a formación do prezo do ben ou servicio obxecto de cambio.

Oferta

Cantidade dun ben ou servicio que os suxeitos económicos están dipostos a vender
a un prezo nun mercado e nun tempo determinado.

Demanda

Cantidade dun ben ou servicio que os suxeitos económicos desexan e poden comprar
a un prezo e nun período determinado.

6.

En xeral, a medida que aumenta a oferta dun producto o seu prezo diminúe, aínda
que esta diminución depende tamén doutros factores como a demanda, a situación
económica, etc. Contrariamente, se o que aumenta é a demanda o prezo do producto
tamén se incrementa.

O mecanismo que estabiliza o prezo é o equilibrio entre a oferta e a demanda
existentes, que está determinado ademais polo prezo do producto.

7.

Os principais factores que determinan o prezo dun producto son a demanda dese pro-
ducto, a oferta existente, o nivel de renda dos potenciais consumidores do producto, o
prezo doutros bens alternativos semellantes, a situación económica, a especulación, etc.

8.

En xeral pódense considerar como compoñentes fixos do custo a man de obra directa,
os gastos de distribución, o mantemento de edificios, maquinaria e instalacións, os
salarios dos directivos e os gastos financeiros.

Son custos variables os descontos a clientes, os gastos de publicidade, e as
comisións a vendedores.

9.

Na venda por intermediarios maioristas, estes compran o producto ós fabricantes en
grandes cantidades, distribuíndoo entre os establecementos para a súa venda ós
consumidores.

Na venda directa os productos pasan directamente do fabricante ós establecementos
comerciais, sexa porque forman parte da mesma empresa fabricante ou porque existe
unha rede de axentes comerciais que vende directamente os productos da fábrica ós
comerciantes.

10.

Nalgúns casos as respostas poden ser diferentes, pero as situacións máis frecuentes
son as que se indican no cadro seguinte. 

11.

Moitos productos existentes no mercado chegan ó consumidor por diferentes canles
de distribución. Por exemplo, o pan pódese encontrar en grandes superficies
comerciais, en cadeas de establecementos asociados baixo unha mesma
denominación ou marca comercial, en pequenos establecementos e supermercados,
en fornos artesáns de elaboración propia, etc.

12.

Resposta persoal.

13.

En xeral a implantación de grandes superficies comerciais nunha cidade supón
inicialmente un incremento da competencia e o peche dos comercios tradicionais
menos competitivos. A medio e longo prazo implica unha maior adaptación do
pequeno comercio ás demandas dos consumidores e unha mellora da súa oferta. 

O peche de moitos pequenos comercios implica o descenso do número de pequenos
empresarios e de empregados no sector e o incremento de emprego de persoal
pouco cualificado nas grandes superficies.

A longo prazo modifícanse os hábitos dos consumidores, concentrando a compra
nuns poucos días á semana e adicando o tempo de lecer a este fin.

14.

a) Pescudar os prezos da competencia: na determinación do prezo final.

b) Determinar o tipo e o tamaño do envase: na definición do producto.

c) Seleccionar os intermediarios: na planificación da distribución.

d) Deseñar unha campaña publicitaria: na realización de campañas de promoción.

15.

a) Podería realizar campañas de promoción de vendas, publicidade, etc. Tamén é
posible que descoñezan a súa existencia por non estar á venda nos
establecementos ou lugares adecuados.

b) Como é lóxico, poñelo á venda noutros comercios ou lugares máis apropiados.

c) Xustificar o prezo do producto polas propiedades ou cualidades especiais do
mesmo, se é o caso. De non ser así, efectuar unha análise profunda dos custos de
fabricación e distribución e realizar os cambios necesarios para reducir estes
custos.

16.

Resposta persoal.

17.

Desfiles de moda, distribución de catálogos, campañas publicitarias nos medios de
comunicación, etc.

18.

19.

O pagamento mediante cheque nominativo ten a vantaxe, que pode ser tamén un
inconveniente, de que só pode ser cobrado pola persoa ou entidade a nome de quen
está expedido. 

O cheque ó portador é como un billete que se pode facer efectivo por calquera persoa
que o presente ó cobro.

20.

Entidade de crédito.

Lugar de expedición.

Número de conta bancaria na que será adeudado.

Nome a apelidos do tomador, se se trata dun cheque nominativo.

Importe en letra.

Sinatura do librado.

21.

O LIBRADOR entrega a letra ó POSUIDOR, que é a entidade bancaria.

O LIBRADOR ordena o pagamento ó LIBRADO.

O LIBRADO abóalle a letra ó POSUIDOR.

22.

Resposta persoal.

23.

a) Poboación: pantalóns confeccionados pola fábrica.

Mostra: os 300 pantalóns analizados.

Carácter estatístico cuantitativo: a porcentaxe de algodón que entra na
composición da tea de cada pantalón.

Variable estatística continua: os valores anteriores poden tomar calquera valor
dentro dun intervalo.

b) Poboación: toda a gasolina que se vende nas estacións de servicio de Galicia.

Mostra: os 20 litros de gasolina recollidos nas 20 estacións de servicio
seleccionadas.

Carácter estatístico cuantitativo: a porcentaxe de chumbo na composición da
gasolina.

Variable estatística continua: os valores anteriores poden tomar calquera valor
dentro dun intervalo.

24.

a), b)  Variables estatísticas discretas.

c), d)  Variables estatísticas continuas.

25.

Variables estatísticas continuas: medida do diámetro dun pneumático, presión
sanguínea dunha persoa, temperatura rexistrada nun lugar determinado, porcentaxe
de contido en graxa dun determinado alimento, etc.

Variables estatísticas discretas: número de traballadores dunha fábrica, número de
goles marcados por un equipo, número de accións diarias vendidas na Bolsa, número
de respostas acertadas nun test, etc. 

Caracteres cualitativos: profesión dunha persoa, estado civil, carreira que desexa
estudiar un alumno, vacunas recibidas por unha persoa, cor de ollos, etc.

Caracteres cuantitativos: idade dunha persoa, talle, dimensión dunha peza, duración
dunha lámpada de incandescencia, etc.

26.

a) O número de empregados coincide co número total de datos: N = 40.

b) É necesario engadir a columna para o cálculo das frecuencias relativas, xa que a
partir delas obteremos as porcentaxes que nos preguntan.

A porcentaxe de empregados que teñen 2 fillos é a correspondente ó dato x3 = 2.

En consecuencia o tanto por cento será: 

f3 · 100  =  9/40 · 100  =  22,5 %

c) Neste caso a porcentaxe é a que corresponde ó dato x1 = 0:

f1 · 100  =  10/40 · 100  =  25 %.

d) As porcentaxe de empregados que teñen polo menos 2 fillos, é dicir, que teñen 2
ou 3 ou 4 ou 5 fillos será:

(f3 + f4 + f5 + f6) · 100  =  (9/40 +6/40 +2/40 +1/40) · 100  =  45 %

e) Os individuos son cada un dos empregados. A poboación é a plantilla de
empregados da empresa. A variable estatística é o número de fillos de cada
empregado. Trátase dunha variable estatística discreta.

27.

Trátase dunha variable continua. Fíxate, por exemplo, en que un recén nacido que
pese 4,50 kg contabilízase no intervalo [4,50, 5,00) e non no intervalo [4,00, 4,50).

a)  f1 · 100  =  5/30 · 100  =  16,67 %

b)  f6 · 100  =  5/30 · 100  =  16,67 %

c)  (f4 + f5 + f6) · 100  =  (6/30 +2/30 +5/30) · 100  =  43,33 %

28.

a) Dada a gran distancia existente entre o grupo Inditex S.A. (Zara) e as restantes
empresas do sector, en calquera estudio que se realice sobre o sector téxtil galego
este grupo de empresas debe figurar á parte.

b) Para elaborar a táboa de frecuencias, é conveniente tomar os intervalos da mesma
amplitude. Neste caso tomaremos intervalos de amplitude igual a 10 millóns de
euros.

c) Segundo a táboa, 14 das 29 empresas facturaron menos de 10 millóns de euros.
A frecuencia relativa do intervalo correspondente, [0, 10), é 14/29. 

Polo tanto a porcentaxe buscada é:  14/29 · 100 = 48,28%

29.

30.

a)

b)

31.

Para debuxar o histograma indica no eixe de abscisas os extremos dos intervalos e
no eixe de ordenadas o número de empresas. Traza rectángulos de base igual á
amplitude dos intervalos e de altura igual á frecuencia absoluta do intervalo
correspondente. Logo de elaborar o histograma une os puntos medios das bases
superiores de cada rectángulo e obterás o polígono de frecuencias.

32.

Para elaborar o cartograma basta sinalar nun mapa de España a porcentaxe
correspondente sobre cada unha das Comunidades Autónomas.

33.

A frecuencia absoluta máis alta é 7, e corresponde ó talle 38, polo que a moda é:
Mo= 38.

A media aritmética obtense como resultado do cociente:

34.

Para o cálculo da mediana, ó tratarse dunha variable estatística discreta,
consultaremos a columna de frecuencias absolutas acumuladas. O valor da mesma
inmediatamente superior á metade dos datos, N/2 = 20, é 21, que corresponde ó valor
da variable estatística x4 = 42. 

Polo tanto a mediana é: M = 42.

35.

Para saber qué marca presenta unha menor dispersión calcularemos a desviación
típica en cada caso utilizando a segunda fórmula.

Para iso precisamos engadir dúas columnas máis cos valores de (xi · ni) e (xi
2 · ni).

Os resultados da primeira marca presentan menos dispersión xa que a varianza, σ 2 =
156,87 é a menor das tres. Polo tanto deberase decidir pola marca A. 

36.

37.

38.

Considérase consumo productivo aquel no que o producto consumido serve como
materia prima para elaboración doutro producto.

39.

Algunhas das vantaxes que supón a utilización da licencia Galicia Calidade son as
seguintes:

- Promocionar os productos e servicios dentro e fóra das nosa Comunidade
Autónoma.

- Facilitar ó consumidor un medio doado para identificar os productos e servicios
galegos de calidade.

- Favorecer a productividade, a eficacia e a imaxe dos productos e servicios que
obteñan a marca de garantía.

- Axudar ás empresas a desenvolverse na procura da mellora permanente para
garantir as súas vantaxes competitivas.

- Proporcionar ás empresas e ós seus productos ou servicios un valor engadido,
diferenciador, que os distinga da competencia.

40.

Algúns dos dereitos principais dos consumidores son: o dereito á protección da saúde
e á seguridade, o dereito á ser ben informado, o dereito á asistencia xurídica,
administrativa e técnica e á reparación, o dereito á proteción dos seus intereses
económicos e sociais e á creación das súas propias organizacións de representación
e defensa.

41.

Os Tribunais de Arbitraxe de Consumo son, en síntese, unha vía arbitral extraxudicial
e voluntaria que permite resolver de xeito rápido, eficaz e gratuíto, os desacordos e
reclamacións que poidan existir entre os consumidores/usuarios e os comerciantes e
empresarios.

